
Formáli 
 
Raforkumál urðu mér hugleikin eftir að ég gegndi störfum hjá HS Orku veturinn 2009-

2010. Starfið gaf mér einstakt tækifæri til að skyggnast inní heim orkumála. Ég fékk í 

kjölfarið áhuga á að kynna mér betur hvernig Viðskiptatilskipun nr. 2003/87/EB frá 

Evrópusambandinu komi til með að hafa áhrif hér á landi. Úr varð að ég kaus að skrifa 

ritgerð mína um þennan málaflokk. Í ritgerðinni er farið yfir sögu raforku á Íslandi frá 

upphafi, tilurð og setningu raforkulaga nr. 65/2003. Kynntir eru til sögunnar þeir 

alþjóðasamningar sem Ísland er aðili að og skipta máli í þessu samhengi eins og 

Evrópusambandsstoðirnar og EES-samningurinn. Þá var nauðsynlegt að skoða þá 

umhverfissamninga sem máli skipta þar sem viðskiptatilskipuninn fjallar um kaup og 

sölu á losun á gróðurhúslofttegundum. Því næst er rakið hvernig tilskipunin kom til og 

hver staða hennar er í dag.  Að lokum  er fjallað um þau áform sem eru uppi um að 

innleiða hana á Íslandi árið 2012 og hugað að því hvaða áhrif sú innleiðing muni hafa 

hér á landi. 

 

Ritgerðin er 30 ECT og er unnin frá ágúst 2010 til desember 2010. Ég vil 

þakka leiðbeinanda mínum, Guðrúnu Björgu Birgisdóttur fyrir mjög góða og 

uppbyggjandi leiðsögn. Að lokum vil ég þakka fjölskyldu minni, þá sérstaklega 

eiginmanni mínum Herði S. Harðarsyni, fyrir góðan stuðning og hvatningu á meðan á 

verkinu stóð. 

Útdráttur- Viðskiptatilskipun ESB með tilliti til raforku 
Orku- og umhverfismál hafa verið ofarlega í hugum flestra Íslendinga á undanförnum 
misserum, meðal annars vegna REY- og Magma Energy-málanna. Í þessari ritgerð 
er fjallað um þær tilskipanir og reglugerðir er berast frá Evrópusambandinu og varða 
þennan málaflokk. Fyrst er þar farið yfir sögu raforkulöggjafar á Íslandi en aðgangur 
að raforku er lykilatriði til að nútímaþjóðfélag geti gegnt sínu hlutverki og uppfyllt þær 
þarfir sem til þess eru gerðar. Því næst er litið til Evrópusambandsins og gætt að því 
hvaða tilskipanir og reglugerðir gilda þar um þessi efni og hverjar af þeim hafa nú 
þegar verið leiddar inn í íslensk lög í gegnum EES-samninginn. Jafnframt er skoðað 
hvernig alþjóðasáttmáli eins og Rammasamningur Sameinuðu þjóðanna frá 1992 og 
Kyoto-bókunin við hann hafa áhrif á löggjöfina hér, en Ísland er aðili að nefndum 
samningi og bókuninni. 

„Orku- og umhverfispakki” Evrópusambandsins var kynntur til sögunnar árið 
2007. Þar voru þau háleitu markmið sett fram að stefnt væri að 20% samdrætti í 
losun á gróðurhúsalofttegundum fyrir árið 2020. Í ritgerðinni er hugað að því hvað 
felist í þessum „orkupakka” og hvernig hann tengist Íslandi. Því næst er farið yfir 
viðskiptatilskipunina nr. 2003/87/EB sem er eins konar kvótakerfi með 
losunarheimildir og skoðað hvaða áhrif hún muni hafa hér á landi og þá sérstaklega 
á raforkumarkaðinn.  

Einnig er athygli beint að svokallaðri RES-tilskipun nr. 2001/77/EB, sem hefur 
það að markmiði að fá aðildarríkin til að framleiða raforku með endurnýjanlegum 
orkugjöfum. Ný RES-tilskipun var gefin út árið 2009, nr. 2009/29/EB og er hugað að 
því hvaða áhrif hún muni hafa hérlendis, ef þá nokkur.   

Að lokum er hugleitt að því hvaða áhrif umræddar tilskipanir og reglugerðir 
hafi eða muni hafa á íslenska raforkulöggjöf og -markað. 

Abstract: 
Emission Trading in the European Union with regard to Electricity. 
Energy and environmental matters have been issues of particular concern among 
Icelanders in recent years, not least as a result of the REY and Magma Energy 
cases. This paper will discuss the European Union Directives and Regulations that 
relate to the matter. First, the history of electricity legislation in Iceland will be 
reviewed since access to electricity is a key issue in allowing a modern society to 
play its role and meet the demands made of it. Thereafter, account will be taken of 
the European Union and an examination made of the Directives and Regulations that 
apply within the EU and which of them have already been adopted into Icelandic law 
through the EEA Agreement. At the same time, an examination will be made on the 
manner in which international conventions such as the United Nations Framework 
Convention from 1992 and the Kyoto Protocol affect Icelandic legislation, as Iceland 
is party to the said Convention and Protocol. 

The European Union’s energy and environment “package” was introduced in 
2007. This set forth the lofty goal of aiming for a 20% reduction in greenhouse gas 
emissions before 2020. The paper examines what the energy “package” involves 
and how it relates to Iceland. Thereafter, a review is made of the Trading Directive 
No. 2003/87/EC (a form of quota system for emission allowances) and the impact it 
will have in Iceland, particularly as regards the electricity market.  

Attention is also paid to the RES-Directive 2001/77/EB, the goal of which is to 
encourage member states to produce electricity from renewable energy sources. A 
new RES-Directive was issued in 2009, 2009/29/EB and an examination is made of 
what impact it will have in Iceland, if any.  

Finally, an examination will be made of the effect the said Directives and 
Regulations have or will have on Icelandic electricity legislation and the Icelandic 
market. 

1. Inngangur 
Raforka er ein af mikilvægustu grunnþörfum samfélagsins. Aðgangur að raforku er 

lykilatriði til að nútímaþjóðfélag geti gegnt sínu hlutverki og uppfyllt þær þarfir sem til 

þess eru gerðar. Megnið af tækjabúnaði hvort sem hann er á heimilum, skrifstofum 

eða hjá iðnaðarfyrirtækjum er háður raforku. Af þessum sökum er raforkan ein af 

grunnforsendum þess að hjól samfélagsins og efnahagslífsins snúist óáreitt. 

Raforkan er því óumdeilanlega með því mikilvægasta sem hvert samfélag hefur 

aðgang að.  

Ísland er hluti af hinum innri markaði Evrópusambandsins (ESB)1 með aðild 

sinni að samningnum um evrópska efnahagssvæðið (EES-samningnum). 

Samningurinn hefur það að markmiði að gera stefnu og lagaumhverfi ríkjanna sem 

að honum standa einsleitt. Í því skyni var skapaður innri markaður þessara ríkja sem 

felur í sér hið fjórþætta frelsi, það er frjálsa för vöru, fjármagns, fólks og þjónustu. 

Það felur í raun í sér að gerðir2 ESB á þeim sviðum sem falla undir gildissvið 

samningsins eru teknar upp í samninginn og EES-EFTA-ríkjunum ber á þeim grunni 

að innleiða gerðirnar inn í landsrétt sinn3. Slík einsleitni lagaumhverfisins hefur 

ótvíræða kosti í för með sér fyrir einstaklinga og fyrirtæki sem lifa og starfa á EES 

svæðinu. Samningurinn bindur á sama tíma hendur stjórnvalda við stefnumörkun á 

þeim sviðum sem undir samninginn heyra. 

  Markmið þessarar ritgerðar er að gera grein fyrir lögum og reglum sem gilda 

um raforkumál á Íslandi. Farið verður yfir sögu raforku á Íslandi og litið verður til 

setningar laga um raforku nr. 65/2003, sem komu til vegna tilskipunar nr. 92/96 EB. 

Sérstakur kafli verður um Landsnet hf. sem var stofnað í kjölfar setningar 

raforkulaga. Raforkustefna Evrópusambandsins verður skoðuð og einnig litið til 

þeirrar stefnu sem Evrópusambandið hefur sett fram sem er sameiginleg orku og 

umhverfisstefna. Tilskipun nr. 2003/87/EB, svokölluð viðskiptatilskipun verður 

sérstaklega skoðuð. 

Í fyrsta lagi verður litið til þess sem að Evrópusambandið er að gera með tilskipunum 

og í öðru lagi verða skoðaðir þeir alþjóðlegu umhverfissamningar sem Ísland er aðili 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1Réttara er að tala um Evrópubandalagið (EB) þegar fjallað er um innri markaðinn og gerðir 
sambandsins sem falla undir EES-samninginn en þær heyra allar til fyrstu stoðar sambandsins, þ.e 
Evrópubandalagsstoðarinnar. Til einföldunar og hagræðingar verður hins vegar stuðst við 
sameiginlegt heiti sambandsins fyrir allar stoðirnar þrjár, þ.e. Evrópusambandið eða ESB. 
2 Gerðir eða acquis á ensku er samheiti yfir allar tegundir löggjafar ESB. Sjá Þýðingamiðstöð 
utanríkisráðuneytisins, http://www.hugtakasafn.utn.stjr.is/. 
3 EES samningurinn, 7. gr 

að eins og Rammasamningur Sameinuðu þjóðanna og Kýótó-bókuninn við hann.  

Evrópusambandið setti á laggirnar kolefnismarkað til að ná markmiðum sínum um 

losun gróðurhúsalofttegunda. Til að ná markmiðum sínum um losun 

gróðurhúsalofttegundum, Evrópusambandið setti á fót kolefnismarkað. 

Kolefnismarkaðurinn tók til starfa árið 2005 og er nú á öðru starfstímabili sínu af 

þremur. Markaðurinn hefur stækkað hratt og er evrópski markaðurinn langstærstur 

sinnar tegundar. Hann er helsta stjórntæki Evrópusambandsríkja til að ná 

markmiðum samkvæmt Kýótó- bókuninni.  Kolefnismarkaðurinn er markaður þar 

sem ríki innan Evrópubandalagsins geta keypt og selt heimildir.   

Farið verður yfir aðrar tilskipanir Evrópuráðsins sem tengjast raforku. Einnig 

verður hugað að því hvernig endurnýjanleg orka tengist viðskiptatilskipuninni og í því 

skyni litið til tilskipunar nr. 2001/77 EB um endurnýjanlega raforku. Því næst verður 

farið yfir þá samsvarandi lagasetningu hér á landi með upptöku tilskipunar nr. 

2001/77/EB með lögum nr. 30/2008 um upprunaábyrgð. Evrópusambandið hefur sett 

fram nýja tilskipun um endurnýjanlega orkugjafa tilskipun nr. 2009/29/EC sem er 

hefur víðtækara gildissvið en hefur ekki enn verið tekin upp í EES-samninginn. 

Hugað verður að því hvort mikið muni breytast lagalega hérlendis þegar tilskipun nr. 

2009/29/EC verður tekin upp. Á grunni tilskipunar nr. 2001/77/EB hefur Landsvirkjun 

gefið út svokölluð græn vottorð á raforku. Skoðað verður hvert hlutverk bæði 

Landsnets hf. og Orkustofnunar eru í því samhengi.  

Að lokum verður gaumgæft hvaða lög eru í gildi hérlendis varðandi losun á 

gróðurhúsalofttegundum og hverju er ábótavant í þeim lögum. Einnig verður skoðað 

hver staða Ísland í þessum efnum er nú og hver eru stefnuviðmið stjórnvalda í 

þessum málaflokki.  

 

 

 

 

 

 

 

 

 



	  
	  

9	  

2. Raforkumarkaðurinn á Íslandi – þá og nú 
2.1. Söguleg þróun raforkulaga  
Árið 1904 kom rafmagn fyrst til Íslands. Þegar Jóhannes Reykdal trésmiður innleiddi 

rafmagn á Íslandi fyrstur manna. Hann byggði trésmiðju við Lækinn í Hafnarfirði þar 

sem hann virkjaði til að framleiða rafmagn fyrir vélar trésmiðjunnar. Virkjuninn tók til 

starfa þann 12. desember sama ár.4 

Rafveita Hafnarfjarðar var stofnsett 1909. Fyrsta stóra skrefið var þó stigið 

þegar Reykjavík, lét til sín taka með virkjun Elliðaánna árið 1921, nær þremur 

áratugum eftir að hugmyndin þar um kom fyrst fram. Afgerandi skref í jarðhita- 

málum var þó ekki stigið fyrr en með lagningu hitaveitu frá Þvottalaugunum í 

Reykjavík árið 1930 og var Austurbæjarskóli fyrsta húsið sem tengt var hitaveitunni.5  

Fyrstu lög sem sett voru og tengjast raforku með beinum hætti voru lög um 

almenningsrafveitur í þéttbýli nr. 28/1913 um rafmagnsveitu í kaupstöðum og 

kauptúnum. Þessi lög veittu sveitarstjórnum í kaupstöðum og kauptúnum heimild til 

að dreifa raforku um sveitir sínar og selja rafmagn. Ekki voru menn á eitt sáttir við 

setningu þessara laga og voru þau því aðeins í gildi um skamma hríð. Voru þau felld 

úr gildi með lögum nr. 51/1915 um rafmagnsveitur. Lögin kváðu á um að einkaréttur 

sveitastjórna til rafvæðingar skyldi ná til allra sveita, en samkvæmt lögunum var sveit 

skilgreind sem kaupstaður, kauptún eða hreppur. Einstaklingum eða minni hópum 

var þó heimilt að leggja rafveitur til eigin þarfa. Landeigendur voru skyldaðir til að 

leyfa hvers konar rafvorkuver í landi sínu, ef nauðsyn bæri til. Sveitastjórnum var 

heimilað, þó með samþykki stjórnarráðsins, að framselja einkarétt sinn til 

einstaklinga eða félaga en þó ekki lengur en til 20 ára. Sveitarfélögin fengu það 

verkefni í hendurnar frá ríkisvaldinu að hafa frumkvæðið að byggingu virkjana. 

Fyrir setningu lagana árið 1913, má finna réttarreglur tengdri raforku eins og 

ákvæði í Grágás um vatnsrétt landeigenda, auk ákvæða um veiðirétt í vatni og 

vatnsnýtingu til áveitu. Sambærilegar reglur um vatnsnot mátti finna í Jónsbók, var 

hún lögtekin árið 1281 og var í gildi fram á 19 öld.6 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
4 Upplýsingar fengnar á vefsíðu Orkuveitu Reykjavíkur, sótt af vef þann 30.sept. 2011. 
http://www.or.is/Umhverfiogfraedsla/Fraedsla/Sagaraforkuogvatns/ 
5 Upplýsingar fengnar á vefsíðu Efnhagas og viðskiptaráðuneytisins, sótt af vef þann 30. sept. 2011. 
http://www.efnahagsraduneyti.is/media/Acrobat/orkaislands.pdf 
6 Grágás. Mál og Menning. Reykjavík, 1992. 

  Árið 1917 var lögð fram þingsályktunartillaga á Alþingi um riftun á samningum 

um nýtingu vatnsfalla, sem sýslur og hreppar kunnu að hafa gert við félög eða menn 

og voru í bága við rétt Landssjóðs. Kom fram að dæmi væru um að seld hefðu verið 

vatnsréttindi við fossa í óbyggðum og almenningum, sem einstaklingar gætu ekki átt 

tilkall til.7 Tilefni þessarar tillögu var sala á vatnsréttindum í Þjórsá og þverám 

hennar, einnig í Þórisvatni, en kaupandi þessara vatnsréttinda var hlutafélagið Títan.  

Félagið hugðist virkja í Þjórsá og lagði fram áætlun um slíkt, ásamt hugmyndum um 

hvers konar iðnaður væri hentugastur í tengslum við virkjanir. Ekkert varð af 

framkvæmdum félagsins en það átti vatnsréttindin við Þjórsá til ársins 1951, þegar 

ríkið keypti þau réttindi. 8   

Við setningu vatnalaga nr. 15/1923 var tiltekið hvaða hagnýtingarheimilidir 

fylgdu eignarrétti að landareign þegar um stærri vötn væri að ræða. Í 54. gr laganna 

var ráðherra veitt víðtæk eignarnámsheimild í því skyni að afla orku til 

almenningsþarfa. Náði heimildin til allra fallvatna hvort sem þau voru virkjuð eða 

ekki. Lögin kváðu á um að sveitarfélög eða sérstök félög myndu byggja og reka 

orkuver og orkuveitur sbr. 58.-64. gr. þeirra.9  Vatnalögin felldu úr gildi lög nr. 

51/1915 um rafmagnsveitur. 

Engin lög voru því til um starfrækslu raforkuvirkja þegar aðrar tegundir afls en 

vatn voru notaðar til orkuvinnslunnar eftir lögfestingu vatnalaga. Til að bæta úr því 

voru raforkuvirkjalög nr. 7/1926 sett. Lög þessi studdust við eldri lög um 

rafmagnsveitur nr. 51/1915 en samræmdust ákvæðum vatnalaganna. Nýmæli í 

lögunum var heimild fyrir ráðherra að setja reglur um gerð, frágang og notkun 

rafamagnsvirkja og sveitarfélögin fengu eignarnámsheimild vegna orkuvirkja í 

einkaeign samkvæmt 2. gr.10 Lögunum var breytt töluvert árið 1932 og þau síðan 

endurútgefin sem lög nr. 8/1932. Þeim var síðan breytt í lög nr. 38/1939 þar sem 

bætt var við ákvæðum er lutu að öryggisráðstöfunum.  

Lög nr. 12/1946 um raforku, voru afurð nefndar sem sett hafði verið á 

laggirnar til að skoða raforkumálefni árið 1942. Lögin mörkuðu þáttaskil í 

raforkumálum fyrir Íslendinga. Þau kváðu á um flest allt sem viðkom raforku, en reynt 

var að komast hjá því að þau sköruðust á við vatnalögin þar sem þau voru enn í gildi.  

Í lögunum var gert ráð fyrir stórauknu framlagi af hálfu ríkisvaldsins til rafvæðingar á 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
7 Alþingistíðindi, 1916-1917, B-deild, bls. 318-322. Tillöguna lagði Gísli Sveinsson þingmaður fram. 
8 Árni Grétar Finnsson, Landsvirkjun, bls. 43-44 
9 Alþingistíðindi 1920, A-deild, bls 178-216. 
10 Alþt. 1926, A-deild, bls. 105-109. 

landsbyggðinni. Ríkið hafði yfirstjórn á orkumálum og þar með einkaleyfi á heildsölu 

á rafmagni. Þó var heimild í 1. gr. laganna til að heimila einkarafveitum af ákveðinni 

stærð áframhaldandi starfsemi. Með tilkomu þessara laga var sett á 

héraðsrafmagnsveitu kerfið. Sveitarfélögin höfðu áfram það hlutverk á hendi að 

dreifa orkunni innan héraða til notenda þar sem öðrum aðila var ekki til að dreifa. 

Héraðsrafmagnsveiturnar voru reknar af ríkinu og höfðu sjálfstæðan fjárhag.  

Stofnun embættis raforkumálastjóra fylgdi setningu þessara laga en hlutverk hans 

var að veita ríkisstjórninni ráleggingar varðandi rafmagnsmál honum til halds og 

trausts var fimm manna raforkuráð sem var kosið af Alþingi. 

 Lög nr. 12/1946 um raforku, þar sem ríkið hafði einkarétt til að reisa og reka 

raforkuver, voru í gildi þegar lög nr. 59/1965 um Landsvirkjun voru sett, en 

Landsvirkjun var samkvæmt lögum nr. 59/1965 í eigu ríkisins og tveggja 

sveitarfélaga. Í 6. gr. þeirra laga var Landsvirkjun heimilað að reisa virkjun við Þjórsá 

við Búrfell. Því var brýnt að raforkulögin yrðu endurskoðuð í heild sinni. Nefnd var 

skipuð í desember 1965 og afrakstur hennar voru orkulög nr. 58/1967. Fram kemur í 

frumvarpi sem varð að orkulögum nr. 58/1967 að ekki var ráðgert að gera róttækar 

breytingar á gildandi lögum, heldur að samræma þau þannig að hægt væri að fella 

þau í einn lagabálk. 

 Þau nýmæli voru í lögunum voru að afnuminn var einkaréttur ríkisins til að reisa 

og reka raforkuver og var Alþingi og ráðherra fengið ákvörðunarvald um hverjir 

fengju leyfi til að reisa og reka raforkuver. Aðrar breytingar með lögunum vörðuðu 

stjórn orkumála en Orkustofnun var komið á fót og var henni ætlað að sjá um 

rannsóknir, áætlanir og skýrslugerðir á sviði orkumála. Í lögunum eru gerð glögg skil 

á milli starfssviða orkumálastjóra og rafmagnsveitustjóra ríkisins. Orkumálastjóri átti 

að sjá um gerð rannsókna, áætlana og skýrslna á vettvangi orkumála á meðan 

rafmagnsveitustjóri skyldi annast stjórn og rekstur Rafmagnsveita ríkisins. Einnig 

voru héraðsrafmagnsveitur ríkisins sameinaðar Rafmagnsveitum ríkisins, enda höfðu 

þær annast rekstur héraðsrafmagnsveitnanna.11     

2.2. Raforkulög nr. 65/2003 
Vorið 2003 samþykkti Alþingi ný heildarlög um raforku, nr. 65/2003, sem taka til 

vinnslu, flutnings, dreifingar og viðskipta með raforku á íslensku forráðasvæði án 

tillits til orkugjafa, sbr. 2. gr. laganna, og var setning þeirra stærsti þátturinn í 

heildarendurskoðun á löggjöf raforkumála á grundvelli tilskipunar 96/92/EB. Í 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
11 Alþt. 1966-1967, vefútgáfa aðgengileg á veflóðinni: http://www.althingi.is/altext/87/s/pdf/0201.pdf 

athugasemdum með frumvarpi því sem varð að raforkulögum kemur fram að lögin 

byggja á því að öll vinnsla, flutningur, dreifing og sala á raforku verði rekin á 

einkaréttarlegum grundvelli. 12 

2.2.1. Aðdragandi setningu raforkulaga 
Árið 1996 skipaði iðnaðarráðherra átján manna nefnd (hér eftir nefnd orkunefnd) til 

að vera sér til ráðgjafar við endurskoðun löggjafar um vinnslu, flutning, dreifingu og 

sölu á orku. Einnig var skipuð nefnd sem var viðræðunefnd eignaraðila 

Landsvirkjunar, sem fjallaði um endurskoðun á eignarhaldi, rekstrarformi og hlutverki 

fyrirtækisins. Þegar orkunefndin var skipuð lá fyrir að Evrópusambandið myndi leggja 

fram tilskipun 96/92/EB um innri markað raforku sem myndi ná til allra landa innan 

EES-svæðisins. Nefndarmönnum voru sett ákveðin markmið við endurskoðun á 

löggjöfinni, að auka samkeppni en á sama tíma stuðla að jöfnu orkuverði.13  

  Orkunefnd skilaði ráðherra ítarlegri skýrslu um tillögur sínar í október 1996. 

Tillögur nefndarinnar voru eftirfarandi; að vinnsla, flutningur, dreifing og sala á 

rafmagni yrðu aðskilin að minnsta kosti bókhaldslega. Nefndin lagði einnig til að 

raforkuvinnsla yrði gefin frjáls en þó í áföngum, að stofnað yrði sjálfstætt félag um 

meginflutningskerfið sem hugsanlega væri í eigu Landsvirkjunar. Að auki lagði 

nefndin til að einkaleyfi rafveitna á sölu á rafmagni á tilteknum orkusvæðum yrði 

afnumin í áföngum og viðskipti með raforku yrði einnig gefin frjáls í áföngum. Lagður 

yrði grundvöllur að því að einkafjármagn gæti komið inn í raforkugeirann, til dæmis 

með því að gera arðkröfur til fjármagns sem bundið væri í greininni. Nefndin lagði til 

að stefnt yrði að þátttöku innlendra og erlendra fjárfesta í stórverkefnum á sviði 

orkumála þannig að hvorki ríkið né Landsvirkjun væru alltaf  í ábyrgð fyrir þeim.14 

2.2.2. Tillögur iðnaðarnefndar  
Í kjölfar nefndarstarfsins sem rakið var hér í kaflanum á undan mælti iðnaðarráðherra 

fyrir þingsályktunartillögu á 122. löggjafarþingi árið 1997-98 um framtíðarskipan 

raforkumála.15 Fara átti fram könnun á tæknilegum og fjárhagslegum forsendum fyrir 

breyttu fyrirkomulagi á flutningi raforku og í framhaldi af því átti að beita sér fyrir því 

að viðræður færu fram milli raforkufyrirtækjanna um forsendur þess að stofna félag 

um flutning raforkunnar. Ráðherra var einnig falið að móta skilyrði um veitingu 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
12 Alþt. 2002-2003, A-deild, bls. 2913-2914. 
13 Bréf iðnaðarráðherra til nefndarmanna í orkunefnd, Reykjavík, 18. apríl 1996. Birt sem viðauki 2. Í 
Framtíðarskipan Orkumála-tillögur um breytingar, bls.98. 
14 Greinargerð með lögum nr. 65/2003, http://www.althingi.is/altext/128/s/0700.html	  
15	  Tillaga til þingsályktunar um framtíðarskipan raforkumála. Lögð fyrir Alþingi á 122. löggjafarþingi 
(1997-1998.) 

virkjunarleyfa, sem tækji til öryggis og áreiðanleika raforkukerfisins, landnýtingar, 

umhverfismála, eðli vatnsorkunnar og jarðvarmans en tækju einnig mið af tæknilegri 

og fjárhagslegri getu umsækjenda. Slíkt skilyrði yrðu þó að vera með nauðsynlegum 

sveigjanleika til að tryggja sem best nýtingu orkulindanna til atvinnuuppbyggingar. 16 

Iðnaðarnefndin komst að þeirri niðurstöðu að samkeppni hefði rutt sér til rúms 

í viðskiptum með raforku hjá nágrannaríkjum Íslands og þar með væri komið á 

markaðsumhverfi. Flestum löndum Evrópu miðaði vel í undirbúningi þess að 

sameina raforkumarkaði. Þau lönd sem þegar höfðu tekið upp samkeppni hefðu 

skilað árangri með auknum sveigjanleika og hagkvæmari rekstri sem leitt hefði til 

lægra raforkuverðs til neytandans.   

Niðurstaða iðnaðarnefndar var að gera þyrfti skipulagsbreytingar til að skilja 

að ýmsa þætti raforkustarfseminnar sem voru þá á hendi sama aðila. Var nánar 

tiltekið um að ræða aðskilnað á milli vinnslu, flutnings, dreifingar og sölu á raforku 

sem og flutnings raforku frá orkuverum til kaupenda og dreifiveitna um eitt 

meginflutningskerfi.17 

2.2.3. Megininntak laga nr. 65/2003 um raforku 
Setning laga nr. 65/2003, raforkulaga markaði tímamót í íslenskri löggjöf sem laut að 

orkumálum, hér eftir  verða þau nefnd raforkulög. Með lögunum voru sameinaðir í 

einn lagabálk ýmsir efnisþættir sem áður var að finna í vatnalögum, nr. 15/1923, 

orkulögum, nr. 58/1967, lögum um raforkuver, nr. 60/1981 og lögum um einstök 

orkufyrirtæki. Lögin komu ekki öll til framkvæmda í einu, heldur var gildistaka 

efnisákvæða þeirra mismunandi.  

 Markmið laganna er að stuðla að þjóðhagslega hagkvæmu raforkukerfi og efla 

þannig atvinnulíf og byggð í landinu. Þetta er gert með það að leiðarljósi að skapa 

forsendur fyrir samkeppni í vinnslu og sölu raforku, skilvirkari og hagkvæmari 

flutningi og dreifingu raforku, tryggja hagsmuni neytanda og stuðla að nýtingu 

endurnýjanlegra orkugjafa, eins og segir í 1.gr. þeirra.18  

 Með setningu laganna var löggjafarvaldið að leggja áherslu á að vinnsla og sala 

á raforku yrði rekin á samkeppnisgrundvelli í markaðskerfi en þó með þeim 

takmörkunum sem nauðsynlegar myndu reynast vegna öryggis raforkuafhendingar 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
16 Efnahagsráðuneytið, skýrsla orkunefndar, 
http://www.efnahagsraduneyti.is/media/Acrobat/ORKUMAL.PDF	  
17 Sama heimild. 
18 Skýrsla frá Orkustofnun og Iðnaðar og viðskiptaráðuneyti Íslands, 2003, Um Orku Íslands 
upplýsingarit um orkumál. Skýrsla aðgengileg á vefslóðinni 
http://www.efnahagsraduneyti.is/media/Acrobat/orkaislands.pdf 

og annarra almannahagsmuna. Þau fyrirtæki sem munu starfa við að annast flutning 

og dreifingu raforkunnar verða háð sérleyfi, þar sem um einokun á nýtingu 

náttúruauðlinda. Var það því vilji löggjafans að setja ítarlegri og nánari reglur um það 

í reglugerð til viðbótar ákvæðum laganna til þess að tryggja hagsmuni neytenda 

annars vegar og jafnrétti þeirra sem starfa að framleiðslu og sölu á raforku hins 

vegar. 19  

 Í II. kafla raforkulaganna er fjallað um raforkuvinnslu. Ráðherra þarf að veita 

leyfi til að reisa og reka raforkuver skv. 1. mgr. 4. gr. laganna. Í 2. mgr. 4. gr. kemur 

fram að ef leyfishafi hefur ekki hafið framkvæmdir 10 árum eftir veitingu leyfis eða 

virkjun er ekki komin í rekstur 15 árum eftir veitingu leyfis þá fellur virkjanaleyfið úr 

gildi. En áður en að þessum tímamörkum kemur getur leyfishafi sótt um endurnýjun 

leyfis til ráðherra.20 Þeir sem sækja um leyfi verða að vera sjálfstæðir lög- og 

skattaaðilar.  

 Fram kemur í frumvarpi því sem varð að raforkulögum að helsta breyting frá því 

sem áður var er að stofna verður einkaréttarleg félög um þau fyrirtæki sem rekin eru 

af sveitarfélögum. Ekki eru gerðar neinar kröfur varðandi lögform aðila og geta 

fyrirtækin til dæmis verið rekin í formi sameignarfélaga eða hlutafélaga.21 Önnur 

helstu nýmæli er komu fram í II. kafla raforkulaganna eru í 7. gr. þar sem fram kemur 

í 1. mgr. að vinnslufyrirtæki sé heimilt að stunda sérleyfisstarfsemi en óheimilt er að 

niðurgreiða vinnsluna með sérleyfisstarfseminni eða starfsemi sem hefur 

sambærilega stöðu og skuli viðkomandi fyrirtæki í bókhaldi sínu halda reikningum 

fyrir vinnslustarfsemi aðskildum frá reikningum viðvíkjandi annarri starfsemi. 

  Um þetta hafa nú verið sett lög nr. 58/2008 um breytingu á nokkrum lögum á 

auðlinda- og orkusviði22 en þau fólu í sér meðal annars að samkeppnis- og 

sérleyfisstarfsemi orkufyrirtækja skyldu reknar í aðskildum fyrirtækjum frá og með 1. 

júlí 2009, það er að bókhaldslegur aðskilnaður væri ekki lengur talinn nægjanlegur. 

Framkvæmd þessara laga hefur í tvígang verið frestað, nú síðast til 1. janúar 2011 í 

fyrra skiptið með lögum nr. 30/2009 og í seinna skiptið með lögum nr. 142/2009 sem 

samþykkt voru þann 19. desember 2009. Í athugasemdum með frumvarpi sem varð 

að lögum nr. 142/2009 var frestun á gildistöku rökstudd með tilvísun til þeirra  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
19 Alþt. 2002-2003, Vefútgáfa, aðgengileg á vefslóðinni : http://www.althingi.is/altext/128/s/0700.html	  
20 Alþt. 2002-2003, A-deild, bls. 2913-2914 
21 Alþt. 2002-2003, A-deild, bls 2953. 
22  Frumvarp til laga um breytingu á nokkrum lögum á auðlinda- og orkusviði.Hér eftir verða lög nr. 
58/2008 nefnd breytingarlög. 

aðstæðna sem nú ríkja á fjármálamörkuðum og viðkvæmrar stöðu orkufyrirtækja 

varðandi fjármögnun. Að auki var verið að reyna að koma í veg fyrir skattalegt 

óhagræði sem af gæti hlotist ef uppskiptingunni yrði ekki frestað, þar sem  

upphaflegur frestur var talinn of skammur til þess. Fallist var á í þriðja sinn á 

tímabundina frestun á  framkvæmd ákvæða 14. gr. raforkulaga varðandi aðgreiningu 

samkeppnis- og sérleyfisþátta í rekstri orkufyrirtækja í september 2010. Gildistöku 

ákvæðisins var þá frestað til 1. janúar 2012. Iðnaðarráðuneytið mun nýta þann tíma 

sem gefst til 1. janúar 2012 til að láta fara fram hagfræðilega úttekt á því hvort sá 

fyrirtækjaaðskilnaður sem mælt er fyrir um í viðkomandi gerðum Evrópusambandsins 

á sviði raforkumála sbr. tilskipun nr. 2003/54/EB og tilskipun nr. 2009/72/EB eigi að 

öllu leyti við um markaðsaðstæður hér á landi og hvort hann sé til þess fallinn að 

skapa samkeppnisumhverfi sem sé neytendum raforkuþjónustu til hagsbóta.23 Slíkt 

var aðalmarkmið með setningu raforkulaga nr. 65/2003 og því verður að telja 

mikilvægt að fylgja þeim markmiðum vel eftir. Frestun ákvæðisins getur falið í sér 

óæskileg áhrif á samkeppnisumhverfi raforkufyrirtækja. 

 Í skýrslu sem Forsætisráðuneytið lét gera fyrir sig á grundvelli III. 

bráðabirgðaákvæðis laga nr. 58/2008 um fyrirkomulag varðandi leigu á vatns- og 

jarðhitaréttindum í eigu íslenska ríkisins kemur fram að í almennum athugasemdum 

með frumvarpi því sem lögtekið var sem lög nr. 58/200824 um breytingu á nokkrum 

lögum á auðlinda- og orkusviði segi að meðal annars sé tilgangur frumvarpsins að 

setja reglur um eignarhald auðlinda í opinberri eigu og skýra mörk samkeppnis- og 

sérleyfisþátta í starfsemi orkufyrirtækja. Þetta sé gert i þeim tilgangi að tryggja að 

mikilsverðustu vatns- og jarðhitaréttindi sem eru í eigu ríkis eða sveitarfélaga, beint 

eða óbeint, haldist áfram í eigu þessara aðila.25 Ótvírætt er að skynsamleg nýting 

orkuauðlinda hefur mikla efnahagslega þýðingu fyrir Ísland. Raforkukerfi Íslands er 

ekki tengt orkukerfum annarra landa og því ljóst að byggja þarf að langmestu leyti á 

nýtingu innlendra orkugjafa fyrir almenna raforkunotendur og fyrirtækin í landinu. 

Verðmæti og mikilvægi hreinna orkugjafa er stöðugt að aukast, ekki síst með tilliti til 

mikilvægis þeirra til að draga úr losun gróðurhúsalofttegunda í heiminum. Einnig er 

ljóst að miklir þjóðhagslegir og samfélagslegir hagsmunir tengjast eignarhaldi og 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
23 Þingskjal 473 – 330. mál, 138. löggjafarþing 2009-2010. 
24 Hér eftir nefnd Auðlindalög. 
25 Skýrsla gefin út af Forsætisráðuneytinu í mars 2010, Leiga á vatns og jarðhitaréttindum,  Skýrslan  
er aðgengileg á vefslóðinni: http://www.forsaetisraduneyti.is/media/Skyrslur/leiga-a-vatns-og-
jardhitarettindum.pdf	  

nýtingu orkuauðlinda landsins og því er mikilvægt að þær verði áfram í 

samfélagslegri eign.26  

 Auðlindalög nr. 58/2008 kveða á um aðgreiningu samkeppnis og sérleyfisþátta í 

rekstri orkufyrirtækja. Rökin á bak við kröfuna um það voru tvíþætt. Annars vegar 

þurfti að gera þessa kröfu svo unnt væri að setja reglur um opinbert eignarhald 

fyrirtækja sem stunda sérleyfisstarfsemi. Hins vegar væri með aðgreiningu þessara 

þátta í starfsemi raforkufyrirtækja hægt að tryggja að allir raforkuframleiðendur sætu 

við sama borð í samskiptum sínum við þau fyrirtæki sem önnuðust dreifingu á 

raforku og koma í veg fyrir samkeppnishindranir sem kynnu að leiða af því að 

sérleyfis og samkeppnisstarfsemi væri á sömu hendi. Frestun af þessu tagi felur í sér 

afar óæskileg áhrif á samkeppnisumhverfi raforkufyrirtækja. Auk þess eru þau 

raforkufyrirtæki sem starfa á markaði í dag búin að aðskilja starfsemi sína enda þótt 

að fyrirliggjandi lagafyrirmæli þess efnis hafi ekki enn tekið gildi.27  

 Í III. kafla raforkulaganna er fjallað um flutning raforku. Þar er tekið fram í 1. 

mgr. 8. gr að eitt fyrirtæki skuli annast flutning raforku og sjá um kerfisstjórnun.  

Fyrirtækið skal vera hlutafélag og ráðherra veitir því rekstrarleyfi. Þó skal það ávallt 

vera í meirihlutaeigu ríkis, sveitarfélaga og/eða fyrirtækja sem alfarið eru í eigu 

þessara aðila. Slíkt fyrirtæki var stofnað með lögum nr. 75/2004 um Landsnet hf.  

 Í IV. kafla raforkulaganna er farið nánar í dreifingu raforku. Helstu nýmæli eru 

að í 13. gr. segir um sérleyfi til dreifingar að leyfi ráðherra þurfi til að reisa og reka 

dreifiveitur á tilteknu dreifiveitusvæði og einnig til að hætta slíkum rekstri. Í leyfinu 

felist einkaréttur og skylda til dreifingar á viðkomandi svæði. Dreifiveita skal vera 

sjálfstæður skatt – og lögaðili.  

 Með breytingarlögum nr. 58/2008 voru settar á hömlur á starfsemi þeirra sem 

dreifiveitu geta stundað þannig að á stöðum þar sem íbúar eru 10.000 eða fleiri á 

dreifiveitusvæðinu er dreifiveitu óheimilt að stunda aðra starfsemi en þá sem henni 

er nauðsynleg til að geta rækt skyldur sínar samkvæmt sérleyfum sbr. 14. gr. 

raforkulaga. Dreifiveitu er þó heimilt að stunda aðra starfsemi sem hefur 

sambærilega stöðu. Í athugasemdum með frumvarpi breytingarlaganna er tekið sem 

dæmi um slíka heimila starfsemi rekstur hitaveitu sem ekki hefur einkaleyfi til 

starfsemi sinnar samkvæmt. 30. gr. áður gildandi orkulaga nr. 58/1967, eða annar 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
26 Alþt. 2007-2008, A-deild, bls. 3843-3844. 
27 Umsögn Orkustofnunar við frumvarpi til laga um breytingu á raforkulögum nr. 65/2003 með síðari 
breytingum (frestun gildistöku ákvæðis um aðgreiningu samkeppni – og sérleyfisstarfsemi), 204 mál. 
Aðgengilegt á vefslóðinni: www.os.is	  

eðlislíkur rekstur sem jafna má við sérleyfisstarfsemi.28   

Að auki var bætt inn ákvæði í raforkulögin um að stjórn dreifiveitu skuli vera 

sjálfstæð gagnvart öðrum fyrirtækjum sem stunda vinnslu, flutning eða sölu raforku 

eftir því sem nánar er kveðið á um í samþykktum viðkomandi veitu. Að lokum var sett 

ákvæði um að dreifiveita skuli ávallt vera í meirihlutaeigu ríkis, sveitarfélaga og/eða 

fyrirtækja sem eru alfarið í eigu þessara aðila. Einnig var lögfest ákvæði um 

starfsemi og skyldur dreifiveitna og um tekjumörk og gjaldskrá. Dæmi má nefna til 

útskýringar, en það er Hitaveita Suðurnesja. Lög um hana voru samþykkt á Alþingi 

með lögum nr. 100/1974, en Hitaveita Suðurnesja var um árabil í senn hitaveita og 

dreifiveita fyrir Suðurnesin. Eftir breytingu á raforkulögum hefur Hitaveitu Suðurnesja 

hf. hefur verið skipt upp í tvö sjálfstæð fyrirtæki. HS Veitur hf. sem annast dreifingu á 

rafmagni, hitaveitu og ferskvatni og HS Orku hf. sem annast orkuframleiðslu og 

raforkusölu og er stærsti hluti í eigu Magma Energy sem er kanadískt orkufyrirtæki. 

HS Veitur hf. eru í eigu sveitarfélaganna á Suðurnesjum og Orkuveitu Reykjavíkur.29  

Fjallað er um raforkuviðskipti í V. kafla raforkulaganna og kemur fram í 18. gr. 

að ráðherra þurfi að veita fyrirtæki leyfi til þess að stunda raforkuviðskipti. Leyfi 

Orkustofnunar þarf auk þess til þess að stunda raforkuviðskipti. Slíkt leyfi felur hvorki 

í sér sérleyfi né önnur sérréttindi til handa leyfishafa. 

Dreifiveita þarf ekki leyfi til að selja raforku á starfssvæði sínu en telst 

sölufyrirtæki með þeim réttindum og skyldum sem því fylgja nema sérstaklega sé 

mælt fyrir um annað í raforkulögum eða reglugerð um framkvæmd raforkulaga sbr. 

13. gr. laganna. Leyfi til að stunda raforkuviðskipti má hvorki framselja né setja til 

tryggingar fjárskuldbindingum nema með leyfi Orkustofnunar. Leyfi til að stunda 

raforkuviðskipti verður aðeins veitt sjálfstæðum lög- og skattaðila. Umsækjandi skal 

sýna fram á fjárhagslegan styrk til að efna skuldbindingar vegna starfseminnar þar á 

meðal að hafa eigið fé sem nemur að lágmarki kr. 15.000.000.  Slík leyfi fela hvorki í 

sér sérleyfi né önnur sérréttindi til handa leyfishöfum. Einnig er kveðið á um 

bókhaldslegan aðskilnað raforkuviðskipta frá annarri starfsemi.  

Í VI. kafla raforkulaganna er fjallað um skyldur landeigenda til að veita 

vinnslufyrirtæki, flutningsfyrirtæki og dreifiveitum umferðarrétt um land sitt og einnig 

fjallað um eignarnám og bætur fyrir meðal annars vatns og jarðhitaréttindi, náist ekki 

samningur við landeiganda eða eiganda orkulindarinnar. 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
28 Alþt. 2007-2008, A-deild, bls. 3858. 
29 Upplýsingar fengar á vef HS Orku og HS Veitna. Sjá á meðfylgjandi vefslóð: www.hs.is	  

Í VII. kafla raforkulaganna er vikið að eftirliti og úrræðum. Samkvæmt 24. gr. 

skal Orkustofnun hafa eftirlit með því að fyrirtæki sem starfa samkvæmt lögunum 

fullnægi þeim skilyrðum sem um starfsemina gilda. Orkustofnun skal hafa samráð við 

Samkeppnisstofnun um eftirlit með starfsemi og gjaldskrá flutningsfyrirtækisins og 

dreifiveitna eftir því sem við á. Samkvæmt 27. gr. raforkulaganna gilda 

samkeppnislög yfir þá atvinnustarfsemi sem lögin ná til. Orkustofnun hefur ríka 

heimild til að krefjast upplýsinga frá eftirlitskyldum aðilum sbr. 25. gr. raforkulaganna. 

Samkvæmt 30. gr. raforkulaganna starfar þriggja manna úrskurðarnefnd 

raforkumála. Stjórnvaldsákvarðanir Orkustofnunar á grundvelli 30. gr. raforkulaga er 

varða gjaldskrá, starfsemi flutningsfyrirtækis eða dreifiveitna má kæra til 

nefndarinnar. 

Í VIII. kafla raforkulaganna eru almenn ákvæði um gjaldtöku fyrir 

leyfisveitingar. Í 1. tl. 1. mgr. 33. gr. laganna er Orkustofnun heimilað að taka við 

umsóknum fyrir virkjanaleyfi og taka gjald fyrir. Í 2. tl. sömu greinar er Orkustofnun 

heimilað að taka við umsóknum um leyfi til að reisa og reka dreifikerfi, og í 3. tl. um 

leyfi til að stunda raforkuviðskipti. Með erindisbréfi, dagsettu 10. júlí 2008, fól 

iðnaðarráðherra Orkustofnun að fara með leyfisveitingar samkvæmt ákvæðum í 

raforkulaga. 

 Í lokakafla raforkulaganna er að finna „Ýmis ákvæði”. Þar má meðal annars sjá  

ákvæði um yfirstjórn í 37. gr. en samkvæmt því fer iðnaðarráðherra með hana, sem  

og ákvæði um raforkuskýrslu sem ráðherra skal leggja fyrir Alþingi á tveggja ára 

fresti. Iðnarráðuneytið hefur uppfyllt þessa skyldu sína því skýrslur hafa komið út árið 

2005, 2007 og árið 2009.30 Í 41. gr. laganna er þetta atriði enn og aftur áréttað með 

sérstöku ákvæði um ársreikninga fyrirtækja sem falla undir lögin, með áherslu á 

bókhaldslegan aðskilnað mismunandi starfsemi og það hvernig hann eigi að koma 

fram í ársreikningi fyrirtækis.31  

2.3. Önnur lög og reglugerðir er varða raforku á Íslandi   
Fyrst og fremst ber hér að nefna raforkulög, nr. 65/200332 sem gjörbreyttu öllu 

umhverfi raforkumálefna hér á landi og voru í raun vatnaskil í íslensku 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
30 Skýrslurnar má nálgast á heimasíðu Iðnarráðuneytisins, eða á eftirfarandi vefslóð: 
http://www.idnadarraduneyti.is/utgefid-efni/skyrslur/ 
31 Greinargerð með lögum nr. 65/2003, eða á eftirfarandi vefslóð: 
http://www.althingi.is/altext/128/s/0700.html 
32 http://www.althingi.is/lagas/nuna/2003065.html 

raforkuumhverfi. Raforkulögum var breytt með lögum nr. 89/2004,33 þar sem voru 

lögleidd ákvæði um verkefni tengd neyðarsamstarfi raforkukerfisins. 

Lög nr. 57/199834 um rannsóknir og nýtingu á auðlindum í jörðu eru heildarlög 

um auðlindir í jörðu og ná þar með einnig til grunnvatns og jarðhita. Í 3. gr. laganna 

er fjallað um eignarrétt yfir auðlindum. Þar er því annars vegar slegið föstu að 

eignarlandi fylgi eignarréttur að auðlindum í jörðu og hins vegar er lýst yfir eignarrétti 

íslenska ríkisins á auðlindum í jörðu í þjóðlendum nema aðrir geti sannað eignarrétt 

sinn til þeirra. Auðlindalögin hafa svo að geyma ítarleg ákvæði um það hvernig 

nýtingu á auðlindum í jörðu skuli hagað. Meginregla laganna varðandi nýtingu 

auðlinda er að hún er háð leyfi iðnaðarráðherra hvort sem um er að ræða eignarlönd 

eða þjóðlendur. Undantekningar frá leyfisskyldunni heimila landeiganda meðal 

annars að hagnýta jarðhita í eignarlandi sínu til heimilis- og búsþarfa, iðnaðar og 

iðju, allt að 3,5 MW. Ákvæði laganna um leyfi til nýtingar jarðhita eiga hins vegar ekki 

við um nýtingu jarðhita til raforkuvinnslu og lögin taka heldur ekki til nýtingar 

vatnsafls til raforkuvinnslu.	  

Fjallað er um hlutverk Orkustofnunar í lögum nr. 87/200335 um Orkustofnun en 

hlutverk hennar samkvæmt lögunum er meðal annars að standa fyrir rannsóknum á 

orkulindum landsins. Meginmarkmið þeirra rannsókna er að skilgreina stærð og 

nýtanleika orkulindanna til að geta verið stjórnvöldum til hliðsjónar við ráðstöfun 

þeirra til nýtingaraðila. Að auki er hlutverk Orkustofnunar meðal annars að annast 

rannsóknir og áætlanagerð um orkubúskap og nýtingu auðlinda, en það hefur breyst 

eftir að rannsóknarstarfsemin var aðskilin og falin öðrum stofnunum. Þróun 

orkufyrirtækja og vaxandi ábyrgð þeirra í breyttu umhverfi breytir einnig markalínum í 

rannsóknum miðað við það sem áður var. Á árinu 2008 urðu viðamiklar breytingar á 

starfsemi Orkustofnunar, vegna breytinga á stjórnsýslulegu hlutverki stofnunarinnar 

og skipulagi hennar.  

Hér ber einnig að nefna lög nr. 86/200336 um orkurannsóknir, en samkvæmt 

lögunum eru Íslenskar orkurannsóknir sérstök ríkisstofnun sem heyrir undir yfirstjórn 

iðnaðarráðherra. Hlutverk íslenskra orkurannsókna er að vinna að verkefnum og 

rannsóknum á sviði náttúrufars, orkumála og annarra auðlindamála eftir því sem 

stjórn stofnunarinnar ákveður, sbr. 2. gr. laganna. Þrátt fyrir opinbert eignarhald 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
33 http://www.althingi.is/altext/stjt/2004.089.html 
34 http://www.althingi.is/lagas/nuna/1998057.html	  
35 http://www.althingi.is/lagas/nuna/2003087.html 
36 http://www.althingi.is/lagas/nuna/2003086.html	  

starfa Íslenskar orkurannsóknir á viðskiptalegum grundvelli á samkeppnismarkaði og 

afla sér tekna með sölu á rannsóknum, ráðgjöf, þjónustu og upplýsingum eða öðrum 

verkefnum á starfssviði Íslenskra orkurannsókna, sbr. 5. gr. laganna.	  

Þá voru sett lög nr. 98/2004,37 en markmið þeirra er að stuðla að jöfnun 

kostnaðar við dreifingu raforku til almennra notenda í dreifbýli. Á grundvelli laganna 

og fjárheimilda samkvæmt fjárlögum er niðurgreidd sérstaklega ákveðin krónutala af 

dreifikostnaði vegna dreifingar orku í dreifbýli. Sú niðurgreiðsla nær til allra notenda í 

dreifbýli og er ekki bundin húshitun eingöngu.	  

Þá má nefna löga nr. 30/2008 um upprunaábyrgð á raforku sem framleidd er 

með endurnýjanlegum orkugjöfum o.fl.38  Markmið laganna er, samkvæmt 1. gr. 

þeirra, að stuðla að nýtingu endurnýjanlegra orkugjafa og skapa skilyrði fyrir viðskipti 

með upprunaábyrgð á raforku sem framleidd er með endurnýjanlegum orkugjöfum. 

Farið verður betur í lög um upprunaábyrgð í næstu köflum en með setningu þeirra 

eru tekin upp í íslenskan rétt viðeigandi ákvæði tilskipunar 2001/77/EB um að auka 

framleiðslu rafmagns með endurnýjanlegum orkugjöfum til notkunar á innri 

raforkumarkaði.	  

Ekki er hægt að fjalla um gildandi löggjöf án þess að minnast á vatnalög.  Um 

rennandi og kyrrstætt vatn, hvort sem er ofan jarðar eða neðan, gilda vatnalög nr. 

20/2006.39 Frumvarp með vatnalögunum gerði ráð fyrir að réttindi landeiganda yfir 

vatni á landi hans yrðu orðuð sem eignarréttur og skilgreind með neikvæðum hætti í 

stað jákvæðrar skilgreiningar vatnalaga sem höfðu verið í gildi frá árinu 1923, en þau 

kveða á um rétt landeiganda til hagnýtingar og umráða vatns á þann hátt sem lögin 

heimila. Þannig er í eldri lögum talið upp með jákvæðum hætti það sem heimilt er að 

gera, það eru réttindi til hagnýtingar og umráða, en neikvæða skilgreiningin sem er 

að finna í lögunum sem á að leggja til að felld verði úr gildi, sem eru altæk og taka 

yfir öll möguleg form af nýtingu til allrar framtíðar nema kveðið sé á um annað í 

lögum. Var því farið í heildstæða endurskoðun á vatnalöggjöfinni og var í því 

sambandi einkum vísað til löggjafarstarfs sem fram yrði að fara í kjölfar upptöku 

vatnatilskipunar Evrópusambandsins í EES-samninginn. Fól það í sér að gildistöku 

nýrra vatnalaga yrði frestað til 1. nóvember 2007 og að iðnaðarráðherra skipaði 

nefnd sem kanna skyldi samræmi laganna við önnur þau lagaákvæði íslensks réttar 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
37 http://www.althingi.is/lagas/nuna/2004098.html	  
38 http://www.althingi.is/lagas/nuna/2008030.html	  
39 Alþt. 2005-2006, vefútgáfa, http://www.althingi.is/lagas/nuna/2006020.html 

sem vatn og vatnsréttindi varða, þar á meðal fyrirhugað frumvarp umhverfisráðherra 

til vatnsverndarlaga sem byggjast mundi á vatnatilskipun Evrópusambandsins.	  

Töf varð á því að nefndin yrði skipuð og var gildistöku vatnalaga, nr. 20/2006, 

frestað enn á ný með lögum á árinu 2007 og þá til 1. nóvember 2008. 

Vatnalaganefnd var svo skipuð í janúar 2008 og skilaði nefndin viðamikilli skýrslu 

ásamt sameiginlegum tillögum til iðnaðarráðherra í september 2008.	  

Í skýrslunni er bent á að breyttar aðstæður í samfélaginu og ný viðhorf í 

umhverfis- og auðlindamálum kalli á endurskoðaða og skýrari vatnalöggjöf en lög 

20/2006 geri ráð fyrir.  

Það var niðurstaða vatnalaganefndar að rétt væri að gera nokkrar endurbætur á 

vatnalögum, nr. 20/2006. Lutu tillögur vatnalaganefndar einkum að fimm þáttum. Í 

fyrsta lagi taldi nefndin nauðsynlegt að endurskoða orðalag réttindaákvæðis 4. gr. 

vatnalaga og tryggja þar með að fullnægjandi tillit yrði tekið til hagsmuna 

almennings. Skilgreining réttindanna yrði að endurspegla samspil réttinda 

landeigenda og almennings þannig að ljóst væri að réttindi hvors aðila um sig séu 

takmörkuð vegna hagsmuna hins, eins og skýrt mætti ráða af jákvæðri skilgreiningu 

gildandi vatnalaga frá árinu 1923 á umráða- og hagnýtingarrétti landeigenda. Í öðru 

lagi var það mat nefndarinnar að kveða þyrfti með skýrum hætti á um þær heimildir 

sem rétt þætti að almenningur hefði gagnvart vatni, svo sem um rétt til umferðar um 

vötn, rétt til baða og til neyslu vatns í eignarlöndum, sem og þær takmarkanir sem 

þeim rétti yrðu settar með tilliti til hagsmuna landeigenda. Í þriðja lagi lagði nefndin til 

að markmiðsákvæði laganna yrði endurskoðað með það í huga að það 

endurspeglaði betur fjölþætt hlutverk vatnalöggjafar, það er að lögin taki mið bæði af 

hagsmunum landeigenda og almennings og leggi áherslu á samfélagslega hagsmuni 

tengda nýtingu og vernd vatnsauðlindarinnar. Í fjórða lagi áleit nefndin nauðsynlegt 

að mörk þeirra heimilda sem VII. kafli vatnalaganna frá 2006 mælir fyrir um, það er 

heimilda landeigenda til vatnaframkvæmda, yrðu skýrð með hliðsjón af 

grundvallarreglu 13. gr. laganna. Taldi nefndin brýnt að kveðið yrði skýrar á um það 

að hvaða leyti heimildir landeigenda lúti takmörkunum vegna hagsmuna almennings 

og annarra einstaklinga. Í fimmta lagi lagði nefndin til að fram færi endurskoðun á 

stjórnsýsluákvæðum vatnalaganna frá árinu 2006 sem miðaði að því í fyrsta lagi að 

tryggja að við meðferð mála samkvæmt lögunum yrði litið til ólíkra hagsmuna sem 

við vatnsauðlindina eru tengdir, í öðru lagi að ákvæðin yrðu gerð skýrari og að betur 

yrði hugað að samræmi við stjórnsýsluákvæði annarra laga á þessu sviði og í þriðja 

lagi að skipulag stjórnsýslu vatnamála yrði gert heildstæðara og í því sambandi yrði 

tekið mið af ákvæðum vatnatilskipunar Evrópusambandsins. 

Markmið vatnalaga er að skýra eignarhald á vatni, stuðla að skynsamlegri 

vatnsnýtingu og hagkvæmri og sjálfbærri nýtingu vatns. Við hvers konar nýtingu 

vatnsréttinda skal samkvæmt Vatnalögum gæta þess að raska ekki vatni, farvegi 

þess, lífríki þess, vistkerfum eða landslagi umfram það sem nauðsynlegt er. Fasteign 

hverri, þar með talið þjóðlendu, fylgir eignarréttur að því vatni sem á henni eða undir 

henni er, eða um hana rennur.40 Iðnaðarnefnd Alþingis tók tillögur nefndarinnar til 

athugunar og varð úr að vatnalög nr. 20/2006 voru felld úr gildi.41 

Loks ber að nefna nokkrar reglugerðir um þessi efni: 

Ber þar fyrst að nefna reglugerð um framkvæmd raforkulaga, nr. 

1040/200542. Reglugerð þessi tekur til vinnslu, flutnings, dreifingar og 

viðskipta með raforku á íslensku forráðasvæði. 

Í öðru lagi er það reglugerð um kerfisstjórnun í raforkukerfinu, nr. 

513/200343. Reglugerð þessi tekur til kerfisstjórnunar raforkukerfisins að 

undanskildu dreifikerfi. Kerfisstjórnunin nær til orkuvinnslu, flutningskerfis, 

raforkusölu og samskipta kerfisstjóra flutningskerfis við kerfisstjórn 

dreifiveitna. 

Í þriðja lagi er reglugerð um raforkuviðskipti og mælingar, nr. 1050/200444. 

Reglugerð þessi tekur til lágmarkskrafna um raforkumæla og mælabúnað, 

mælinga raforku, skráningar og meðhöndlunar mæligilda og miðlunar 

upplýsinga til uppgjörs á raforkuviðskiptum. Þá er hlutverki, réttindum og 

skyldum aðila sem stunda viðskipti með raforku lýst. 

Í fjórða lagi er það reglugerð um samráðsnefnd eftirlitsskyldra aðila 

samkvæmt raforkulögum, nr. 466/200345 Sérstök samráðsnefnd sem skipuð 

er fulltrúum eftirlitsskyldra aðila skal starfa í tengslum við eftirlit 

Orkustofnunar samkvæmt raforkulögum. Iðnaðarráðherra skipar sex menn í 

samráðsnefndina til þriggja ára í senn eftir tilnefningu Samorku.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
40 Alþt. 2009-2010, vefútgáfa, aðgengileg á vefslóðinni: http://www.althingi.is/altext/138/s/0968.html	  
41 Sama heimild. 
42 http://www.reglugerd.is/interpro/dkm/WebGuard.nsf/key2/1040-2005 
43 http://www.reglugerd.is/interpro/dkm/WebGuard.nsf/key2/513-2003 
44 http://www.reglugerd.is/interpro/dkm/WebGuard.nsf/key2/1050-2004 
45 http://www.reglugerd.is/interpro/dkm/WebGuard.nsf/key2/466-2003	  

Í fimmta og síðasta lagi er það reglugerð um gæði raforku og 

afhendingaröryggi, nr. 1048/200446 en markmið þessarar reglugerðar er að 

tryggja, svo sem kostur er, fullnægjandi gæði og afhendingaröryggi raforku í 

íslenska raforkukerfinu og stuðla að þjóðhagslega hagkvæmum rekstri og 

uppbyggingu raforkukerfisins að teknu tilliti til almannahagsmuna og 

sérstakra hagsmuna aðila.  

2.4. Landsnet 
Í skýrslu sem orkunefndin gaf út árið 1996 kemur fram að forsenda samkeppnis í 

viðskiptum með raforku sé aðskilnaður vinnslu, flutnings, dreifingar og sölu. Með 

lögum um stofnun Landsnets hf. nr. 75/2004 var ráðherra gert að beita sér fyrir 

stofnun hlutafélags til að annast raforkuflutning og kerfisstjórnun samkvæmt III. kafla 

raforkulaga nr. 65/2003. 

Landsnet hf. var stofnað árið 2005 til að annast flutning raforku og stjórnun 

raforkukerfisins. Landsnet starfar samkvæmt sérleyfi og er háð eftirliti Orkustofnunar 

sem ákvarðar tekjurammann sem gjaldskrá fyrirtækisins miðast við. Í 2. mgr. 8. gr. 

laga um Landsnet segir að viðskiptavinir flutningsfyrirtækisins skuli vera dreifiveitur, 

stórnotendur og virkjanir. Flutningsfyrirtækið má, samkvæmt 5. mgr. 8. gr. laganna 

ekki stunda aðra starfsemi en þá sem því er nauðsynleg til að geta rækt skyldur 

sínar samkvæmt lögum þessum eða samkvæmt öðrum lögum. Helsta ástæða þess 

er að fullur trúnaður og traust verður að ríkja um starfsemi flutningskerfisins. Því er 

þó heimilt að reka raforkumarkað en kveðið er á um bókhaldslegan aðskilnað í 

starfseminni. Í lokamálslið 5. mgr. segir að stjórn flutningsfyrirtækisins skuli vera 

sjálfstæð gagnvart öðrum fyrirtækjum sem stunda vinnslu, dreifingu eða sölu raforku. 

Í 9. gr. laganna eru skyldur flutningsfyrirtækisins raktar. Í 12. gr. laganna kemur fram 

að Orkustofnun skuli setja flutningsfyrirtækinu tekjumörk vegna kostnaðar við flutning 

á raforku til dreifiveitna annars vegar og vegna flutnings til stórnotenda hins vegar. 

Viðmið tekjumarkanna eru lögbundin og koma fram í 9. gr. laganna og skal fyrirtækið 

setja sér gjaldskrá í samræmi við tekjumörk þau sem ákveðin hafa verið. 

Sérstaklega er kveðið á um í lokamálslið 2. gr. að stjórn Landsnets hf. skuli 

vera sjálfstæð gagnvart öðrum fyrirtækjum sem stunda vinnslu, dreifingu eða sölu 

raforku eftir því sem nánar er ákveðið í samþykktum þess. Fjallað er nánar um 

Landsnet hf. í kafla 4.4.2.1 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
46 http://www.reglugerd.is/interpro/dkm/WebGuard.nsf/key2/1048-2004 

3. Alþjóðlegir samningar er varða orku og umhverfismál 
Í kaflanum hér á undan var farið í sögu raforkulaga á Íslandi, farið vel yfir þau 

raforkulög sem í gildi eru í dag og að auki voru skoðuð þau lög og þær reglugerðir 

sem tengjast raforku og eru í gildi í dag.   

Í þessum kafla er markmiðið að gera grein fyrir áhrifum EES-samningsins á 

raforkulöggjöf Íslands sem að tengist Evrópubandalaginu (ESB) í gegnum EES- 

samninginn,47 að auki verða skoðuð tengsl við umhverfisstefnu Evrópubandalagsins 

og að lokum farið yfir þær skuldbindingar sem Rammasamningur Sameinuðu 

þjóðanna frá árinu 1992 (Ríó-samningurinn) og Kýótó-bókunin við hann setur Íslandi. 

3.1. Evrópubandalagið 
ESB á rætur sínar að rekja til þess að sex ríki í Evrópu sem tóku sig saman og 

undirrituðu sáttmála um stofnun Kola –og stálbandalagsins Evrópu („KSE”) árið 

1951. Samningurinn náði til kola, járns og stáls en framleiðsla þessara efna var 

aðildarríkjunum mjög mikilvæg. Með stofnun KSE var stefnt að markaðsbandalagi á 

umræddum sviðum. Næsta skref sem aðildarríkin stigu var að skrifa undir 

samstarfssamning sem var mun víðtækari en sáttmáli KSE og nefndur var 

Efnahagsbandalag Evrópu (EEC/EBE) árið 1955. Sama ár var Kjarnorkubandalag 

Evrópu (EUROTOM/KBE) stofnaður. Sáttmálar um þessi bandalög voru undirritaðir í 

Róm 1957. Eru þeir nefndi Rómarsáttmálinn og tóku þeir gildi 1957.48 

Evrópubandalagið (EB) er ein af þremur stoðum ESB. Hinar stoðirnar tvær eru 

annars vegar utanríkis- og öryggismál og hins vegar lögreglusamvinna og lagaleg 

samvinna í refsimálum.49 Löggjöf og aðrar bindandi ákvarðanir sem teknar eru af 

stofnunum bandalagsins í skjóli þess valds sem þeim er fengið með 

stofnsamningunum teljast til afleidds réttar í EB.  

Allt frá stofnun EB- réttar hefur markmiðið með honum verið að koma á einum 

sameiginlegum markaði allra aðildarríkjanna. Markaði þar sem engin höft eru til 

staðar og hið svokallaða fjórfrelsi ríkir. Fjórfrelsið er samevrópskt lagakerfi vöru, 

þjónustu, fjármagns og fólks. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
47 Verða þessi heiti notuð jöfnun höndum,  ESB og EB – réttur 
48 Sigurrós Þorgrímsdóttir, EES-Handbókin, Bóka – og blaðaútgáfan sf., Reykjavík, 1999, bls.18. 
49 Stefán Már Stefánsson, Evrópusambandið og Evrópska efnahagssvæðið, Bókaútgáfa Oritors,   
Reykjavík, 2000, bls. 49-50. 

Ísland er ekki aðili að Evrópusambandinu, en hefur sótt um aðild. Þann 16. júlí 

2009 samþykkti Alþingi Íslendinga þingsályktunartillögu um umsókn um aðild að 

ESB.50 

Umfjöllunarefni þessa kafla verður að auki að skoða þær alþjóðlegu reglur 

sem gilda í umhverfisrétti í því skyni að varpa ljósi á nánin tengsl milli orkumálefna 

og loftlagsmálefna.  

3.2. Samningurinn um Evrópska efnahagssvæðið – EES 
Íslendingar skrifuðu undir EES-samninginn, samning um evrópskt efnahagssvæði 

árið 1992 og tók samningurinn gildi 1. janúar 1994. Að samningnum standa þrjú 

EFTA -ríkjanna, Ísland, Noregur og Liechtenstein ásamt aðildarríkjum ESB. Sviss er 

eina EFTA- ríkið sem ekki er hluti af EES, en svissneskir kjósendur höfnuðu þátttöku 

í þjóðaratkvæðagreiðslu árið 1992. EFTA -ríkin þrjú taka yfir þá löggjöf ESB sem að 

samningurinn nær yfir, með það að markmiði að ná fram heildarsamræmingu á 

reglum er viðkoma fjórfrelsinu svokallaða sem er frjálst flæði vöru, þjónustu, 

fjármagns og fólks. Samningurinn markaði upphafið að samþættum innri markaði 

ríkja ESB og EFTA.51 

Markmið EES-samningsins er að stuðla að stöðugri og jafnri eflingu viðskipta 

og efnahagstengsla samningsaðila með það fyrir augum að mynda einsleitt evrópskt 

efnahagssvæði.52 Til þess að ná þessu markmiði er skapaður innri markaður ríkja 

þar sem vörur, þjónusta, fólk og fjármagn getur farið frjálst milli landa EES eða 

fjórfrelsið svokallaða. Mikilvægustu efnisreglur í meginmáli EES-samningsins eru 

fjórfrelsisreglurnar, samkeppnisreglurnar og reglur um ríkisaðstoð. EES-ríkin hafa 

skuldbundið sig til að innleiða tilskipanir og reglugerðir ESB sem falla undir 

samninginn í landsrétt sinn til þess ná fram þeirri samræmingu sem EES- 

samningurinn kveður á um.53  

3.2.1. Orkumálin og EES- samningurinn 
Orkumálin flokkast undir frjálst flæði vöru í EES-samningnum. Í 24. grein 

samningsins er fjallað um orkumál, en innhald hennar er afar takmarkað og vísar hún 

í viðauka IV. Í viðauka IV. er að finna alla þá löggjöf ESB sem innleidd hefur verið í 

EES-samninginn á sviði orkumála. Þó að orka sé flokkuð innan EES-samningsins á 

meðal frjálsra vöruflutninga hefur Ísland nokkra sérstöðu á því sviði vegna legu 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
50 Þingsályktun um aðildarumsókn að Evrópusambandinu Lögð fyrir Alþingi á 137. löggjafarþingi 2009 
þann 16. Júní 2009. Aðgengileg á veraldarvefnum:  http://www.althingi.is/altext/137/s/0283.html 
51 Davíð Þór Björgvinsson, EES-réttur og Landsréttur, Bókaútgáfan Codex, Reykjavík, 2006, bls. 32. 
52 EES-samningurinn, 1. mgr. 1. gr 
53 EES –samningurinn, 7. gr. 

landsins og þeirrar staðreyndar að raforkukerfi Íslands er ekki tengt orkukerfi annarra 

ríkja. Viðaukanum má skipta í þrjá meginflokka: orkusparnað, olíumálefni og innri 

orkumarkað. Þær gerðir sem innleiddar hafa verið í EES-samninginn hafa einkum 

varðað neytendamál, umhverfisþætti, aukna hagkvæmni í rekstri orkufyrirtækja og 

innleiðingu markaðsbúskapar í viðskiptum með raforku og jarðgas sem farið verður 

betur í síðar í ritgerðinni.54 

Megintilskipunin á orkusviðinu er tilskipun 2003/54/EB og leggur hún grundvöll 

að innri raforkumarkaði. Segja má að aðrar gerðir á þessu sviði séu settar henni til 

stuðnings og taki til afmarkaðra sviða raforkumarkaðarins.  

Almennt má segja að aðild að EES-samningnum hafi haft jákvæð áhrif á sviði 

orkumála á Íslandi þó að áhrifin séu minni hér en á meginlandi Evrópu vegna þess 

að raforkukerfið er ekki tengt kerfi annarra ríkja. Þannig hefur opnast fyrir samkeppni 

á orkumarkaði en með tilkomu EES-samningsins hefur samkeppni aukist verulega á 

flestum öðrum sviðum atvinnulífsins, sem leitt hefur til aukinnar hagkvæmni. Þar sem 

tilskipanir og reglur í ESB á orkusviði gilda að jafnaði á EES-svæðinu er sama sem 

enginn efnislegur munur á aðild að ESB annars vegar og að EES hins vegar.  

3.3. Raforkustefna Evrópubandalagsins 
Hér á undan var gerð grein fyrir því að tveir af stofnsáttmálum Evrópusambandsins 

voru helgaðir orkumálum, EUROTOM og ECSC. EUROTOM–sáttmálinn fjallar um 

kjarnorku og ESCS-sáttmálinn var helgaður kolum.55 Áhersla á orkumálin var því 

ekki ný af nálinni innan sambandsins. Í sögulegu samhengi sést að á 6. áratugnum 

voru kol aðalorkugjafinn og mættu um 65% af orkuþörf sambandsins og kjarnorka 

var talin svar Evrópu við vaxandi orkuþörf. Þannig taldi sambandið sig vera að taka 

til þáverandi og framtíðarorkugjafa sambandsins. Orkustefnan í ESB hefur einkennst 

fremur af markmiðum og hagsmunum einstakra ríkja en sameiginlegri stefnu 

sambandsins enda er ekki að finna ákvæði í Rómarsamningnum um orkustefnu. 56 

Í lok sjötta áratugarins trúðu menn á framtíð raforkuvinnslu úr kjarnorku og 

stóð hún undir um 25% af raforkunotkun ESB-ríkjanna. Trúin á kjarnorkuna hefur þó 

dvínað á seinni árum ekki síst sökum þess að ekki hefur tekist að finna leið til þess 

að gera hinn geislavirka úrgang kjarnorkuveranna óskaðlegan eða finna honum 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
54 Alþingi (2005). Skýrsla Valgerðar Sverrisdóttur iðnaðarráðherra um raforkumálefni, bls. 18. 
55	  Davíð Þór Björgvinsson, EES-Réttur og Landsréttur, Bókaútgáfan Codex, Reykjavík, 2006, bls. 69. 

 
56 Moussis, N. (2005). Guide to European policies, bls. 329–331 og 342–343. 

geymslustað til langs tíma. Notkun kola til orkuframleiðslu hefur vaxið á síðustu árum 

eftir að hún hafði dregist saman um árabil í samkeppninni við notkun olíu og 

jarðgass.  

Engin stefna var mörkuð innnan ESB um orku frá jarðefnaeldsneyti. Þegar 

olíukreppan svokallaða skall á á Vesturlöndum árið 1973 voru ríki 

Evrópubandalagsins óviðbúin henni eins og önnur iðnríki. Þau höfðu um of treyst á 

innflutning ódýrrar orku og þau höfðu um langt skeið ástundað orkubruðl. En „neyðin 

kennir nakti konu að spinna" eins og segir í máltækinu og ríkin gripu til margvíslegra 

aðgerða bæði sameiginlega og hvert í sínu lagi til þess að mæta hinum aðsteðjandi 

vanda. Unnið var markvisst að því að minnka þörfina fyrir innflutta orku og dreifa 

innflutningnum á fleiri lindir orkugjafa í því skyni að draga úr áhættu á truflunum á 

honum. Þá var lögð mikil áhersla á orkusparnað og bætta orkunýtingu. 

Talið er að aðildarríkinn hafi ekki verið reiðubúin að afsala sér völdum sínum 

til stofnana sambandsins er vörðuðu þennan málaflokk. Ríkin höfðu sínar ástæður 

hvert og hagsmuni og voru þarfir þeirra ólíkar. Þessi þróun leiddi til þess að 

sameiginleg stefna ESB varð til á sumum sviðum orkumála en ekki á öðrum.57 

Þáttaskil urðu í orkumálum á 9. áratugnum þegar ESB-ríkin voru tilbúin til 

frekari samvinnu. Síðan þá hefur orkustefna ESB haft það að markmiði að auka 

hagvöxt og tryggja hagsæld þegnanna og hafa áhrif á framleiðslu og neyslu orku. 

Það er gert með því að stuðla að virkni innri markaðarins annars vegar og tryggja 

öryggi orkubirgða hins vegar.58  

3.3.1. Innri markaður  
Orkustefnan í Evrópu hefur einkennst fremur af markmiðum og hagsmunum 

einstakra ríkja en sameiginlegri stefnu sambandsins. Í Rómarsamningnum er til að 

mynda ekki að finna ákvæði um orkustefnu þess. Við mótun innri markaðarins hefur 

þó verið lögð aukin áhersla á orkumál og unnið hefur verið að því að fella þau inn í 

hinn sameiginlega markað. Í hvítbók Evrópusambandsins um orkumál, sem gefin var 

út í árslok 1995, er stefnumótun sambandsins í orkumálum skýrð. Hvítbókin var 

nefnd orkustefna bandalagsins og hafði þrjú meginmarkmið, að tryggja 

samkeppnishæfni, öryggi orkuöflunar og umhverfisvernd.59 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
57 Moussis, N. (2005). Guide to European policies, bls. 329–331 og 342–343. 
58 Nugent, N. (2006). The government and politics of the European Union, bls. 376. 
59 Hvítabókin var fyrsta orkustefna Evrópubandalagsins, hægt er að nálgast hana á eftirfarandi vefslóð 
: http://aei.pitt.edu/1129/	  

 Sameiginlega orkustefnan hafði því mikilvæga hlutverki að gegna að með henni 

myndaðist sameiginlegur innri orkumarkaður innan ríkja ESB fyrir bæði vörur og 

þjónustu. Innri markaðurinn hefur orðið til með tilkomu sameiginlegra reglna og með 

því að koma í veg fyrir hindranir. Opnun markaðarins var réttlætt þannig að tilgangur 

hennar (þ.e. opnunarinnar) væri að tryggja aðgang að orku á sem besta verði fyrir 

notendur, hvort heldur sem það væri fyrirtæki eða einstaklingar. Orkugeirinn er þar 

að auki ekki einangraður í þeim skilningi að hann hefur áhrif á samkeppnishæfi alls 

hagkerfisins og á hagsæld þegnanna. Því var talið til mikils að vinna með opnun og 

samþættingu orkumarkaðarins.60  

  Opnun markaðarins fyrir rafmagn og gas hefur verið framkvæmd með tveimur 

umfangsmiklum tilskipunum eða pökkum (sem innihalda fleiri tilskipanir og 

reglugerðir), en báðir tilskipanirnar hafa haft mikil áhrif og lagt sitt af mörkum við 

sköpun innri orkumarkaðarins. Þrátt fyrir þessar tilskipanir, hefur fullur ávinningur 

látið á sér standa. Ein af ástæðum fyrir því er að aðildarríki ESB eru enn sem fyrr 

treg til að gefa eftir vald sitt á sviði orkumála, þar vega þyngst þarfir þeirra fyrir öryggi 

orkubirgða og ólíkar aðstæður í aðildarríkjunum. Ríkisrekin einokun er enn við lýði og 

aðildarríkin búa enn við ólíkt regluverk að hluta til.61 Framkvæmdastjórn ESB hefur 

talið að ekki hafi verið gengið nógu langt í að opna markaðinn og það hafi hamlað 

því að að fullur ávinningur skili sér. Það varð til þess að framkvæmdarstjórn ESB 

lagði fram umfangsmiklar tillögur að þriðju tilskipuninni þann 19. september 2007 um 

rafmagn og gas.62   

3.3.2. Tilskipanir á sviði orku- og umhverfismála 
Þær gerðir er varða raforkumarkaðsmál hjá ESB hafa allar fimm verið innleiddar í 

EES-samninginn og eru þær fimm talsins.63  Að auki er það tilskipun sem er almennt 

talin stofnun viðskiptakerfis með heimildir til losunar gróðurhúsalofttegunda.  

 Þær eru í fyrsta lagi tilskipun Evrópuþingsins og ráðsins 96/92/EB frá 19. 

desember 1996, um sameiginlegar reglur á innri markaði á sviði raforku, 

breytt með tilskipun 2003/54/EB frá 26. júní 2003.64  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
60 Moussis, N. (2005). Guide to European policies, bls. 333. 
61 Sama heimild, bls. 333. 
62 Sjá tillögur í: Framkvæmdastjórn Evrópusambandsins (2007b). Proposal for a directive of the 
European Parliament and of the Council amending Directive 2003/54/EC concerning common rules 
for the internal market in electricity. 
63 EES-samningurinn, viðaukar IV og XXI 
64 Tilskipunin var tekin upp í EES-samninginn með ákvörðun sameiginlegu EES-nefndarinnar nr. 
146/2005. 

Í öðru lagi er það tilskipun ráðsins frá 90/377/EBE frá 29. júní 1990, um 

starfsreglur bandalagsins til að auka gagnsæi í verðlagningu á gasi og 

rafmagni til notenda í atvinnuskyni.65  

Í þriðja lagi er það reglugerð 1228/2003 frá 26. júní 2003 um viðskipti með 

rafmagn yfir landamæri sem setur reglur um flutning rafmagns milli 

aðildarríkja.66  

Í fjórða lagi er það tilskipun Evrópuþingsins og ráðsins 2005/89/EB frá 18. 

janúar 2006, um aðgerðir til að tryggja öruggt framboð raforku sem og 

fjárfestingar til uppbyggingar raforkukerfisins. 67 

Í fimmta lagi er það tilskipun Evrópuþingsins og ráðsins 2001/77/EB frá 27. 

september 2001, breytt með tilskipun 2009/28/EB frá 29. apríl 2009, um 

aukna framleiðslu raforku frá endurnýjanlegum orkugjöfum á hinum innri 

markaði.68   

Að lokum er það tilskipun frá 2003/87/EB, frá 13. október 2003, sem 

var breytt með tilskipun 2004/101/EB sem kölluð er í daglegu tali 

viðskiptatilskipuninn.69  Tilskipuninn leiddi til þess að opnaður var 

kolefnismarkaður Evrópusambandsins  sem er markaður losunarheimilda 

og helsta stýritæki sambandsins til að ná markmiðum sínum um samdrátt í 

losun gróðurhúsalofttegunda. Vegna þess hve lítil starfsemi hér á landi fellur 

undir gildissvið tilskipunarinnar á tímabilinu 2008-2012 var samið um 

undanþágu fyrir Ísland við afgreiðslu málsins í sameiginlegu EES-nefndinni. 

Undanþágan felur í sér að lögaðilum hér á landi sem heyra undir gildissvið 

tilskipunarinnar er ekki skylt að afla losunarheimilda. Skilyrði þess eru þó að 

árleg losun frá starfsstöðvum þeirra sé innan við 25 þúsund tonn 

koldíoxíðsígilda og að íslensk stjórnvöld sýni Eftirlitsstofnun EFTA fram á að 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
65	  Tilskipunin hefur verið hluti af EES-samningnum frá upphafi þar sem hún var leidd inn í EB-rétt fyrir 
tíma EES-samningsins. Þessi gerð er í raun aðeins til upplýsingar í viðauka IV en á heima í viðauka 
XXI um tölfræði. Samkvæmt EES-samningnum, 26. tölul. í viðauka XXI, er Ísland undanþegið því að 
veita upplýsingar á grundvelli tilskipunarinnar. Óljóst er af fyrirliggjandi gögnum hvers vegna Ísland er 
undanþegið. 
66 Reglugerðin var tekin upp í EES-samninginn með ákvörðun sameiginlegu EES-nefndarinnar nr. 
146/2005. 
67	  Þessi upptalning sýnir að gerðir ESB spanna vítt svið innri raforkumarkaðarin 

68 Tilskipunin var tekin upp í EES-samninginn með ákvörðun sameiginlegu EES-nefndarinnar nr. 
102/2005 og Tilskipun 2009/29/EB er ekki enn orðin hluti EES-samningsins en búast má við að hún 
verði tekin til afgreiðslu sameiginlegu EES-nefndarinnar á næstu mánuðum. 
69 Tilskipuninn var tekin upp í EES-samninginn með ákvörðun sameiginlegu EES- nefndarinnar nr. 
146/2007. 

markmiðum tilskipunarinnar verði náð með öðrum hætti hér á landi. Íslensk 

stjórnvöld hafa af þessum sökum ekki úthlutað losunarheimildum á 

grundvelli tilskipunarinnar. Hér á landi var á hinn bóginn komið upp sérstöku 

úthlutunarkerfi losunarheimilda með lögum nr. 65/2007 um losun 

gróðurhúsalofttegunda70 sem er rekið óháð viðskiptakerfi ESB og tekur til 

losunar koldíoxíðs frá iðnaðarstarfsemi sem losar 30 þúsund tonn 

koldíoxíðs eða meira á ári og farið verður betur í í kafla 5. 

Hér hafa verið taldar upp þær tilskipanir sem Evrópubandalagið hefur sett er 

varða raforku og síðan eru það tilskipun 2001/77/EB og 2003/87/EB eða 

viðskiptatilskipunin sem verða gerð betur skil síðar í þessari ritgerð.  

3.3.3. Þátttaka í alþjóðlegu samstarfi  
Íslensk stjórnvöld og stofnanir hafa tekið þátt í alþjóðlegu samstarfi á sviði 

raforkumála til að fylgjast með stefnumörkun og þróun reglna og laga á því sviði en 

einnig til að læra af reynslu annarra þjóða. Þannig hefur Ísland tekið þátt í starfi 

nefnda um orkumál á vegum EFTA og framkvæmdastjórnar Evrópusambandsins.  

Þá er Samorka, samtök orku- og veitufyrirtækja á Íslandi, aðili að EURELECTRIC 

sem eru samtök raforkuiðnaðarins í Evrópu.71 

3.4. Samþætting orku- og loftlagsmála 
Stórt skref var stigið í samþættingu loftlags og orkumála innan bandalagsins í byrjun 

árs 2007 þegar framkvæmdastjórn þess kynnti tillögur að fyrstu heildstæðu 

orkustefnu ESB. Hér verður leitast við að skýra þann hluta orkustefnunnar sem snýr 

að loftlagsmálum. 

Ísland er einnig bundið af ýmsum reglum Evrópubandalagsins á sviði 

loftlagsmála og þessi tvö svið, það er að segja orku –og umhverfissvið tengjast náið. 

Þar ber fyrst að nefna að í október árið 2007 varð tilskipun 2003/87/EB um 

viðskiptakerfi ESB með losunarheimildir hluti af EES-samningnum.72 Nær engin 

staðbundin starfsemi hér á landi fellur þó undir gildisvið viðskiptakerfisins eins og er. 

Hefur kerfið því ekki verið innleitt að fullu í íslenska löggjöf. Engu að síður er fyrirséð 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
70 Lög nr. 65/2007 um losun gróðuarhúsalofttegunda. Aðgengileg á vefslóðinni : 
http://www.althingi.is/altext/stjt/2007.065.html 
71 Skýrsla iðnaðarráðherra um raforkumálefni, Aðgengileg á veraldavefnum. 
http://www.idnadarraduneyti.is/media/Rafraen_afgreidsla/Skyrsla_IdnRadherra_Final.pdf 
72 Á ensku heitir viðskiptakerfið Emissions Trading System. Tilskipun Evrópubandalagsins, aðgengileg  
á veraldarvefnum :http://eur-
lex.europa.eu/LexUriServ/LexUriServ.do?uri=OJ:L:2003:275:0032:0046:EN:PDF 

að viðskiptakerfið mun hafa talsverð áhrif á Íslandi á komandi árum, því samkvæmt 

nýlegum breytingum á tilskipun 2003/87/EB, með útgáfu á tilskipun nr. 2004/101/EB 

mun flugstarfsemi heyra undir viðskiptakerfið frá og með árinu 2012 og síðan mun 

bæði álframleiðsla og járnblendi falla undir kerfið frá árinu 2013 samkvæmt tilskipun 

2009/29/EB. Samþykkt hefur verið að taka þessar breytingar upp í EES-samninginn 

og má búast við að viðskiptakerfið muni ná yfir meira 40% losunar 

gróðurhúsalofttegunda á Íslandi innan fárra ára.73  

3.4.1. Evrópubandalagið og umhverfismál 
Vægi umhverfismála hefur aukist jafnt og þétt innan Evrópubandalagsins á síðustu 

áratugum. Í 2. gr .og I-lið 3. gr. EB-samningsins kemur fram að eitt af verkefnum 

Evrópubandalagsins er að vernda og bæta umhverfið.74 Að auki kemur fram í 6. gr. 

samningsins að gert er ráð fyrir að samþætta skuli umhverfisvernd bandalagsins í 

öðrum málaflokkum með það að leiðarljósi að stuðla að sjálfbærri þróun.75 Ákvæði 

um umhverfismál koma fram í XIX. hluta EB-samningsins. Í 1. mgr. 174. gr. koma 

fram fjögur markmið bandalagsins á sviði umhverfismála sem eru að varðveita, 

vernda og bæta gæði umhverfisins, vernda heilsu manna, nýta náttúrulegar auðlindir 

á forsjálan og skynsalegan máta og stuðla að aðgerðum á alþjóðlegum vettvangi 

gegni svæðisbundnum og hnattrænum umhverfisvandamálum. Í 2. mgr. sömu 

greinar koma fram helstu meginreglur sem bandalagið vill að þessi málaflokkur byggi 

á, en þær eru varúðarreglan, reglan um fyrirbyggjandi aðgerðir, reglan um að 

umhverfisvandamál skuli að jafnaði leyst við upptök og greiðslureglan.76 Í 4. mgr. 1. 

gr. sjöttu aðgerðaráætlunar bandalagsins í umhverfismálum77 kemur fram að eitt af 

forgangsmálefnum þess í umhverfismálum sé baráttan við hlýnun jarðar.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
73 Skýrsla gefin út af  Umhverfisráðuneytissins, Aðgerðaráætlun í loftlagsmálefnum, október 2010. 
Skýrslan er aðgengileg á vefslóðinni 
http://www.umhverfisraduneyti.is/media/PDF_skrar/Adgerdaaaetlun-i-loftslagsmalum.pdf	  
74 Stofnsamningur Evrópubandalagsins, svokallaður Rómarsamningur frá 1957,hefur tekið nokkrum 
breytingum í tímans rás, g er hér eftir kallaður „EB -samningur”. 
75 Aðalheiður Jóhannsdóttir, „Inngangur að meginreglum umhverfisréttar”, Úlfljótur, 3. tbl., 60 árg.,bls. 
8. 
76 Sjá nánari umfjöllun um þessar meginreglur: Aðalheiður Jóhannsdóttir, „Inngangur að meginreglum 
umhverfisréttar”, bls. 19-35. 
77 Decision No 1600/2002/EC of European Parliment and of the Council of 22 July 2002 laying down 
the Sixth Community Environment Action Programme, Stjórnartíðindi. ESB, L 242, 10.9.2002, bls. 1. 

3.5. Loftlagsamningurinn og Kýótó – bókuninn 
Ísland er aðili að bæði Loftlagssamningi Sameinuðu þjóðanna (United Framework 

Convention on Climate Change )78 og Kýótó-bókuninni við hann. Farið verður nánar í 

þá aðild hér í næsta kafla. 

3.5.1.Loftlagssamningurinn 
Rammasamningurinn um loftlagsmál var undirritaður í New York árið 1992 og tók 

hann gildi tveimur árum síðar eða árið 1994 og er íslenska ríkið því þjóðréttarlega 

bundið af þeim skuldbindingum sem þar koma fram.79 Samningurinn er 

rammasamningur og kveður  á um markmið samningsaðila, meginreglur sem 

samstarf þeirra byggist á og almennar skyldur ríkja í baráttunni gegn 

loftlagsbreytingum.  

Markmið samningsins kemur fram í 2. gr. og kveður á um: 

„Lokamarkmið þessa samnings og hvers konar löggerninga honum tengdum sem þing 

aðila kann að samþykkja er, í samræmi við viðeigandi ákvæði samningsins, að halda styrk 

gróðurhúsalofttegunda í andrúmsloftinu innan þeirra marka að komið verði í veg 

fyrir hættulega röskun á loftslagskerfinu af manna völdum. Þeim mörkum ætti að ná 

innan tímamarka sem nægðu til að vistkerfi geti sjálf aðlagað sig að loftslagsbreytingum til 

þess að tryggja að matvælaframleiðsla sé ekki í hættu og til að efnahagsþróun geti haldið 

áfram á sjálfbæran máta.”80 
Frá því að viðræður ríkja hófust um samninginn lá ljóst fyrir að erfitt yrði að ná 

samstöðu ríkja heims til að skuldbinda sig til að takmarka magn losunar 

gróðurhúsalofttegunda út í andrúmsloftið. Skuldbindingar ríkjanna samkvæmt 

samningnum hafa að meginmarkmiði að hægja á hlýnun jarðar af völdum 

gróðurhúsaáhrifa. Slíkar skuldbindingar eru almennt taldar líklegar til að hafa 

neikvæð áhrif á efnahagslíf þeirra ríkja sem eru háð orkugjöfum sem byggja á 

brennslu jarðefnaeldsneytis og því erfitt að fá ríkin til að skuldbinda sig með 

nákvæmum og afdráttarlausum hætti í þessum efnum. Hvergi er þó í samningnum 

með afdráttarlausum hætti kveðið á um skyldu ríkja til að draga úr losun 

gróðurhúsalofttegunda að tilteknu marki. Samningurinn kemur á fót ýmsum 

sameiginlegum stofnunum sem hafa það hlutverk að vera vettvangur fyrir 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
78 Texti samningsins, bæði á ensku og íslensku, var birtur sem fylgiskjal með þingsályktunartillögu um 
aðild Íslands að samningnum. Sjá Alþt. 1992-1993, 116. Löggjafarþing, A-deild. Þskj. 894, bls 4915-
4946. Og á vefsíðu loftlagssamningsins : http://unfccc.int/2860.php 
79 Hrafnhildur Bragadóttir, Réttarreglur um losun gróðurhúsalofttegunda, Lagastofnun Háskóla 
Íslands, Reykjavík, 2009, bls. 17. 
80 Þetta er  2. gr. loftlagssamningsins –tekið af vefsíðu umhverfisráðuneytisins og íslenska þýðingin á 
textanum er þess: http://www.umhverfisraduneyti.is/media/PDF_skrar/Loftslag_2.kafli.pdf	  

framtíðarviðræður og aðgerðir ríkja á þessu sviði. Þar á meðal er þing aðildarríkja, 

sem hefur þann tilgang að leggja mat á framkvæmd samningsins og stuðla að því að 

ákvæðum hans sé fylgt eftir á skilvirkan þátt.81 Því eru ríki meðal annars hvött til 

þess að stuðla að aukinni orkunýtni og bættum útblástursvörnum, auðvelda þróun 

nýrra orkugjafa og auka kolefnisbindingu með skógrækt.  

Þar sem um rammasamning er að ræða sem felur í sér almennar 

skuldbindingar fyrir ríkin veittist auðvelt að fá þau til að samþykkja samninginn. 82 

3.5.2. Kýótó–bókunin 
Aðildarríki að rammasamningnum héldu fund í Berlín árið 1995 og var niðurstaða 

fundarins að skuldbindingar samningsins dygðu ekki til að ná fram markmiðum hans. 

Sérstök nefnd var sett á laggirnar sem veitt var umboð til að móta tillögur að 

strangari skuldbindingum iðnríkjanna, sem skyldu meðal annars fela í sér 

magntakmarkanir á losun gróðurhúsalofttegunda innan tiltekins tímaramma.83  

Niðurstaða nefndarinnar lá fyrir á næsta fundi aðildarríkjanna sem haldinn var í 

Kýótó í Japan árið 1997. Þar var samþykkt að leggja til undirritunar bókun við 

loftlagssamninginn sem nefnd var Kýótó–bókunin.84 Aðalinntak bókunarinnar eru 

tölulegar upplýsingar um magntakmarkanir á losun tiltekinna gróðurhúsalofttegunda 

frá iðnríkjum. Með „iðnríkjum” er átt við þau aðildarríki bókunarinnar sem koma fram í 

viðauka I með loftlagssamningnum, en það eru þau ríki sem voru aðilar að 

Efnahags- og Framfarastofnuninni85 þegar samningurinn var undirritaður. Að auki 

tilheyra þessum flokki nokkur ríki Mið-og Austur-Evrópu sem voru að skipta yfir í 

markaðsbússkap eftir hrun Sovétríkjanna. Bókunin var samþykkt í formi hefðbundins 

milliríkjasamnings, en hún tæki ekki gildi nema að því tilskyldu að 55 ríki, þar af 

iðnríki sem ábyrg væru fyrir að minnsta kosti 55% af heildarlosun koldíoxíð frá 

iðnríkjum árið 1990 staðfestu bókunina.86 Til þess að bókunin hefði sem mestu áhrif 

lá fyrir að samþykki annað hvort Bandaríkjanna eða Rússlands eða þeirra beggja 

yrði að liggja fyrir. Bandaríkin tóku sér tíma til að hugsa málið og dróst 

fullgildingarferlið á langinn sökum þess en Bandaríkin tilkynntu loks árið 2001 að þau 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
81 Sjá 2. mgr. 7. gr loftlagssamningsins.  
82 Hrafnhildur Bragadóttir, Réttarreglur um losun gróðurhúsalofttegunda, Lagastofnun Háskóla 
Íslands, Reykjavík, 2009, bls. 20. 
83 Sjá a-lið 2. gr. Ákvörðunar nr 1/CP.1 (The Berlin Mandate: Review of the adequacy of Article 4, 
paragraph 2 (a) and (b), of the Convention, including proposals related to a protocol and decisions on 
follow-up), FCCC/CP/1995/7/Add 1, bls. 4. 
84 Sjá ákvörðun nr. 1/CP.3 (Adoption of the Kyoto protocol to the United Nations Framwork 
Convention on Climate Change), FCCC/CP/1995/7/Add,1, bls. 13. 
85 Á ensku Organisation for Economic Co-operation and Development, OECD. 
86 Sjá 1. mgr. 25. gr. Kýótóbókunarinnar. 

hefðu ekki í hyggju að fullgilda bókunina. Rússland var lengi á báðum áttum í afstöðu 

sinni til bókunarinnar en tók loksins ákvörðun og gerðist aðili að henni í september 

2004.87 Bókunin gekk síðan endanlega í gildi hinn 16. febrúar 2005.  

3.5.2.1. Íslenska ákvæðið 
Samkvæmt Kýótó-bókuninni ber Íslandi að halda losun gróðurhúsalofttegunda á 

tímabilinu 2008-2012 innan marka sem jafngilda 10% umfram losun hér á landi árið 

1990. Ísland nýtur þó aukinna heimilda til að losa koldíoxíð vegna hins svonefnda 

„íslenska ákvæðis”88 (ákvörðun nr.14/CP.7)89 sem var samþykkt af aðildarríkjum 

loftlagssamningsins í Marrakesh árið 2001.90 Skilyrði þess að ríki geti nýtt heimild 

ákvörðunar nr. 14/CP.7, er að heildarlosun koldíoxíðs frá viðkomandi ríki hafi verið 

minna en 0,05% af samanlagðri heildarlosun koldíoxíðs frá iðnríkjunum árið 1990. 

Losun þarf að stafa frá starfsstöð í iðnaðarvinnslu einni eða fleirum sem tekin var í 

notkun eða stækkuð eftir árið 1990 og hefur mikil hlutfallsleg áhrif (þau verða að vera 

meira en 5% á einhverju ári fyrsta skuldbindingartímabilsins) á heildarlosun 

koldíoxíðs frá viðkomandi ríki. Notuð er endurnýjanleg orka, besta mögulega 

framkvæmd með tilliti til umhverfisins og besta tækni sem völ er á til þess að halda 

losun frá vinnslunni í lágmarki. Í kjölfar þess að íslenska ákvæðið var samþykkt 

fullgilti Ísland Kýótó-bókunina hinn 23. maí 2002.91  Þessi aukna heimild sem Ísland 

nýtur er þó eingöngu bundin við losun vegna nýrrar stóriðjustarfsemi eða stækkunar 

starfandi stóriðjufyrirtækja og háð ýmsum skilyrðum, eins og að viðkomandi 

starfsemi leiði til hlutfallslega mikillar aukningar á heildarlosun landsins, 

endurnýjanleg orka sé nýtt til framleiðslunnar og að notast sé við bestu tækni og 

bestu framleiðsluaðferðir sem völ er á.92 Óvissa ríkir um hvort ákvörðun nr. 14/CP.7 

hafi einnig þau áhrif að Íslandi sé óheimilt að framselja almennar losunarheimildir. 

Íslenska ákvæðið var sett sem undanþága fyrir smá hagkerfi eins og Ísland er,  

vegna einstakra framkvæmda sem myndu nema minna en 5% af heildarlosun og þar 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
87 Yamin, Farhana og Joanna Deplegde : The International Climate Change Regime: A Guide to 
Rules, Institutions and Procedures, Cambrigde University Press, Cambridge, 2004, bls. 29 
88 Ákvæði þetta á því einungis við smáríki svo sem Ísland, Mónakó og Liechtenstein. 
89 Ákvörðun nr. 14/CP.7 (Impact of single projects on emissions in the commitment 
period),FCCC/CP/2001/13/Add.1, bls. 68. 
90 Sjá viðauka B við Kýótó-bókuninna og Report of the review of the initial report of Iceland, United 
Nations Office at Geneva, Geneva, 10. janúar 2008, FCCC/IRR/2007/ISL, bls. 24. 
91 Auglýsing nr. 28/2002 í C-deild Stjórnartíðinda. 
92 Drög sem Umhverfisráðuneyti gaf út,  Aðgerðaáætlun í loftslagsmálum – 1. drög, des. 2009, 
aðgengileg á veflóðinni:     
http://www.umhverfisraduneyti.is/media/PDF_skrar/adgerdaraaetlun_i_loftslagsmalum_drog.pdf	  

sem endurnýjanleg orka er nýtt og besta fáanlega tækni notuð. Íslenska ákvæðið átti 

að tryggja að stóriðja á Íslandi myndi valda lágmarks mögulegri losun á heimsvísu. 

3.5.2.2.. Sveigjanleikaákvæði Kýótó-bókunar 

Sveigjanleikaákvæði Kýótó-bókunarinnar eiga að auðvelda iðnríkjum sem eiga aðild 

að bókuninni að mæta skuldbindingum sínum um takmörkun á útstreymi gróð- 

urhúsalofttegunda og auka líkur á að markmið loftslagssamningsins náist. 

Sameiginleg framkvæmd93 og kerfi um hreina þróun94 gefa iðnríkjunum færi á að 

ráðast í verkefni í öðrum ríkjum og minnka útstreymi þar. Við það skapast 

losunarheimildir sem hægt er að nota til að mæta innlendu útstreymi eða selja á 

markaði. 

Sveigjanleikaákvæði Kýótó-bókunarinnar eru þrjú talsins:95 

1) Í 6. gr. bókunarinnar er iðnríkjum heimilað að efna skuldbindingar 1. mgr. 

3. gr. með samvinnuverkefnum, það er að segja fjármögnun eða 

starfrækslu verkefna sem leiða til samdráttar í losun 

gróðurhúsalofttegunda eða aukinnar kolefnisbindingar í öðrum iðnríkjum. 

2) Í 12. gr. bókunarinnar er iðnríkjum heimilað að efna skuldbindingar 1. mgr. 

3. gr. með loftlagsvænum þróunarverkefnum, það er að segja fjármögnun 

eða starfrækslu verkefna sem leiða til samdráttar í losun 

gróðurhúsalofttegunda eða aukinnar kolefnisbindingar í þróunarríkjum. 

3) Í 17. gr. bókunarinnar er iðnríkjum heimilað að efna skuldbindingar 1. mgr. 

3. gr. með því að eiga viðskipti með losunarheimildir. 

Alþjóðlegt markaðskerfi með losunarheimildir heimilar að iðnríki sem hafa tekið á sig 

skuldbindingar geti framselt útstreymisheimildir til annarra ríkja sem einnig hafa tekið 

á sig skuldbindingar. Ákvæðin byggja á þeirri forsendu að minnkun útstreymis sé jafn 

gagnleg umhverfinu, sama hvar í heiminum hún á sér stað og hvetur til þess að 

dregið verði úr útstreymi þar sem hagkvæmni er mest. Ákvæðin eru hvati fyrir 

stjórnvöld og fyrirtæki til að fjárfesta í ríkjum sem skemmra eru komin á veg í 

iðnþróun og afla sér losunarheimilda til notkunar eða sölu. Með því að færa nýjustu 

tækni og aðferðir til þessara ríkja er jafnframt stuðlað að sjálfbærri þróun í ríkjum 

sem hafa ekki getu til að nýta sér þá þekkingu og þær aðferðir sem þegar eru til 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
93 Á ensku Joint Implementation, JI. 
94 Á ensku Clean Development Mechanism, CDM. 
95 Sveigjanleikaákvæðin eru á ensku ýmist nefnd flexibility mechanisms eða Kyoto mechanism. 

staðar.96 

 Iðnríki, sem samþykkt hafa Kýótó-bókunina og bera skuldbindingar um að 

draga úr útstreymi, verða að sýna fram á að notkun sveigjanleikaákvæðanna sé 

viðbót við ráðstafanir innanlands til að draga úr útstreymi. Ekki er skilgreint að hve 

miklu leyti ríki mega nota áunnar losunarheimildir til að uppfylla skuldbindingar sínar. 

 Sveigjanleikaákvæðin heimila þátttöku fyrirtækja eða annarra lögaðila, undir 

eftirliti og á ábyrgð hlutaðeigandi ríkja. Ábyrgðin nær þó ekki til fjárhagslegra 

skuldbindinga, heldur er opinberum aðilum ætlað að tryggja rétta framkvæmd og 

skráningu áunninna losunarheimilda. 

Til að taka þátt í sveigjanleikaákvæðunum þarf hvert ríki að koma á fót 

sérstakri landsskrifstofu97 sem hefur umsjón með þátttöku þarlendra aðila í 

verkefnunum. Skrifstofan gefur út formlegar heimildir til þátttöku og þróar innlendar 

reglur um þátttöku í samræmi við opinbera stefnu og samþykktir um 

sveigjanleikaákvæðin. Hlutverk landsskrifstofu í móttökuríki er jafnframt að ganga úr 

skugga um að fyrirhugaðar framkvæmdir séu í samræmi við innlenda stefnu og stuðli 

jafnframt að sjálfbærri þróun. 

Skuldbindingar 1. mgr. 3. gr. Kýótó-bókunarinnar um magntakmarkanir  á 

losun gróðurhúsalofttegunda munu reynast íþyngjandi fyrir efnahagslíf margra 

iðnríkja. Kýótó-bókunin heimilar ákveðinn sveigjanleika til þess að uppfylla 

skuldbindingar um útstreymistakmarkanir. Leyfð er verslun með útstreymisheimildir 

og einnig er hægt að afla heimilda með þátttöku í verkefnum sem leiða til samdráttar 

í útstreymi. Á það bæði við um verkefni í ríkjum með tölulegar skuldbindingar (e. JI) 

og í þróunarríkjum (e. CDM). 

Í Kýótó-bókuninni eru auk þess bæði bundin og valkvæð ákvæði um 

landnotkun, breytta landnotkun og skógrækt. Aðildarríkin eru skuldbundin til að taka 

tillit til útstreymis og bindingar sem verður vegna nýskógræktar, endurræktunar 

skóga og skógareyðingar. Ákvæðið veitir því möguleika á að nota bindingu sem fæst 

með skógrækt til að auka við útstreymisheimildir. Ísland valdi að taka landgræðslu 

með sem hluta af skuldbindingum landsins gagnvart bókuninni. 98 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
96 Freestone, D and Streck, C (eds.) (2005) Legal Aspects of Implementing the Kyoto Protocol 
Mechanisms: Making Kyoto work, Oxford University Press, Oxford. Bls. 11. 
97 Á ensku Designated National Authority. 
98 Skýrsla gefin út af Umhverfisráðuneytinu, Möguleikar til að draga úr nettóútstreymi 
gróðurhúsalofttegunda á Íslandi, Niðurstöður sérfræðinefdar, 2009, bls. 20.Skýrslan er aðgengileg á 
vefslóðinni http://www.umhverfisraduneyti.is/media/PDF_skrar/Loftslag.pdf 

Markmið þessara samninga, það er að segja rammasamningsins og Kýótó -

bókunarinnar er að hægja á styrkaukningu gróðurhúsalofttegunda í andrúmsloftinu 

svo að koma megi í veg fyrir hættulega röskun á loftlagskerfinu af manna völdum. 99 

Segja má að þessir tveir samningar leggi grunninn að aðgerðum megin þorra ríkja 

heims, þar a meðal Íslands, í loftlagsmálum á tímabilinu 2008-2012. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
99 Hrafnhildur Bragadóttir, Réttarreglur um losun gróðurhúsalofttegunda, Lagastofnun Háskóla 
Íslands, Reykjavík, 2009, bls. 17. 

4. EB réttur og loftlagsmál 
Á undanförnum árum hefur ekkert viðfangsefni á sviði umhverfismála fengið jafn 

mikið vægi á alþjóðavettvangi og loftslagsbreytingar af mannavöldum. Vissa um að 

hlýnun lofthjúpsins sé af mannavöldum hefur farið vaxandi. Fjórða úttekt 

Milliríkjanefndar Sameinuðu þjóðanna um loftslagsbreytingar árið 2007 tók í raun af 

öll tvímæli um það og sagði allar spár benda til aukinnar hlýnunar það sem eftir er 

21. aldarinnar. 100 

Það er erfitt að fjalla um orkustefnu Evrópubandalagsins án þess að huga 

nánar að loftlagsstefnu þess eins og sjá má á orkustefnu bandalagsins en þessar 

tvær stefnur  eru mjög samofnar. Samþætting loftlags- og orkumála varð hjá 

Evrópubandalaginu  að staðreynd með orku- og loftslagspakkanum101 og eitt af 

meginmarkmiðum hans er barátta gegn loftlagsbreytingum.102 Rammasamningur 

Sameinuðu Þjóðanna um loftslagsmál frá 1992 ásamt Kýótó-bókuninni frá 1997 eru 

grunnurinn að því sem kallað er viðskiptatilskipun eða evrópski kolefnismarkaðurinn. 

Evrópski kolefnismarkaðurinn er hagrænt stjórntæki sem hefur það meginmarkmið 

að draga úr losun koldíoxíðs út í andrúmsloftið með hagkvæmum hætti og stýra 

mótvægisaðgerðum þangað sem þær eru ódýrastar og skapa fjárhagslegan hvata 

fyrir einstök fyrirtæki til að draga úr losun. Umræddur markaður væri ekki til nema 

vegna Kýótó-bókunarinnar.  Evrópski kolefnismarkaðurinn og tildrög hans verða 

skoðuð nánar í þessum kafla, einnig verður tilskipun nr. 2003/87/EB sem í daglegu 

tali er kölluð viðskiptatilskipuninn gaumgæfð. Endurnýjanleg orka kemur talsvert við 

sögu í viðskiptatilskipuninni og er því vert að skoða hvað þýðingu hún hefur og 

hvaða lög gilda um hana. Að auki verður tilskipun um endurnýjanlega orku nr. 

2001/77/EB nú breytt með nr.2009/28/EC skoðuð og til samræmis litið til þess hvað 

af henni hefur verið leitt í lög á Íslandi.  

4.1. Forsaga kolefnismarkaðarins 
Hugmyndin um markað þar sem verslað er með heimildir til losunar mengandi efna á 

sér nokkra sögu. Fyrsti stóri markaðurinn með losunarheimildir var settur á laggirnar 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
100 Skýrsla Milliríkjanefndar Sameinuðu Þjóðanna frá árinu 2007, aðgengileg á vefslóðinni: 
http://www.ipcc.ch/pdf/assessment-report/ar4/wg1/ar4-wg1-spm.pdf	  
101Á ensku Energy and Climate Change Package.  
102Communication from the Commision to the European Council and the European Parlement – Ena 
Energy Police for Europe, COM(2007) 1 final, bls. 5. 

í Bandaríkjunum árið 1990 af umhverfisstofnun Bandaríkjanna .103 Evrópusambandið 

fylgdi á eftir með stofnun á kolefnismarkaði, þar sem markmiðiðer að draga úr losun 

á gróðurhúsalofttegundum. Áður hafði verið reynt að koma á fót kolefnisskattkerfi 

sem næði til allra aðildarlandanna. Hugmyndin um skattafyrirkomulag, sem var 

samþykkt árið 1992, mætti mikilli andstöðu hagsmunaaðila. Hætt var við tillögurnar 

um skattakerfið árið 1997 og Evrópusambandinu tókst því ekki að koma á fót 

skilvirku skattkerfi, líkt og það ætlaði sér. Meðal þess sem  hagsmunaaðilarnir héldu 

fram í baráttu sinni gegn skattinum var að markaður myndi henta betur.104 Ári eftir að 

hætt var við umrætt skattafyrirkomulag samþykktu öll aðildarríkin, þá 15 talsins, að 

draga sameiginlega úr losun sinni um 8% miðað við losun ársins 1990 líkt og Kýótó–

bókunin kvað á um. Umræða um að koma á viðskiptum með losunarheimildir innan 

bandalagsins varð fyrst áberandi í kjölfar útgáfu svonefndar grænbókar um að 

viðskiptakerfi með losunarheimildir væri vænlegur kostur í mars árið 2000.105  

4.1.1. Bandaríkin 
Í Bandaríkjunum var lögum um hreint loft frá árinu 1970 breytt með breytingartillögu 

árið 1990. Tillagan fólst í því að sett voru inn ákvæði um aðgerðir til að draga úr súru 

regni. Bandaríska alríkisþingið hafði komist að þeirri niðurstöðu að súrt regn gæti 

ógnað heilsu manna og umhverfi þeirra og helstu orsakavaldar þess væru 

brennisteins- og köfnunarefni. Til þess að sporna við þessu vandamáli voru sett 

ákvæði inní lögin um hreint loft þar sem dregið var verulega úr leyfilegu magni 

losunar á þessum efnum.106 Kerfið leitaðist við að draga úr losun á 

brennisteinsefnum með því að úthluta leyfum til lögaðila sem þeir gátu síðan verslað 

með sín á milli.107 Sá háttur var hafður á að umhverfisstofnun Bandaríkjana gaf út 

leyfi til lögaðila sem heimiluðu ákveðið magn losunar á brennisteinsefnum. Hvert leyfi 

gaf heimild til að losa um eitt tonn af brennisteinsefnum á ári hverju.Hvert leyfi hefur 

gildistíman upp í fimm ár. Einungis var heimilt að nota hvert leyfi einu sinni. Lögaðilar 

sem  höfðu nýtt leyfið sitt til fulls gátu skilað því inn  til umhverfisstofnunarinnar, ef 

hins vegar lögaðili hafði ekki fullnýtt leyfið gat hann selt það eða framselt 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
103 Á ensku „Clean Air Act Amendments of 1990”. United States Code Title 42, Chapter 85. 
104 Convery, F., Perthuis, C. & Ellerman, D. (2008) The European Carbon Market In Action: Lessons 
From The First Trading Period. Interim Report. Center for Energy and Environmental Policy 
Research, bls. 8-9. 
105 Green paper on greenhouse gas emission trading within the European Union, COM (2000) 87 
final. 
106 Harry Moren, „The Difficulty of Fencing Interstate Emissions: EPA´S Clean Air Interstate Rule Fails 
to Make Good Neighbors”. Ecolocy Law Quarterly, 36. tbl. 2009. bls. 530 
107 Sjá a-og b-lið hluta Clean Air Act frá 1990. 

afgangsheimildir yfir til annarra lögaðila. Að auki mátti geyma leyfið og nota það á 

næsta ári.108 Í kjölfar stofnun markaðarins var komið á fót umfangsmiklu eftirlitskerfi 

og þeir lögaðilar sem ekki fylgdu lögunum fengu háar sektir og gátu hugsanlega átt 

yfir höfði sér kæru á bæði einkaréttarlegum og refsiréttarlegum grunni. Stofnun 

viðskiptakerfisins er almennt talin hafa borið góðan árangur í Bandaríkjunum, dregið 

hefur verið úr losun þessara efna og kostnaður fyrirtækja þar í landi verið minni en 

búist var við.109  

4.1.2. Evrópa 
Kolefnismarkaður Evrópusambandsins er markaður losunarheimilda og helsta 

stýritæki sambandsins til að ná markmiðum sínum um samdrátt í losun 

gróðurhúsalofttegunda. Í sjöttu aðgerðaráætlun bandalagsins á sviði umhverfismála 

frá 2002 var lagt til að stofnað yrði viðskiptakerfi með losunarheimildir innan 

bandalagsins. Hugmyndin öðlaðist á skömmum tíma mikinn stuðning sem hagkvæm 

leið til að efna skuldbindingar Kýótó-bókunarinnar. Skuldbindingartímabilið skyldi 

hefjast árið 2008 og standa til ársins 2012. Tímasetningin hvatti sambandið til að 

setja sér markmið um að kolefnismarkaði yrði komið á fót í tæka tíð og var stefnan 

sett á árið 2005.110 Nokkur áhugi var á sameiginlegu stýritæki. Sambandsríkin voru 

komin mislangt á veg í lausnum gegn mengun. Sem dæmi má nefna að Danir og 

Bretar voru þegar með mengunarskatta á meðan önnur ríki studdust ekki við slíkt 

fyrirkomulag. Yfirstjórn Evrópusambandsins vildi koma í veg fyrir að hvert einstakt 

aðildarríki fyrir sig færi eigin leiðir. Þrátt fyrir nokkra andstöðu hagsmunaaðila tókst 

að koma hugmyndum um markaðinn í þann farveg að tilskipunin var samþykkt á 

þingi Evrópusambandsins árið 2003, með tilskipun nr. 2003/87/EB.111 

  Ástæður þess hversu vel gekk að fá umrædda tilskipun samþykkta, 

sérstaklega sé miðað við þau mótmæli sem risu í kringum skattatillögurnar, eru 

taldar hafi verið nokkrar. Í fyrsta lagi var ákveðið að losunarheimildum yrði í fyrstu 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
108 Harry Moren, „The Difficulty of Fencing Interstate Emissions: EPA´S Clean Air Interstate Rule Fails 
to Make Good Neighbors” ,bls. 531 
109 René J.H.G. Seereden, Michiel A.Hedelweg og Kurt R.Deketelaere, Enviromenta Law in the 
European Union and the Unites States. Holland 2002, bls. 537. 
110 Convery, ofl. 2008 The European Carbon Market In Action: Lessons From The First Trading 
Period. Bls. 10. 
111 Tilskipun Evrópuþingsins og ráðsins 2003/87/EB frá 13. október 2003 um að koma á fót kerfi fyrir 
viðskipti með heimildir til losunar gróðurhúsaloftegunda innan Bandalagsins og um breytingu á 
tilskipun ráðsins 96/16/EB. Tilskipuninn er birt í íslenskri þýðingu sem fylgiskjal II með tillögu til 
þingsályktunar um staðfestingu ákvörðunar sameiginlegu EES-nefndarinnar nr. 146/2007, um 
breytingu á XX. viðauka (Umhverfismál) við EES- samninginn. Alþt.. 2007-2008, 135.löggjafarþing, 
þskj. 299, 269. mál. 



	  
	  

41	  

úthlutað frítt112 og slíkt hentaði iðnaðarfyrirtækjum. Í öðru lagi var hagsmunaaðilum 

bent á að ef markaður kæmi ekki til yrði notast við annan og verri staðgengil, til 

dæmis framboð og eftirspurn eða skatta. Í þriðja lagi var bent á jákvæða reynslu 

Bandaríkjamanna af starfsemi kolefnismarkaðar sem starfræktur hafði verið frá 1990 

til að draga úr súru regni. Einnig hafði það jákvæð áhrif að árin 2005-2007 voru fyrst 

og fremst hugsuð sem tilraunaár og að setja ætti gott fordæmi. Gildisvið nefndrar 

viðskiptatilskipunar er talsvert þrengra en gildissvið Kýótó-bókunarinnar. Nær 

viðskiptatilskipunin þannig annars vegar til lofttegunda og hins vegar af ákveðinna 

tegunda af atvinnustarfsemi. Samkvæmt viðauka II við nefnda tilskipun tekur hún í 

grunninn til allra gróðurhúsalofttegunda samkvæmt Kyótó-bókuninni, en þær eru 

koldíoxíð, metan, nituroxíð, kolvetnisflúóríð, flúorkolefni og brennisteinsflúoríð. Af 

viðauka I við tilskipunina leiðir hins vegar að á fyrsta gildistímabili hennar nær hún 

aðeins til koldíoxíðs. Ástæða þessa er sú að framkvæmdastjórn Evrópubandalagsins 

og aðildarríkin vildu tryggja að tilskipunin væri einföld í framkvæmd til að byrja með 

þannig að betri tími gæfist til að þróa lausnir á þeim flækjum sem fyrirsjáanlegt væri 

að myndu fylgja við það að taka fleiri gróðurhúsalofttegundir inn í viðskiptakerfi 

bandalagsins. Á grundvelli þessa sjónamiðs hefur eingöngu sú starfsemi sem losar 

stærstan hluta koldíoxíðs verið tekin inn í viðauka I, en um er að ræða fjóra tegundir 

af  atvinnustarfsemi, nánar tiltekið, orkuiðnað framleiðslu og úrvinnslu járns, 

starfsemi sem tengist jarðefnaiðnaði og loks pappírsiðnaði.113  

4.2. Evrópski kolefnamarkaðurinn – „Emmisions trading” 
Viðskipti með losunarheimildir kolefnis í Evrópu fara fram á evrópska 

kolefnismarkaðinum samkvæmt tilskipun nr. 2003/87/EB.114 Viðskiptatilskipunin tók 

gildi 25. október 2003. 

Kolefnismarkaðurinn á grundvelli umræddrar tilskipunar tók til starfa árið 2005 

og er nú á öðru starfstímabili sínu.115 Markaðurinn hefur stækkað hratt og er evrópski 

markaðurinn langstærstur sinnar tegundar. Hann er helsta stjórntæki 

Evrópusambandsríkja til að ná markmiðum samkvæmt Kýótó-bókuninni um samdrátt 

gróðurhúsalofttegunda út í andrúmsloftið miðað við losun ársins 1990. Markmið 

ríkjanna eru misjöfn, sum þurfa ekkert að draga úr kolefnislosun en önnur ríki hafa 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
112 Íslensk þýðing á enska orðinu grandfathering. 
113	  Frumvarp til laga um losun gróðurhúsalofttegunda nr. 65/2007. Lagt fyrir Alþingi á 133. 
löggjafarþingi 2006–2007. 
 
114 Markaðurinn heitir á ensku European Union Emission Trading Scheme, EU ETS 
115 Hér eftir nefndur markaðurinn. 

það að markmiði að draga saman um 8%. Öll sambandsríkin eru virkir þátttakendur 

á kolefnismarkaðinum og að auki eru Noregur og Lichtenstein innan hans. Ísland 

mun gerast aðili innan tíðar þegar flugiðnaðurinn bætist við samkvæmt tilskipun 

2008/101/EC. Enn sem komið er taka ekki allir tegundir  atvinnustarfsemi sem losar 

gróðurhúsalofttegundir út í andrúmsloftið þátt í markaðinum, en fleiri munu bætast 

við á næstu árum. Þegar líður á tímabilið munu tegundir af atvinnustarfemi á markaði 

fjölga í Evrópu allri og því voru veigamiklar breytingar  gerðar á tilskipuninni til þess 

markaðurinn myndi ná til fleiri tegunda atvinnustarfssemi, annars vegar með tilskipun 

200/101//EB og hins vegar með tilskipun 2009/29/EB. Hin fyrrnefnda tilskipun fól það 

í sér að flug var fellt undir gildisvið viðskiptatilskipunarinnar frá 1. janúar 2012 og 

samkvæmt hinni síðarnefndu munu allmargar tegundir af atvinnustarfsemi og svo 

tvær gróðurhúsalofttegundir bætast við kerfið frá og með 1. janúar 2013. 

Uppbyggingu og virkni viðskiptakerfisins í Evrópubandalaginu má lýsa í stuttu 

máli þannig að losun koldíoxíðs frá tiltekinni starfsemi í bandalaginu er háð 

losunarheimildum sem einstök aðildarríki úthluta. Kerfið er starfrækt í öllum 

aðildarríkjum bandalagsins, þar á meðal í þeim ríkjum sem ekki eru aðilar að 

fyrrnefndum samningi á grundvelli 4. gr Kýótó-bókunarinnar. Ríkjum ber að úthluta 

losunarheimildum eftir ákveðnum reglum og ber þeim jafnframt að heimila frjáls 

viðskipti með þær á innri markaðinum. Lögaðilar sem þurfa á auknum 

losunarheimildum að halda í rekstri sínum geta því keypt þær á markaðinum. Eftir 

breytinguna sem varð á viðskiptatilskipuninni árið 2004, með tilskipun nr. 

2004/101/EB, geta lögaðilar nú einnig sbr. 4. gr. nefndrar tilskipunar aflað 

losunarheimilda með þáttöku í verkefnatengdum viðskiptum á grundvelli 6. og 12. gr. 

Kýótó-bókunarinnar. Tilskipunin nr. 2004/101/EB gerir fyrirtækjum kleift að afla sér 

viðskiptaeininga í viðskiptakerfinu með þátttöku í verkefnum sem draga úr losun 

gróðurhúsalofttegunda í iðnvæddum ríkjum, það er ef þau grípa til einhverra slíkra 

aðgerða sem eru þá viðurkenndar sem slíkar, eða ef þau taka þátt í verkefnum til að 

draga úr losun gróðurhúsalofttegunda í þróunarríkjunum. Á markaðinum ganga  

kaupum og sölum losunareiningar sem fengnar eru með verkefnum af þessu tagi. 

Viðskiptaeiningarnar eru nefndar CER  og jafngildir ein eining CER samdrætti um eitt 

tonn af kolefni.116 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
116 Hrafnhildur Bragadóttir, Réttarreglur um losun gróðurhúsalofttegunda, Lagastofnun Háskóla 
Íslands, Reykjavík, 2009.,bls. 92. 

Aðildarríkin ákveða sjálf í landsbundinni úthlutunarlosun sinni að hve miklu 

leyti þau heimila fyrirtækjum þátttöku í verkefnum af þessu tagi og þau geta því sett á 

það ákveðið þak hversu mörgum viðskiptaeiningum fyrirtæki fá úthlutað með þessum 

hætti. Hugmyndin með þessu er að skapa hvata fyrir fyrirtæki sem falla undir 

tilskipunina til að taka þátt í verkefnum sem draga úr losun gróðurhúsalofttegunda og 

auka þar með alþjóðlega eftirspurn eftir slíkum verkefnum.117 

Þau aðildarríki Kýótó–bókunarinnar sem hafa tekið á sig skuldbindingar geta 

skipst á heimildum sín á milli og nægir að tilkynna um slíkan flutning til skrifstofu 

loftslagssamningsins. Slík viðskipti hvorki auka við né draga úr útstreymisheimildum. 

Nokkur ríki sem tóku á sig skuldbindingar með Kyoto-bókuninni búa yfir ríkulegum 

útstreymisheimildum vegna þess að í þessum ríkjum varð verulegur 

efnahagssamdráttur á árunum eftir 1990, sem er grunnár bókunarinnar. Talið er að 

þessar útstreymisheimildir geti skipt þúsundum milljónum tonna og hafa ríki sem 

erfitt eiga með að uppfylla sínar skuldbindingar verið að kaupa hluta þeirra. 

Flutningur þessara og annarra heimilda milli ríkja er skráður í gagnagrunn í hverju 

landi og komið til miðlægrar alþjóðlegrar skráningarmiðstöðvar, sem rekin er af 

Alþjóðaviðskiptaskránni.118  

Viðskipti með losunarheimildir fara eingöngu fram með rafrænum hætti. 

Hverju aðildarríki ber sem fyrr segir að koma upp skráningarkerfi til að tryggja 

nákvæmt bókhald um útgáfu, handhöfn, framsal og afskráningu losunarheimilda, sbr. 

1. mgr. 19. gr tilskipunarinnar nr. 2003/87/EB. Í kerfinu skulu stofnaðir reikningar fyrir 

hvern þann einstakling eða lögaðila sem á viðskipti með losunarheimildir, sbr. 2. 

mgr. 19. gr. tilskipunar 2003/87/EB. Sameiginlegt Sérstakt eftirlitskerfi fylgist með því 

að skilyrðum fyrir viðskiptum sé fullnægt í hverju tilviki og gerir ríkjunum viðvart ef 

slík tilvik þar sem svo er ekki koma upp. Er viðkomandi ríkjum þá óheimilt að skrá 

viðskiptin í eigin skráningarkerfum fyrr en skýring er fundin á, sbr. 3. mgr. 29. gr. 

tilskipunar 2003/87/EB. 

Verslunarvaran á sameiginlega markaðnum felst í rétti til að losa koldíoxíð út í 

andrúmsloftið í tengslum við einhverja þá starfsemi sem fellur undir gildissvið 

viðskiptatilskipunarinnar. Þessi réttur var skilgreindur með viðskiptatilskipuninni og 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
117 Tilskipunin er birt í íslenskri þýðingu sem fylgiskjal III með tillögu til þingsályktunar um staðfestingu 
ákvörðunar sameiginlegu EES-nefndarinnar nr. 146/2007, um breytingu á XX. viðauka 
(Umhverfismál) við EES-samninginn. Alþt. 2007-2008, 135. löggjarþing, þskj. 299, 269. mál.  
118  Skráningarmiðstöðin eða eftirlitskerfið heitir á ensku International Transaction Log, ITL. 

gerður framseljanlegur milli einstaklinga lögaðila innan bandalagsins. Hér verður að 

athuga að evrópsk losunarheimild felur í sér rétt sem er ólíkur þeim rétti sem tilheyrir 

losunarheimildum sem eiga uppruna í Kýótyó–bókuninni, eða Kýótó-einingum. 

Kýótó-eining heimilar að losa út í andrúmsloftið eitt tonn af öllum þeim 

gróðurhúsalofttegundum sem getið er í viðauka A við bókunina og er það mælt í 

koldíoxíðgildum. Þrátt fyrir að verslunarvaran á evrópska markaðnum sé ekki hin 

sama og á alþjóðlegum mörkuðum með Kýótó-einingar er það staðreynd að ef 

viðskipti með evrópskar losunarheimildir fara fram yfir landamæri fela þau í reynd í 

sér viðskipti með úthlutaðar heimildir viðkomandi ríkis samkvæmt Kýótó-bókuninni.  

Ástæðan eru sú að í kjölfar slíkra viðskipta ber heimaríki seljanda að flytja 

samsvarandi magn úthlutaðra losunarheimilda til heimaríkis kaupanda, sbr. 10. lið 

aðfaraorða viðskiptatilskipunarinnar sbr. einnig reglugerð framkvæmdastjórnarinnar 

nr. 994/2008. Slíkur flutningur lýtur að öllu leyti sömu reglum og viðskipti með 

losunarheimildir samkvæmt 17. gr. Kýótó-bókunarinnar og er því háður samþykki 

Alþjóðaviðskiptaskrárinnar. Af þessu má draga þá ályktun að viðskipti á evrópska 

markaðnum með losunarheimildir byggist óbeint á ákvæðum Kýótó-bókunarinnar. 

Meginmarkmið viðskiptakerfisins er að stuðla að því að skuldbindingar 

Evrópubandalagsins og aðildarríkja þess samkvæmt Kýótó-bókuninni verði efndar á 

sem hagkvæmastan hátt og með sem minnstri röskun fyrir atvinnulífið í 

bandalaginu.119 Kerfið hefur þannig rík tengsl við Kýótó-bókunina, þar á meðal 

sveigjanleikaákvæði hennar sem eru þrjú talsins. Þannig er kveðið á um í 6. gr. 

bókunarinnar að iðnríkjum sé heimilt að efna skuldbindingar skv. 1. mgr. 3. gr. 

hennar  með samvinnuverkefnum. Í 12. gr. bókunarinnar er iðnríkjum heimilað að 

efna skuldbindingar skv. 1. mgr. 3. gr. með loftlagsvænum þróunarverkefnum. Að 

lokum er í  17. gr. bókunarinnar tekið fram að iðnríkjum sé heimilt að efna 

skuldbindingar sínar skv. 1. mgr. 3. gr. með því að eiga viðskipti með 

losunarheimildir. 

Viðskipti með útstreymisheimildir eru leyfð milli lögaðila innan ESB, en einnig 

til aðila í ríkjum utan ESB sem staðfest hafa Kýótó-bókunina. Þessari heimild er 

ætlað að styrkja og auka hagræði kerfisins og til þess að auka mótunaráhrif 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
119 Sjá 1. gr og 5.lið aðfaraorða viðskiptatilskipunarinnar. 

Evrópukerfisins á alþjóðlegan markað með losunarheimildir sbr. 17. gr. tilskipunar nr. 

2003/87/EB.120  Viðskiptatilskipunin tók gildi 25. október 2003.  

4.2.1. Tímabilið 2005-2007 – „tilraunatímabilið” 
Á tímabilinu 2005-2007 var lagt af stað með nokkurs konar tilraunastefnu hjá 

Evrópusambandinu með evrópska kolefnismarkaðinn. Skuldbindingar Kýótó-

bókunarinnar voru ekki lagðar til grundvallar þeim markaði eins og áður hefur verið 

minnst á heldur var áherslan í upphafi lögð á það af hálfu sambandsins að koma 

markaðskerfinu á. Skuldbindingar ríkjanna samkvæmt Kýótó-bókuninni skyldu svo 

skoðaðar í upphafi annars tímabilsins, sem hefjast skyldi árið 2008. Þak 

kolefnislosunar var ákveðið 2.1 milljarður kolefnistonna á ári hverju og um 10.500 

fyrirtæki og lögaðilar fengu úthlutun á losunarheimildum.  

Á fyrsta og öðru tímabili eru alls ekki allir tegundir af mengunarvaldandi 

atvinnustarfsemi innan kerfisins það er að segja háð losunarheimildum. Þannig eru til 

að mynda bæði ál- og flugiðnaður undanskildir en munu falla innan kerfisins á þriðja 

tímabili sbr. tilskipun 2008/101/EB vegna flugs og svo tilskipun 2009/29/EB vegna 

áls og annarrar atvinnustarfsemis. Viðskiptatilskipunin hefur frá upphafi tekið ðtil  

orkuframleiðenda og annars orkufreks iðnaðar, eins og til dæmis olíuvinnslu 

kolavinnslur, járn- og stáliðnaðar, og loks sements, glers og pappírsiðnaðar.121 

Farið var eftir landsbundinni áætlun við úthlutun losunarheimilda.122og var það 

stefna Framkvæmdastjórnar Evrópusambandsins að láta ríkin ráða úthlutuninni og 

skipti hún sér lítið af þótt hún hefði til þess leyfi samkvæmt úthlutunaráætluninni. 

Helsta hlutverk hennar var að sjá til þess að nauðsynlegur skortur yrði til staðar og 

beitti hún sér samkvæmt því. Dregnar voru til baka heimildir fyrir árlegum 290 

milljónum kolefnistonna á fyrsta tímabili og 242 milljón tonnum á öðru tímabilinu. 

Heildarmagn fyrsta starfsárið var sett 2,1 milljarður losunarheimilda. Einstök ríki 

máttu bjóða hluta losunarheimildanna upp með útboði, en langflestum heimildum var 

úthlutað beint. Einungis fjögur ríki nýttu sér þennan möguleika á fyrsta tímabili og var 

um 0,13% heimilda útbýtt með útboði. Allir geta tekið þátt í viðskiptum, fyrirtækin 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
120 Skýrsla gefin út af Samgönguráðunneytinu, 2008, Lokaskýrsla um losunarheimildir í flugi. Skýrslan 
er aðgengileg á veflslóðinni:  http://www.samgonguraduneyti.is/utgefid-efni/nr/1688	  
121 European Commission. (2007). EU action against climate change. EU emissions trading: an open 
system promoting global innovation. Brussel: European Communities. 
122 Á ensku National Allocation Plan, NAP. 

sjálf, einstaklingar og fjármálafyrirtæki en eingöngu fyrirtæki sem losa koltvíoxíð 

fengu úthlutað heimildum í upphafi frá ríkjunum.123 

4.2.2. Tímabil II.  2008-2012 
Annað tímabil evrópska kolefnismarkaðarins hófst árið 2008 og stendur það til loka 

árs 2012. Tímabilið er nefnt skuldbindingar- eða Kýótó-tímabilið. Tilskipun nr. 

2003/87/EB gildir á áðurnefndu tímabili aðeins um losun koldíoxíðs frá þeirri 

starfsemi sem getið er í I. viðauka tilskipunarinnar. Frumskilyrði þess að lögaðilum 

sem heyra undir gildisvið viðskiptatilskipunarinnar á tímabilinu sé heimilt að stunda 

starfsemi sína er að þeir hafi hlotið leyfi til að losa gróðurhúsalofttegundir, sbr. 4. gr. 

viðskiptatilskipunarinnar. Slíkt leyfi er gefið út af lögbærum aðilum í viðkomandi 

aðildarríki. Útgáfa þess er meðal annars háð því skilyrði að fullvíst sé talið að 

lögaðilinn sé fær um að vakta losun frá starfsemi sinni og gefa um hana skýrslu, sbr. 

1. mgr. 6. gr. viðskiptatilskipunarinnar. Starfsemi sem tilgreind er í I viðauka 

tilskipunarinnar heyrir undir yfirflokkana orkustarfsemi, framleiðslu og vinnslu járns, 

járnefnaiðnað og aðra starfsemi.124 Samkvæmt 24. gr. tilskipunarinnar er 

aðildarríkjum heimilt að ákveða einhliða að fella aðra starfsemi  og 

gróðurhúsaloftegundir undir tilskipunina. Ríkin verða þó að fá samþykki 

Framkvæmdarstjórnari Evrópubandalagsins fyrir slíku. Úthlutun fyrir tímabil tvö var 

alveg eins háttað og á tilraunatímabilinu. Þannig er það hlutverk lögbærra yfirvalda í 

hverju aðildarríki að ákveða heildarfjölda heimilda og úthluta þeim til lögaðila sbr. 9. 

gr. tilskipunar 2003/87/EB.125 	  Heildarfjöldi losunarheimilda á tímabilinu skal vera í 

samræmi við skuldbindingar aðildarríkisins um að takmarka losun sína samkvæmt 

ákvörðun nr. 2002/358/EB um samþykki Evrópusambandsins á Kýótó-bókuninni og 

sameiginlega ábyrgð ríkja á að uppfylla skuldbindingar hennar og Kýótó-

bókunarinnar.126 

Þegar líður á tímabilið munu eins og áður var nefnt fleiri tegundir af 

atvinnustarfsemi falla undir markaðinn í Evrópu allri og því voru veigamiklar 

breytingar gerðar á tilskipuninni til þess að fá inn fleiri tegundir starfsemi, annars 

vegar með tilskipun 2008/101//EB og hins vegar með tilskipun 2009/29/EB. Hin 

fyrrnefnda fól það í sér að flug var fellt undir gildisvið viðskiptatilskipunarinnar frá 1. 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
123 Convery og fl., bls. 10.  
124 Sjá 2. gr. viðskiptatilskipunarinnar, sbr. I. viðauka. 
125 Sjá 9. gr. tilskipunar 2003/87/EB. 
126 Sjá Commission decision 2002/258/EV Concerning the approval on behalf of the European 
Community,of the Kyoto Protocol to the United Nations Framework Convention on Climate Change 
and the joint fulfilment of Commitments thereunder. 

janúar 2012 og samkvæmt hinni síðarnefndu bætast allmargar tegundir af 

atvinnustarfsemi og tvær gróðurhúsalofttegundir við kerfið frá 1. janúar 2013. Af  

þessu má sjá að það er ljóst að losun gróðurhúsalofttegunda frá fyrirtækjum í efna 

og áliðnaði, landbúnaði, sjávarútvegi eða samgöngum fellur ekki undir gildisvið 

tilskipunarinnar á tímabilinu. 

Með sameiginlegri ákvörðun Evrópuþingsins og Evrópuráðsins frá 23. apríl 

2009 með tilskipun nr. 406/2009/EC um skiptingu markmiðs ESB um samdrátt í 

útstreymi gróðurhúsalofttegunda til 2020 var ákveðið að Ísland, Noregur og 

Lichtenstein skuli að bætast við hóp þátttökuríkja á öðru tímabili kolefnismarkaðsins. 

Þess ber að geta að Noregur og Lichtenstein eru nú þegar virkir aðilar að 

markaðnum en Ísland mun bætast við árið 2012 með tilskipun 2008/101/EB þegar 

flug fellur undir markaðinn. Samkvæmt áðurnefndri ákvörðun verður sett markmið 

um samdrátt útstreymis á Íslandi fram til ársins 2020. Noregur hefur haft eigin 

kolefnismarkað frá árinu 2005 og hafði það að markmiði að hann yrði tengdur þeim 

evrópska árið 2008. Á komandi árum mun kolefnismarkaðurinn ekki eingöngu 

stækka með tilkomu fleiri ríkja og svo fleiri tegunda af atvinnustarfsemi. Frakkar og 

Hollendingar hafa ákveðið af sjálfsdáðum að „markaðsvæða“ tvær 

gróðurhúsalofttegundir til viðbótar við koldíoxíð.127  

Þriðja tímabilið með losunarheimildir á að hefjast  árið 2013 og standa til 

ársins 2020. Evrópuríkin fimmtán (sem voru aðildarríki sambandsins 2004) 

skuldbundu sig sameiginlega til að ná 8% samdrætti miðað við viðmiðunarárið 1990. 

Til að svo gæti orðið var þak markaðarins á öðru tímabili sett 6,5% lægra heldur en 

það var árið 2005. Þó svo að hin Evrópuríkin séu ekki skuldbundin þessu markmiði 

heldur hafi sett sér sín eigin mörk, þá taka þau öll þátt á markaðinum og þak 

markaðarins er sameiginlegt.128 Tiltölulega auðvelt var að samræma markmið 

ríkjanna tuttugu og sjö því ríkin tíu sem gengu í sambandið eftir 2004, auk Noregs og 

Lichtenstein sem tekið hafa þátt frá árinu 2008, hafa öll sett sér markmið um 6-8% 

samdrátt.129 Landsbundna úthlutunin tók tillit til þessa og Framkvæmdastjórn 

sambandsins var mikið í mun að koma í veg fyrir offramboð á losunarheimildum líkt 

og varð á fyrsta tímabilinu . Betur gekk að afla gagna fyrir annað tímabilið en hið  

fyrsta og voru allar upplýsingar um úthlutanir komnar fyrir upphaf annars tímabilsins. 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
127 Capoor, K. & Ambrosi, P. (2009). State and Trends of the Carbon Market 2009. Washington: World 
Bank Institute. 
128 European Commission, 2008.  
129 European Commission, 2008 

Upplýsingar um úthlutað magn einstakra landa eru nauðsynlegar til að finna út 

heildarstærð markaðarins. Einstök ríki draga á öðru tímabilinu úr losunarheimildum 

um allt að 25-35% frá fyrsta tímabili og eru það einkum fyrirtæki staðsett í Austur-

Evrópu. Danir draga einnig saman um nær 30%.130 

Stefnt var að aukningu útboða á öðru tímabili. Ríki hafa nú leyfi til að útdeila 

10% losunarheimilda með uppboðum en leyfilegt hlutfall var 5% á því fyrsta. Mörg 

ríki virðast þó treg til þess og fimmtán ríki hafa gefið út að eingöngu muni verða 

notast við ókeypis úthlutanir. Bretland hyggst bjóða upp 7% af losunarheimildum til 

stórra orkuframleiðenda. Hluta ágóðans á að nota í baráttunni gegn 

loftslagsbreytingum. Ástæðu þess að ríki eru almennt treg til að bjóða upp heimildir 

má líklega rekja til samkeppnisaðstæðna. Þannig má telja að ástæðan fyrir því að 

nær eingöngu eru boðnar upp heimildir til stórra orkuframleiðanda séu þær að 

orkuframleiðendur eru einna best verndaðir gegn samkeppni frá fyrirtækjum utan 

Evrópusambandsins. Fyrirtæki í öðrum iðnaði hafa ekki svo sterka stöðu og á meðan 

aðrar þjóðir utan Evrópusambandsins leggja ekki kvaðir á mengun er hægt farið í 

sakirnar. Að auki er talið að samdráttur sé ódýrastur hjá orkuframleiðendunum og 

hefur hann hingað til nær eingöngu lent á þeim. Stórir orkuframleiðendur eru þeir 

einu sem hafa þurft að kaupa sér losunarheimildir.131 

4.2.2.1 Loftlagspakkinn –„Climate Change Package” 

Þann 23. janúar 2008 kynnti framkvæmdastjórnin nýjan löggjafarpakka, sem nefndur 

hefur verið orku- og loftlagslöggjöf.132  Er þar að finna nákvæma verkáætlun um 

hvernig þeirri pólitísku stefnumörkun sem sett var fram á síðastliðnu ári í umhverfis 

og orkumálum ESB verði náð fram.133 Hinn 6. apríl 2009 staðfesti ráðherraráðið 

formlega sjö lagatexta varðandi svokallaðan „orku- og loftslagspakka“. Þingið 

staðfesti svo orku- og loftlagslöggjöfina þann 24. apríl sama ár og voru hlutaðeigandi 

tilskipanir, reglugerðir og ákvörðun birtar í stjórnartíðindum ESB í byrjun júní 2009. 

Aðildarríkin hafa 18 mánuði til að leiða hlutaðeigandi lagatexta í landsrétt. Orku- og 

loftlagslöggjöfin felur í fyrsta lagi í sér, tilskipun um endurnýjanlega orku nr. 

2009/28/EC og er ætlunin að endurnýjanleg orka verði 20% af heildarorkunotkun 

aðildarríkja árið 2020.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
130 Capoor & Ambrosi, 2009. 
131 Sama heimild. 
132 Á ensku. Climate Change Package 
133 Orku og loftlagspakkann má nálgast á vefslóðinni : 
http://ec.europa.eu/clima/policies/brief/eu/package_en.htm 

 Í öðru lagi er að finna í orku-og loftlagslöggjöfinni tilskipun um Endurskoðaðar 

viðskiptaeiningar, viðskipti með gróðurhúsalofttegundir, tilskipun nr. 2009/29/EC, þar 

sem bætt er við nýrri starfsemi eða ál- og járnblendiframleiðslu og tveimur nýjum 

gastegundum til viðbótar við koldíoxíð. Er markmiðið að það verði  21% minnkun á 

losun þeirra atriða sem undir tilskipunina falla árið 2020 samanborið við árið 2005.  

Ísland er þegar aðili að núgildandi tilskipun um viðskipti með gróðurhúsalofttegundir, 

viðskiptaeiningar og tilskipun 2003/87/EC, en engin starfsemi á Íslandi fellur undir 

tilskipunina sem stendur en á því verður breyting frá og með 1. jan. 2012 þegar að 

flug verður fellt undir viðskiptakerfið samkvæmt tilskipun 2008/101/EC. 

 Í þriðja lagi er svo að finna í orku-og loftlagslöggjöfinni ákvörðun nr. 

406/2009/EC um skiptingu á kvöðum134 innan ESB landanna þar sem lagðar eru 

mismunandi byrðar á löndin um að minnka losun miðað við  verga þjóðarframleiðslu 

á mann vegna starfsemi sem ekki fellur undir viðskiptaeiningarnar Loks fylgdu með í 

orku- og loftlagspakkanum þrjár aðrar tilskipanir og ein reglugerð sem ekki tengjast 

umfjöllunarefninu hér og verður því ekki farið nánar í. 

 Markmiðin eru að ná fram 20% samdrætti í losun gróðurhúsalofttegunda fyrir 

2020 og er Evrópusambandið tilbúið að fara í allt að 30% samdrátt á losun með 

alþjóðasamningi. Sambandið stefnir að 20% orkunýtingar verði með endurnýjanlegri 

orku fyrir árið 2020. Í orku- og loftlagslöggjöfinni er jafnframt að finna tillögur um 

breytingu á viðskiptakerfi með losunarheimildir. Þannig var sett fram það markmið að 

búa til viðskiptakerfi án landamæra til þess að unnt væri að ná fram samdrætti í 

losun gróðurhúsalofttegunda frá iðnfyrirtækjum sem losa mikið af þeim. Bindandi 

markmið á að vera fyrir hvert ríki svo ríkjum sé ljóst hvað þau þurfa að gera fyrir utan 

atvinnustarfsemi sem fellur undir viðskiptakerfið, svo sem varðandi samgöngur, 

byggingar, landbúnað, og úrgang. Þetta er ný nálgun sem ætlað er að ýta undir 

notkun endurnýjanlegra orkugjafa með bindandimarkmiðum aðildarríkja.  

Orku- og loftslagslöggjöfin var framlag Evrópubandalagsins á 

loftslagsfundinum í Kaupmannahöfn (COP 15) í desember 2009 þar sem sambandið 

freistaði þess að ná alþjóðlegu samkomulagi um megin atriði orku-og 

loftlagspakkans en það er 20% minnkun losunar á koldíoxíði árið 2020 í samræmi 

við þegar samþykkta stefnu Evrópusambandsins miðað við 1990 og svo 30% 

samdráttur í losun ef alþjóðlegt samkomulag næðist um það og þá með sérstakri 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
134 Á ensku effort sharing.  

aðstoð til þróunarlandanna vegna slíks samdráttar. Þetta gekk þó ekki eftir og 

einungis náðist frambindandi samkomulag um að takmarka hlýnun jarðar við 2°C og 

að einstök iðnríki myndu tilkynna fyrir 1. febrúar 2010 hvaða losunarmarkmið þau 

setji sér fyrir árið 2020 (Kaupmannahafnarsamkomulagið). 

  Mikilvægasta niðurstaðan af Kaupmannahafnarsamkomulaginu verður að 

teljast vera sú staðreynd að stóru ríkin, eins og Bandaríkin, Kína og Indland, sem 

ekki eru aðilar að Kýótó-bókuninni um minnkun losunar gróðurhúsalofttegunda, sem 

rennur sitt skeið 31. desember 2012, hafa skuldbundið sig til þátttöku í 

samkomulaginu í framhaldi. Í fréttatilkynningu frá Umhverfisráðuneytinu þann 11. 

desember 2010, kemur fram að samkomulag hafi náðst í loftlagsmálum á ráðstefnu 

sem haldin var í Cancun í Mexícó í desember 2010. Áfram er skilgreind sú 

sameiginlega sýn um að reyna eigi að halda hnattrænni hlýnun jarðar undir 2° C  

með því að draga úr losun gróðurhúsalofttegunda. Ekki náðist samkomulag um að 

setja hnattrænt markmið um minnkun losunar á gróðurhúsalofttegundum til 2050, en 

reyna á að ná slíku samkomulagi á næsta ári. Stofnaður verður nýr sjóður, Græni 

loftslagssjóðurinn. Verulegur hluti stóraukinnar fjárhagsaðstoðar í loftslagsmálum að 

renna í gegnum sjóðinn, sérstaklega á sviði aðlögunar að loftslagsbreytingum. 

Alþjóðabankinn á að vista sjóðinn að minnst kosti fyrstu þrjú árin.135 

4.2.3. Tímabil III. 2013-2020 
Þegar þriðja viðskiptatímabilið með losunarheimildir hefst 1. janúar 2013 taka við 

nýjar reglur um hvernig fjöldi losunarheimilda verður ákveðinn. Þegar viðskiptakerfið 

með losunarheimildir var stofnað var um nýjung að ræða. Mikill óvissa ríkti um það 

hvernig markaðurinn myndi virka og hvort þær reglur sem settar væru myndu ná 

fram markmiðum sambandsins. Því var kveðið á um það í 30. gr. 

viðskiptatilskipunarinnar að framkvæmdarstjórnin skyldi semja skýrslu á grundvelli 

reynslunnar af beitingu tilskipunarinnar. Framkvæmdastjórnin lagði fram skýrsluna 

samkvæmt 30. gr. tilskipunarinnar þann 30. nóvember 2006.136 Á grundvelli 

skýrslunnar hafa nú verið samþykktar tvær tilskipanir, sú fyrri er nr. 2008/101/EB þar 

sem flugiðnaðurinn er tekin inní viðskiptakerfið og hin síðari er nr. 2009/29/EB þar 

sem ál og annar iðnaður kemur til með að falla undir kerfið líka. Helsta breytingin 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
135 Fréttatilkynning á vef Umhverfisráðuneytisins, Samkomulag í loftslagsmálum í Cancún, aðgengileg 
á vefslóðinni: http://www.umhverfisraduneyti.is/frettir/nr/1730 
136 Communication from the commission to the Council, the European Parliment, the European 
Economic and Social Committee and Committee of the Regions- Building a global carbon market- 
Report pursument to Article 30 of Directive 2003/87/EC, COM(2006) 676 final. 

sem verður á kerfinu er að þá er Kýótó-bókunin fallin úr gildi og verða því þau ríki 

sem voru aðilar að bókuninni sem voru  á undanþágu samkvæmt bókuninni eins og 

Ísland með í viðskiptakerfinu. Samkvæmt nýju reglunum mun það verða 

framkvæmdastjórn Evrópusambandsins sem tekur ákvörðun um heildarfjölda 

losunarheimilda árlega. Aðildarríkin munu bera ábyrgð á því að afla gagna frá 

lögaðilum í hverju ríki og senda til framkvæmdastjórnarinnar sem byggir ákvörðun 

sína á þeim. Í ákvæðum viðskiptatilskipunarinnar er að finna sjónarmið sem byggja 

skal ákvörðunina á. Þetta eru breytingar frá yfirstandandi tímabili þar sem það var í 

verkahring aðildarríkjanna að ákveða heildarfjölda heimilda til úthlutunar í hverju ríki 

sbr. 1. mgr. 9. gr. viðskiptatilskipunarinnar. 

 Eini bindandi milliríkjasamningurinn um loftslagsmál er Kýótó-bókunin. 

Samningurinn rennur út árið 2012. Þjóðir heimsins hafa gert tilraunir til að koma aftur 

að samningaborðinu, nú síðast á Kaupmannahafnarfundinum í lok árs 2009 þar sem 

ríkin skuldbundu sig þó eingöngu til að takmarka hlýnun jarðar en ekkert hefur verið 

ákveðið um hvað tekur við af Kýótó-bókuninni. Loftslagssamningar sem þessir eru 

grundvöllur fyrir tilvist evrópska kolefnismarkaðarins. Ef einungis ríki Evrópu hafa 

markmið um losun gróðurhúsalofttegunda, þá leiðir það eðli málsins samkvæmt. til 

þess að einungis ríki Evrópu fygja þeim og því getur sú atvinnustarfsemi sem háð er 

losunarheimildum innan Evrópu orðið ósamkeppnishæf vegna þess kostnaðar sem 

kolefnismarkaður hefur í för með sér. Þrátt fyrir ríkjandi óvissu um næstu skref hefur 

Evrópusambandið nú þegar ákveðið að þriðja tímabil kolefnismarkaðarins hefjist árið 

2013 og standi til loka árs 2020 sbr. tilskipun nr. 2009/29/EB sem er hluti af orku- og 

loftlagspakkanum.137  

 Samdráttur Evrópusambandsins á losun gróðurhúsalofttegunda miðað við árið 

1990 á að verða 20% á árunum 2013-2020. Það samsvarar 14% samdrætti miðað 

við árið 2005 og með markmiði sínu ganga ríki Evrópu harðast fram allra ríkja. 

Áframhald kolefnismarkaðarins er þannig tryggt innan Evrópusambandsins en 

nokkur óvissa ríkir vegna þess að ekki hefur enn náðst samkomulag um 

alþjóðasamning  á þessu sviði sem kæmi í stað Kýótó-bókunarinnar. Milliríkjanefnd 

Sameinuðu þjóðanna um loftslagsbreytingar telur raunar að þörf sé á 25-40% 

samdrætti fyrir árið 2020.138  

 Miðað við núverandi áform Evrópusambandsins er stefnt að því að á þriðja 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
137	  European Commission, 2008. 
138 Capoor & Ambrosi, 2009 

tímabili kolefnismarkaðarins verði samdráttur árlega línulegur um 1,74% miðað við 

heildarmagn losunarheimilda ársins 2010. Heildarþak verður þá 1974 milljón tonn 

árið 2013 og 1720 milljón tonn undir lok tímabilsins árið 2020. Hvert endanlegt þak 

verður á þriðja tímabilinu ræðst af því hvernig skoðun á öðru tímabili 

kolefnismarkaðarins verður við lok þessa.139 

  Atvinnutegundir sem koma nýjar inn í takmarkanir losunarheimilda á næstu 

árum, eins og til dæmis flug- og áliðnaður, munu ekki þurfa að taka á sig jafn mikinn 

samdrátt í kolefnislosun og aðrar atvinnutegundir, enda er talið að möguleikar þeirra 

til samdráttar séu minni en hinna sem fyrir eru á markaðinum. Aukning útboða kemur 

til með að verða mun meiri eða að allt að 50% strax í upphafi þriðja tímabils sbr. 18. 

gr. tilskipunar nr. 2009/29/EB. 

  Raforkuframleiðendur munu svo þurfa að kaupa allar sínar heimildir á uppboði 

í lok þriðja tímabils og vonast er til að að minnsta kosti 30% losunarheimilda til þeirra 

verði seldar með uppboði árið 2013 sbr. 2. tl. 10. gr. c. tilskipunar nr. 2009/29/EB. 

Með auknum kostnaði við losunarheimildir myndast hvati fyrir fyrirtæki til að geyma 

umframheimildir sínar á innlánsreikningum.140 

Flugrekstur kemur inn á markaðinn eins og áður hefur komið fram frá og með 

1. janúar 2012 með tilskipun 2008/101/EB.141 Slíkt leiðir til þess að frá og með þeim 

tíma verður flugrekendum skylt að afla losunarheimilda vegna losunar koldíoxíðs 

sem stafar frá innanlands- og millilandaflugi innan ESB-svæðisins og millilandaflugi 

milli ríkja ESB og ríkja utan sambandsins. Hins vegar verða ákveðnar tegundir af 

flugstarfsemi eru undanþegnar gildissviði tilskipunarinnar, meðal annars tollgæslu- 

og löggæsluflug og leitar-, björgunar- og neyðarflug. Þá tekur tilskipunin ekki til 

flugsstarfsemi sem er undir tilteknum mörkum hvað varðar þyngd loftfara, umfang 

starfsemi flugrekanda eða árlega losun koldíoxíðs sbr. lista í viðauka I við tilskipun 

nr. 2003/87/EB og nánar skýringu í ákvörðun 2009/450/EB. 

Tilskipun 2008/101/EB gerir ráð fyrir að fram til ársins 2020 verði 85% 

losunarheimilda í bandalaginu úthlutað endurgjaldslaust til flugrekenda en 15% 

boðnar upp. Hluta endurgjaldslausu heimildanna skal ráðstafað til flugrekenda sem 

hefja starfsemi eða auka starfsemi sína umtalsvert eftir að úthlutun er ákveðin fyrir 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
139 http://www.euractiv.com/en/climate-environment/eu-sets-2013-cap-under-emissions-trading-
scheme-news-496237 
140 Capoor & Ambrosi, 2009 
141 Tilskipun 2008/101/EB hefur ekki verið tekin upp í EES-samninginn en búast má við að hún verði 
tekin til afgreiðslu sameiginlegu EES-nefndarinnar á næstu mánuðum 

viðkomandi tímabil. Sameiginleg losunarmörk gilda fyrir bandalagið í heild en ekki 

fyrir hvert ríki um sig. Úthlutun til flugrekenda er samræmd í öllum ríkjum 

bandalagsins og byggist á svonefndu árangursviðmiði sem tekur mið af losun á hvert 

tonn á móti kílómetra og reiknað er út samkvæmt ákveðnum reglum. Þannig eru 

flugrekendum sem reka sparneytnar flugvélar ívilnað á kostnað þeirra sem losa 

hlutfallslega meira magn koldíoxíðs út í andrúmsloftið í starfsemi sinni.142 

4.4. Endurnýjanlegir orkugjafar – Tilskipun nr. 2001/77/EB   
Endurnýjanlegar orkulindir eru að öllu jöfnu meginorkulindir Íslands en bæði jarðhiti 

og vatnsorka eru flokkuð sem endurnýjanlegir orkugjafar. Endurnýjanleiki lýsir 

eiginleikum orkulindar, það er að hún geti í eðli sínu endurnýjað sig hraðar eða á 

sama hraða og hún er notuð. Endurnýjanleg orka er orka sem endurnýjast hratt og 

má segja að hún sé ótakmörkuð auðlind. Slík orka kemur meðal annars frá sólinni, 

vindi, vatni og lífmassa allt umhverfis jörðina eins og kemur fram í 1. tl. 2. gr. laga nr. 

30/2008, um upprunaábyrgð á raforku sem framleidd er með endurnýjanlegum 

orkugjöfum og fleira. Að því leyti er endurnýjanleg orka talin ólík þeirri orku sem fæst 

úr jarðefnaeldsneyti ásamt því að hún myndar ekki eins mikið af 

gróðurhúsalofttegundum og mengunarefnum eins og gerist við bruna 

jarðefnaeldsneytis.143 

Tilskipun nr. 2001/77/EB frá 27. september 2001 hefur það að markmiði að 

auka framleiðslu raforku frá endurnýjanlegum orkugjöfum til notkunar á hinum innri 

raforkumarkaði ESB og skapa grundvöll fyrir rammaákvæði ESB þar að lútandi.144 

Tilskipunin er því hluti af stefnu og aðgerðum ESB til að auka öryggi orkubirgða sem 

gera bandalagið síður háð utanaðkomandi orkugjöfum. Þó að tilskipunin tilheyri 

fremur þeim hluta orkustefnunnar sem snýr að öryggi orkubirgðanna en að innri 

raforkumarkaði þá verður hún engu að síður tekin til skoðunar hér. Ástæða þess er  

að hún fjallar um notkun endurnýjanlegra orkugjafa til raforkuframleiðslu á innri 

raforkumarkaði og er því einnig hluti af þeirri stefnu Evrópusambandsins sem snýr að 

raforkumarkaðinum og er til umfjöllunar í ritgerð þessari.  

Markmið tilskipunar nr. 2001/77/EB er meðal annars að freista þess að draga 

úr neikvæðum umhverfisáhrifum raforkuframleiðslu sem ekki byggist á 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
142 Skýrsla gefin út af Samgönguráðuneytinu, 2008, Lokaskýrsla um losunarheimildir í flugi sjá á 
vefslóð: http://www.samgonguraduneyti.is/utgefid-efni/nr/1688 
143 Environmental Literacy Council (e.d.) d. Renewable Energy.  
144 Piebalgs, A. (2008). Consumer come first in the internal energy market: Keynote speech at the 
conference on the rights of energy consumers. Brussels 6 May 2008, bls. 3. 

endurnýjanlegum orkugjöfum. Einnig er með henni stefnt að því að koma á 

fjárhagslegum hvata til handa framleiðendum umhverfisvænnar raforku með því að 

opna leiðir til að stunda viðskipti með upprunaábyrgðir 

 Kveðið er á um það í tilskipunin 2001/77/EB að aðildarríki skuli gera ráðstafanir 

til þess að auka notkun rafmagns frá endurnýjanlegum orkugjöfum. Í viðauka við 

tilskipunina hefur hverju aðildarríki verið gefið viðmiðunargildi fyrir setningu innlendra 

markmiða þar að lútandi. Jafnframt er gerð sú krafa að aðildarríkin birti skýrslu sem 

inniheldur greiningu á því hvernig tekist hefur að ná hinum leiðbeinandi markmiðum. 

Á grundvelli skýrslnanna skal framkvæmdastjórn Evrópusambandsins meta hvernig 

aðildarríkjunum tekst til að ná markmiðunum og hvernig markmiðin samrýmast 

heildarmarkmiði sambandsins um 12% heildarnotkun rafmagns frá endurnýjanlegum 

orkugjöfum innan ríkja sambandsins. Framkvæmdastjórnin skal á grundvelli þessarar 

greiningar og eftir því sem við á koma með tillögur til Evrópuþingsins og 

ráðherraráðsins. Ef niðurstaðan er á þá leið að innlendu markmiðin samrýmist ekki 

hinu leiðbeinandi heildarmarkmiði getur framkvæmdastjórnin gert að tillögu sinni að 

setja innlend markmið, þar með talið lögboðin markmið sbr. 6. gr. tilskipun nr. 

2001/77/EB. 

Þannig eru markmiðin einungis leiðbeinandi fyrir aðildarríkin sem veikir 

nokkuð aðgerðir til að stuðla að aukinni notkun endurnýjanlegra orkugjafa til 

rafmagnsframleiðslu. Ríkin geta þó ekki virt markmiðin að vettugi þar sem slíkt getur 

kallað yfir þau lögboðin markmið frá framkvæmdastjórninni. Hins vegar verður að 

teljast líklegt að setningu slíkra lögboðinna markmiða yrði einungis beitt ef ríki eru 

verulega fjarri þeim viðmiðunarmarkmiðum sem tilskipun nr. 2001/77/EB mælir fyrir 

um í 7. gr.  

4.4.1. Tilskipun 2009/28/EC 
Tilskipun um aukna notkun orku frá endurnýjanlegum orkulindum 
Þann 23. apríl 2009 var tilskipun nr. 2009/28/EC um aukna notkun endurnýjanlegrar 

orku formlega samþykkt af ráðherraráði ESB og Evrópuþinginu og var endanlegur 

texti birtur í Stjórnartíðindum ESB 5. júní 2009. Tilskipun nr. 2009/28/EC er ætlað að 

leysa af hólmi tvær fyrri tilskipanir.  Annars vegar tilskipun 2003/30/EB um að auka 

framleiðslu á lífrænu eldsneyti, en hún er ekki hluti af EES samningnum, og hins 

vegar tilskipun nr. 2001/77/EB um að auka framleiðslu rafmagns með 

endurnýjanlegum orkugjöfum til notkunar á innri raforkumarkaði, sem þegar hefur 

verið tekin upp í EES samninginn og innleidd hér á landi.145 

 Í tilskipuninni eru sett fram bindandi markmið fyrir einstök aðildarríki um aukna 

notkun endurnýjanlegra orkugjafa og er þeim ætlað að stuðla að því að hlutfall 

endurnýjanlegra orkugjafa í heildarorkunotkun sambandsins verði 20% árið 2020 

sem og því að hlutfall endurnýjanlegra orkugjafa í samgöngum verði 10% af 

heildarorkugjafa í samgöngum árið 2020 skv. 1. tl. 3. gr. tilskipunar 2009/29/EC. 

Sérstakt ákvæði er um hvernig reikna skuli út þessi hlutföll og sem dæmi má nefna 

að Svíþjóð, sem er það aðildarríki ESB sem er með hæst hlutfall endurnýjanlegra 

orkugjafa í dag, er ætlað að auka notkun endurnýjanlegra orkugjafa úr 39,8% árið 

2005 í 49% árið 2020. Reyndar hefði hlutfallið fyrir Svíþjóð átt að fara yfir 50% en 

sett var sérstakt þak á aukninguna til að tryggja að ekkert aðildarríki þyrfti að fara yfir 

50% hlutfall varðandi notkun endurnýjanlegra orkugjafa. 

 Sérviðmið gilda varðandi flugsamgöngur, en þar er miðað við að hlutfall 

orkunotkunar í flugsamgöngum skuli ekki verða meira en 6,18% af heildarorkunotkun 

hvers ríkis. Hins vegar er viðmiðið sett í einungis 4,12% fyrir Möltu og Kýpur sem er 

lægra en fyrir önnur aðildarríki og er það gert vegna einangrunar og fjarlægðar Möltu 

og Kýpur frá öðrum ríkjum sambandsins sbr. 3. mgr. 6. tl. 5. gr. tilskipunar 

2009/29/EC. 

 Þá er hverju aðildarríki skylt að gera sérstaka aðgerðaáætlun fyrir 

endurnýjanlega orku í samræmi við fyrirmynd sem framkvæmdastjórnin hefur gefið 

út, en aðgerðaáætlanirnar þarf að tilkynna til framkvæmdastjórnarinnar fyrir 30. júní 

2010, auk þess sem ákveðnar upplýsingar þurfa að vera fyrirliggjandi hálfu ári áður. 

Jafnframt þarf hvert aðildarríki frá og með desember 2011 að skila inn sérstakri 

framvinduskýrslu á tveggja ára fresti. 

 Í tilskipuninni er einnig að finna ákvæði um tölfræðilegar færslur á orku milli 

aðildarríkja, sameiginleg verkefni milli aðildarríkja og við þriðju ríki og sameiginlegar 

stuðningsáætlanir aðildarríkja. Að auki hefur tilskipunin að geyma ákvæði er varða 

ýmsa stjórnsýslulega þætti, upplýsingagjöf og upplýsingaöflun stjórnvalda hvað 

varðar þau svið sem tilskipunin kveður á um. Í tilskipuninni er einnig að finna sérstök 

ákvæði um upprunaábyrgð á hitun, kælingu og raforkuframleiðslu með 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
145 Directive 2009/28/EC of the European Parliament and of the Council of 23 April 2009 on the 
promotion of the use of energy from renewable sources and amending and subsequently repealing 
Directives 2001/77/EC and 2003/30/EC.  Tilskipunin var hluti af EES-samningnum með ákvörðun 
sameiginlegu EES-nefndarinnar nr. 102/2005. Á vefslóðinni:  
http://eur-lex.europa.eu/LexUriServ/LexUriServ.do?uri=OJ:L:2009:140:0016:0062:EN:PDF 

endurnýjanlegum orkugjöfum, þar á meðal heimildir til að gefa út slíkar ábyrgðir, 

heimildir til að framselja þær, eftirlit og fleira. Þá er að finna ákvæði um starfsemi 

flutningskerfa og aðgerðir til að auka aðgengi raforku sem framleidd er með 

endurnýjanlegum orkugjöfum að flutningskerfum. Þar er meðal annars kveðið á um 

að aðildarríki skuli tryggja að slík raforka skuli annað hvort hafa forgang eða öruggan 

aðgang  um flutningskerfi á hinum innri raforkumarkaði bandalagsins sbr. 10. gr. a í 

tilskipun nr. 2009/29/EC 

Loks er í tilskipuninni að finna fjölmörg ákvæði varðandi lífrænt eldsneyti og 

aðra lífræna vökva meðal annars um skilyrði sem þurfa að vera uppfyllt til að þau 

teljist vera sjálfbær. Lífrænt eldsneyti og lífrænir vökvar sem ekki uppfylla þau skilyrði 

sem talin eru upp í tilskipun 2009/29/EC, og teljast því ekki með í útreikningum fyrir 

notkun endurnýjanlegrar orku.146 

4.4.2.Upprunaábyrgð á raforku 
Upprunaábyrgð á raforku sem framleidd er með endurnýjanlegum orkugjöfum er 

staðfesting á því að raforka sé í raun framleidd með endurnýjanlegum orkugjöfum 

Þannig er upprunaábyrgð nauðsynleg til að greiða fyrir viðskiptum með rafmagn sem 

framleitt eru með endurnýjanlegum orkugjöfum. Einnig gegnir hún mikilvægu 

hlutverki til að auka gagnsæi til að notendur geti valið milli endurnýjanlegra og 

óendurnýjanlegra orkugjafa. Aðildarríkin skulu samkvæmt tilskipun nr. 2009/29/EC 

sjá til þess að gefin sé út upprunaábyrgð fyrir rafmagn sem framleitt er frá 

endurnýjanlegum orkugjöfum og tilnefna eftirlitsaðila til að hafa eftirlit með útgáfu 

upprunaábyrgðar. Var það gert hér á landi með setningu laga nr. 30/2008 um 

upprunaábyrgð á raforku og er Landsnet hf. eftirlitsaðili sbr. 1. mgr. 3. gr. laganna. 

Tilskipunin gerir jafnframt kröfu um gagnkvæma viðurkenningu á upprunaábyrgð milli 

aðildarríkja og ef þörf krefur getur framkvæmdastjórn Evrópusambandsins komið að 

málum og skyldað ríki til þess að viðurkenna upprunaábyrgð. Hins vegar krefst 

tilskipunin þess ekki að aðildarríkin viðurkenni kaup á upprunaábyrgð frá öðrum 

aðildarríkjum eða samsvarandi kaup á rafmagni sem lið í því að standa við innlenda 

kvótaskyldu. Þannig leggur tilskipunin kröfur á aðildarríkin um gerð og framkvæmd 

upprunaábyrgðar og viðurkenningu á slíkri ábyrgð milli aðildarríkja, en ekki eru settar 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
146 Directive 2009/28/EC of the European Parliament and of the Council of 23 April 2009 on the 
promotion of the use of energy from renewable sources and amending and subsequently repealing 
Directives 2001/77/EC and 2003/30/EC. Á vefslóðinni: http://eur-
lex.europa.eu/LexUriServ/LexUriServ.do?uri=OJ:L:2009:140:0016:0062:EN:PDF 

kröfur á aðildarríkin varðandi slík viðskipti milli landa sbr. 24. gr. tilskipunar nr. 

2009/29/EC.147   

 Upprunaábyrgð er staðfesting á að raforka sé framleidd með endurnýjanlegum 

orkugjöfum. Í henni eru meðal annars tilgreindar, upplýsingar um viðkomandi 

orkuver, með hvaða orkugjafa raforka var framleidd, vinnslugetu raforkuvers og 

upplýsingar um útgefanda, útgáfudag og útgáfustað og stærð hvers skírteinis 

(ábyrgðar) sem gefið er út er takmarkað við 1 MWh sbr. 6. gr. laga nr. 30/2008.148 

 Grunnhugsunin er að endanotandi fái raforku frá virkjun sem eingöngu notar 

endurnýjanlega orkugjafa. Notandinn þarf skriflega sönnun þess efnis að hann noti 

eingöngu endurnýjanlega orku og þar kemur upprunaábyrgðirnin til. Mismunandi 

ástæður geta legið  að baki kröfum um upprunaábyrgð eftir ríkjum, en sem dæmi má 

nefna að notandi vilji sýna út á við að hann noti aðeins endurnýjanlega orku í 

auglýsingaskyni. Þá má hugsa sér að notandi endurnýjanlegrar orku fái greiðslur eða 

skattaafslátt með því að framvísa slíkri sönnun. Loks er upprunaábyrgð forsenda 

þess að notandi geti sannað að hann uppfylli lagalegar skyldur sínar.149 

4.4.2.1  Upprunaábyrgð í Evrópu 
Vægi umhverfisvænnar orku í Evrópu hefur einnig aukist. Markmið 

Evrópusambandsins er að fyrir árið 2020 skuli vinna 20% raforku með 

endurnýjanlegum orkugjöfum. Markmiðin segja einnig til um að draga skuli úr losun 

gróðurhúsalofttegunda um 20% og draga úr raforkunotkun um 20%. Til þess að ná 

þessum markmiðum verður að tvöfalda raforkuvinnslu með endurnýjanlegum 

orkugjöfum á svæði Evrópusambandsins miðað við tölur frá árinu 2007.	  

Í Evrópu eru til samtök útgefenda á upprunaábyrgð  Association of Issuing 

Bodies eða AIB. AIB gefur út staðla eða reglur varðandi útgáfu upprunaábyrgðar og 

sölu á henni. Þannig auðveldar það fyrir framleiðendum, sem hafa fengið 

upprunaábyrgð frá útgefanda innan AIB að fá heimild til að selja innan 

aðildarlandana. Það er þó ekki svo talið  á brattann að sækja að vera utan AIB og 

ætla sér að selja utan síns lands. Þau lönd sem eru aðilar að AIB eru, Austurríki, 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
147 Yfirlitskýrsla Sendiráðs Íslands í Brussel fyrir janúar – júlí 2009. Aðgengileg á vefslóð. 
http://www.iceland.org/media/be/Yfirlitsskyrsla_Brussel_fh2009.PDF 
148 Alþt. 2007-2008, 135. löggjafarþing, þskj. 880, 271. mál. 
149 Upplýsingar á heimasíðu Landsnets hf., aðgengilegar á 
vefslóðinni:http://www.landsnet.is/landsnet/upplysingatorg/fundir/vidskiptamannarad/uploads/803.pdf	  

Belgía, Bretland, Danmörk, Finnland, Þýskaland, Írland, Ítalía, Holland, Lúxemborg, 

Noregur, Portúgal, Slóvenía, Spánn, Svíþjóð og Sviss.150	  

Í dag er Landsnet hf. ekki aðili að AIB, en hvort Ísland og þá fyrir tilstuðlan 

Landsnets hf. á erindi í AIB er fyllilega vert að skoða. Þar sem Ísland yrði líklega fyrst 

og fremst útflytjandi á upprunaábyrgðum, gæti það verið hagstætt fyrir Ísland að 

gerast aðili að AIB.	  

 Þar sem flutningur raforku er um samtengt kerfi, þá er ekki hægt að fylgja því 

eftir til hvaða notanda endurnýjanlega orkan fer en hins vegar er hægt að eigna 

ákveðinni notkun þessa grænu framleiðslu. Þetta er gert á þann hátt að gefin er út 

upprunaábyrgð fyrir hverja MWh sem framleidd er úr endurnýjanlegum orkugjöfum. 

Hvaða notanda sem er er síðan heimilt að kaupa þessar upprunaábyrgð og “eigna” 

sé þar með grænu framleiðsluna. Upprunaábyrgð getur gengið nokkrum sinnum 

kaupum og sölum áður en endanlegur notandi “eignar” sér hana. 

 Sala á upprunaábyrgð er ekki háð raffræðilegum takmörkunum, þannig að Þótt 

framleiðsla sé í einu raforkukerfi (landi) og notkunin í öðru er það engin hindrun, 

enda er notandinn með kaupum sínum á upprunaábyrgð að stuðla að minnkun 

útblásturs á gróðurhúsategundum í heiminum og skiptir staðsetning þá ekki máli. 

Þetta gerir Íslandi kleift að koma af fullum þunga inn á þennan alþjóðlega markað 

4.4.3. Græn vottorð á raforku 
Á undanförnum árum hafa ýmsar breytingar átt sér stað á alþjóðlegum 

raforkumarkaði. Á meginlandi Evrópu hefur raforkuverð hækkað. Raforkukerfi 

álfunnar er að mestu leyti orðið samtengt og hefur orðið til virkur raforkumarkaður 

þar sem fram fara kaup og sala raforku. Til að stuðla að auknum hlut 

umhverfisvænnar orku hefur Evrópusambandið gefið út reglugerð er varðar 

svokölluð „græn vottorð“. Til að ýta undir raforkuframleiðslu með endurnýjanlegum 

orkugjöfum (grænu rafmagni) var svokölluð RES-E tilskipun, 2001/77/EB nú 

2009/29/EC, innleidd en fjallað var um þessar tilskipanir nánar hér á undan. Þar setja 

aðildarríki ESB sér markmið um að auka vægi endurnýjanlegra orkugjafa þannig að 

notkun á grænu rafmagni verði komin í 20% á ESB-svæðinu árið 2010. Reglugerðin 

segir til um að grænum vottorðum sé úthlutað til þeirra raforkuframleiðenda sem nýta 

endurnýjanlega orkugjafa við framleiðslu sína. Þessir framleiðendur geta síðan selt 

vottorðin áfram. Aðrir raforkuframleiðendur sem vilja auka vægi umhverfisvænna 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
150 Upplýsingar fengnar á heimasíðu AIB, sótt á vefsíðu þann 22. nóvember : http://www.aib-
net.org/portal/page/portal/AIB_HOME/	  

orkugjafa í sínum bókum geta keypt græn vottorð og nýtt þau til að auka hlutfall 

grænnar framleiðslu út á við. Fyrirhugaðir eru einnig kolefnisskattar og verða hæstu 

skattarnir lagðir á raforkuframleiðslu með kolum og gasi, minni skattar á framleiðslu 

með jarðvarma en engir á raforkuvinnslu með vatnsafli.  

Framleiðsla með endurnýjanlegum orkugjöfum skiptist í rafmagnið sjálft og 

græna hlutann, það er að segja grænu vottorðin. Báðir þessi þættir eru söluvara og 

eru grænu vottorðin staðfesting á því að raforkan hafi verið framleidd með 

endurnýjanlegum orkugjöfum. Græn vottorð eru nokkurs konar upprunavottorð og 

gefa framleiðendum raforku sem hafa hátt hlutfall af endurnýjanlegum orkugjöfum á 

hinum innri markaði tækifæri til að selja græn vottorð vegna framleiðslu sinnar. 

Kaupendur eru aðrir framleiðendur á innri markaði sem vilja auka hlutdeild grænnar 

framleiðslu sinnar með því að kaupa græn vottorð. Viðskipti með græn vottorð eru 

möguleg í nokkrum löndum innan Evrópusambandsins. Sala grænna vottorða er háð 

þeim skilyrðum sem sett eru í hverju aðildarríki fyrir sig. Skilyrðin eru mjög 

mismunandi eftir því hvaða ríki á í hlut. Grænu vottorðin eru notuð í mismunandi 

tilgangi.  

Til eru þrjár megintegundir grænna vottorða, í fyrsta lagi eru græn vottorð seld 

til að fullnægja lagaskyldu um hlutfall grænnar framleiðslu. Í annan stað eru vottorð 

seld til að fullnægja landsmarkmiðum samkvæmt RES- tilskipun nr. 2001/77/EB sem 

nú er 2009/29/EC. Og í þriðja og síðasta lagi eru vottorð seld til að auka sýnileika 

grænnar framleiðslu á reikningum raforkuframleiðanda sem er ekki byggð á 

lagaskyldu eða kvóta.  

  Markaðurinn með græn vottorð byggist þannig einkum á vali kaupanda sem 

vill bæta ímynd sína. Kaupandi getur svo nýtt þau til opinberrar birtingar, skapað 

græna ímynd sína og styrkt með því græna rafmagnsframleiðslu á innri markaði 

Evrópusambandsins. 

4.4.2. Lög nr.30/2008. 
Með setningu laga nr. 30/2008 um upprunaábyrgð á raforku sem framleidd er með 

endurnýjanlegum orkugjöfum o.fl. voru tekin upp í íslenskan rétt viðeigandi ákvæði 

tilskipunar nr. 2001/77/EB, nú 2009/29/EC, um að auka framleiðslu rafmagns með 

endurnýjanlegum orkugjöfum til notkunar á innri raforkumarkaði. Markmið laganna 

er, samkvæmt 1. gr. þeirra, að stuðla að nýtingu endurnýjanlegra orkugjafa og skapa 

skilyrði fyrir viðskipti með upprunaábyrgð á raforku sem framleidd er með 

endurnýjanlegum orkugjöfum. Með setningu þeirra eru tekin upp í íslenskan rétt 

viðeigandi ákvæði tilskipunar 2001/77/EB um að auka framleiðslu rafmagns með 

endurnýjanlegum orkugjöfum til notkunar á innri raforkumarkaði. Við samningu 

frumvarps þess er varð að lögum nr. 30/2008 var litið til norrænnar löggjafar og 

lagaframkvæmdar og þá sérstaklega höfð hliðsjón af danskri löggjöf.151 

 Upprunaábyrgð samkvæmt lögunum er skilgreind í 4. tl. 2. mgr. sem 

„staðfesting á að raforka sé framleidd með endurnýjanlegum orkugjöfum, þar með 

talin vindorku, sólarorku, jarðvarmaorku, öldu- og sjávarfallaorku, vatnsorku og orku 

úr lífmassa, hauggasi, gasi frá skólphreinsunarstöðvum og lífgasi, en ekki 

orkugjöfum úr jarðefnaeldsneyti.“152 

4.4.2.1. Hlutverk Landsnets 

Samkvæmt 1. mgr. 3. gr. laga nr. 30/2008 annast Landsnet hf. útgáfu 

upprunaábyrgðar á raforku sem framleidd er með endurnýjanlegum orkugjöfum. 

Jafnframt hefur Landsnet hf. eftirlit með því að raforka, sem það gefur út 

upprunaábyrgð fyrir, sé í raun framleidd með endurnýjanlegum orkugjöfum í skilningi 

laganna, sbr. 2. mgr. 3. gr. laga nr. 30/2008 Í umsókn um upprunaábyrgð ber 

umsækjanda að veita Landsneti hf. allar upplýsingar sem Landsnet hf. telur 

nauðsynlegar viðvíkjandi útgáfu upprunaábyrgðar, sbr. 2. mgr. 5. gr. laganna. 

Landsnet hf. skal aðeins gefa út eina upprunaábyrgð fyrir hverja MWst sem 

framleidd er. Í upprunaábyrgð á meðal annars að koma fram með hvaða orkugjafa 

raforka var framleidd, hlutfall endurnýjanlegra orkugjafa af heildarframleiðslu raforku 

í viðkomandi orkuveri, vinnslugeta orkuversins ef um er að ræða raforku framleidda í 

orkuveri og fleira sbr. 6. gr. laga nr. 30/2008. 153	  

 Að auki skal Landsnet hf. gefa út gjaldskrá vegna þessarar þjónustu og 

staðfesta útgáfu upprunarábyrgðar í öðrum löndum, sé þess óskað. Þá er kveðið á 

um í lögum nr. 30/2008 að Landsnet hf. skuli gefa erlendum útgefendum 

upprunaábyrgðar upplýsingar um útgáfu hér og að lokum halda skrá yfir útgáfu 

upprunaábyrgðar .  

 Samkvæmt upplýsingum hefur ekki verið mikið um viðskipti með 

upprunaábyrgð hér á landi en þó  hefur eitthvað af henni verið selt en tekjur 

Landvirkjunar af sölu slíkra vottorða eru áætlaðar, um 20 milljónir á ári. Þar sem 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
151 Alþt. 2007-2008, A-deild bls. 1759. 
152 Alþt. 2007-2008, 135. löggjafarþing, þskj. 880, 271. mál. 
153 Alþt. 2007-2008, 135. löggjafarþing, þskj. 880, 271. mál.	  

Ísland er ekki tengt við raforkukerfið í Evrópu eru möguleikarnir ekki ýkja miklir til að 

stækka. Með tilkomu nýju tilskipunarinnar nr. 2009/29/EC er þó talið að möguleikar 

Íslands eigi eftir að aukast og Ísland komi til með að standa jafnfætis öðrum 

Evrópulöndum. En til þess að það verði möguleiki þarf Ísland að taka upp tilskipun 

2009/29/EC að fullu og um leið, laga löggjöfina hér á landi. Annað hvort með því að 

breyta lögum nr. 30/2008 um upprunaábyrgð eða setja ný lög, þar sem hér skortir 

ákvæði um Electricity Disclosure eða það hvernig raforkan er samsett.154   

4.4.2.2. Aðkoma Orkustofnunar vegna upprunaábyrgða 
Viðmiðanir Landsnets varðandi vottun á upprunaábyrgðum skulu hljóta staðfestingu 

Orkustofnunar. Upprunaábyrgðir skal fá samþykki Orkustofnunar, áður en hún er 

gefin út. Landsneti ber að veita Orkustofnun upplýsingar um erlenda upprunaábyrgð 

sem það hefur staðfest. Landsnet skal árlega afhenda Orkustofnun upplýsingar um 

útgefna upprunaábyrgð á því formi sem stofnunin ákveður sbr. 1. mgr. 8. gr laga nr. 

30/2008. Landsnet skal í samráði við framleiðendur setja reglur um skráningu 

upplýsinga sem Orkustofnun staðfesti. Hlutverk Orkustofnunar varðandi 

upprunaábyrgð  er að vera mótunaraðili og hafa eftirlit með útgáfu vottorða vegna 

hennar skv. fyrrnefndum lögum. 

 

 

 

 

 

 

 

	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
154 Viðtal við Unni Maríu Þorvaldsdóttur, yfirmann heildsölu hjá Landsvirkjun hf. 

5. Viðskiptakerfið á Íslandi 

Í þessum kafla verður farið yfir það hvaða áhrif viðskiptatilskipunin nr. 2003/87/EB og  

kolefnismarkaðurinn muni hafa á íslenska raforkumarkaðinn í nánustu framtíð. Eins 

og minnst hefur verið á er Ísland ekki hluti af evrópska kolefnismarkaðinum. 

Samkvæmt tilskipun 2008/101/EB falla mun Ísland hins vegar falla undir markaðinn 

þegar flugið verður tekið inn þann 1. janúar 2012. Árið 2013 verða teknar inn fleiri 

atvinnugeirar og þar á meðal er stóriðja eins og álver. Gefið hefur verið út að íslensk 

stjórnvöld væru reiðubúin að taka að fullu upp loftslags- og orkulöggjöf 

sambandsins.155 Hér á eftir verður skoðað hvaða þýðingu það mun hafa fyrir 

stjórnvöld og fyrirtæki sem losa koldíoxíð á Íslandi. Farið verður yfir gildandi löggjöf 

hérlendis, en það eru lög nr. 65/2007 um losunarheimildir Að auki verður skoðað 

hvort að nýja RES-tilskipunin (RES – Renawable Energy Source) frá 2009/29/EC 

komi til með að breyta einhverju hérlendis. Lög nr. 30/2008 um upprunaábyrgð voru 

lögfest í kjölfar fyrri tilskipunar um endunýjanlega orkugjafa, tilskipun 2001/77/EB, 

farið verður nánar í þau hér í þessum kafla. 

5.1 Útstreymi gróðurhúsalofttegunda á Íslandi 
Árið 1990 var heildarútstreymi gróðurhúsalofttegunda á Íslandi um 3,3 milljónir 

tonna. Árið 2004 var heildarútstreymi orðið um 3,7 milljónir tonna og hafði það aukist 

um 10,5% frá 1990.156 Sé tekið tillit til bindingar gróðurhúsalofttegunda með 

landgræðslu og skógrækt var nettóútstreymi árið 1990 um 3,3 milljónir tonna og árið 

2004 rúmlega 3,4 milljónir tonna. Nettóútstreymi hefur því aukist um 3,1% frá 1990 til 

2005. Í þessum tölum er öll losun, einnig sú sem fellur undir skilyrði ákvörðunar 

14/CP.7 talin með, en íslensk stjórnvöld hafa reglulega skilað inn upplýsingum um 

losun sem fellur undir skilgreiningar hennar þótt ákvæðið sjálft hafi ekki komið til 

framkvæmda fyrr en í upphafi fyrsta skuldbindingartímabils Kýótó-bókunarinnar árið 

2008. 

Í stefnumörkun ríkisstjórnar Íslands frá 2002 um ráðstafanir til að standa við 

skuldbindingar loftslagssamningsins og Kýótó-bókunarinnar kom fram að áætlað 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
155 Samkomulag Íslands og Evrópusambandsins í loftslagsmálum þann 15.desember 2009, 
fréttatilkynning aðgengileg á veflóðinni: http://www.umhverfisraduneyti.is/frettir/nr/1532	  
	  

 
156 Skýrsla Umhverfisráðuneytisins, 2009, Möguleikar til að draga úr nettóútstreymi 
gróðurhúsalofttegunda á Íslandi. Skýrslan er aðgengileg á vefslóðinni: 
http://www.umhverfisraduneyti.is/media/PDF_skrar/Loftslag.pdf 

útstreymi koldíoxíðs frá nýrri stóriðju eftir árið 1990 sem fallið getur undir íslenska 

ákvæðið yrði að meðaltali 1.539 þús. tonn á skuldbindingartímabilinu og því örlítið 

lægri en losunarheimildin var samkvæmt  14/CP.7 eða íslenska ákvæðinu. Hámarkið 

miðast við meðaltal áranna fimm 2008 - 2012 og skiptir tímasetning verkefna um 

mótvægisaðgerðir innan tímabilsins því máli.  

Ríkisstjórn Íslands samþykkti almenna stefnumörkun í loftslagsmálum í 

febrúar 2007. Þar var það langtímamarkmið ákveðið að draga úr nettólosun 

gróðurhúsalofttegunda um 50-75% fyrir 2050 miðað við losun ársins 1990, en 

markmið til skemmri tíma voru ekki sett. Markmiðinu skyldi ná með sem 

hagkvæmustum hætti og tilgreinir stefnumörkunin í því skyni ýmsar aðgerðir í 

mismunandi geirum samfélagsins, eins og í samgöngum, sjávarútvegi, landbúnaði 

og meðhöndlun úrgangs. Ekki voru sett markmið um samdrátt í losun til skemmri 

tíma, enda voru þá nýhafnar alþjóðlegar samningaviðræður um framhald Kýótó-

bókunarinnar, þar sem ríki heims freistuðu þess að setja slík markmið.157 

Að öllu jöfnu var niðurstaðan sú að Ísland ætti að geta verið undir mörkum 

Kýótó-bókunarinnar á tímabilinu 2008–2012. Ástæðan fyrir því er að 14/CP.7 eða 

íslenska ákvæðið heimilar að miða við meðallosun á tímabilinu, þannig að þær 

framkvæmdir sem hefjast í lok tímabilsins þurfa aðeins á litlum hluta heimildanna að 

halda. Það er þó ljóst að í þeim áætlunum sem gerðu ráð fyrir mestri og hraðastri 

uppbyggingu stóriðju á komandi árum var árleg losun var orðin meiri en 

meðalársheimildir Íslands í lok tímabilsins þannig að til dæmis óbreytt kerfi eftir 2012 

mundi þýða að Ísland þyrfti að afla sér viðbótarheimilda.158   

 Ísland hefur algjöra sérstöðu meðal ríkja þegar kemur að útstreymi vegna 

raforku. Raforkuvinnsla á drjúga hlutdeild í heildarlosun gróðurhúsalofttegunda af 

mannavöldum í heiminum. Brennsla jarðefnaeldsneytis ýmisskonar, aðallega kolum 

og jarðgasi, skiptir þar mestu við framleiðslu á raforku. Raforka á Íslandi er nær 

eingöngu unnin með vatnsafli og jarðvarma, sem hvort um sig valda lítilli losun í 

samanburði við brennslu jarðefnaeldsneytis, en útstreymi vegna raforkuframleiðslu 

var um 4,1% af heildarútstreymi Íslands árið 2007. Þetta magn er talið með í 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
157 Skýrsla gefin út af  Umhverfisráðuneytissins, Aðgerðaráætlun í loftlagsmálefnum, október 2010. 
Skýrslan er aðgengileg á vefslóðinni 
http://www.umhverfisraduneyti.is/media/PDF_skrar/Adgerdaaaetlun-i-loftslagsmalum.pdf 
158 Skýrsla Umhverfisráðuneytisins, 2009, Möguleikar til að draga úr nettóútstreymi 
gróðurhúsalofttegunda á Íslandi. Skýrslan er aðgengileg á vefslóðinni: 
http://www.umhverfisraduneyti.is/media/PDF_skrar/Loftslag.pdf 

bókhaldi vegna loftlagssamningsins en ekki vegna Kýótó-bókunarinnar.159 

 Úthlutun og viðskipti með losunarheimildir eru almennt ekki talin stuðla að 

aukinni  umhverfisvernd en þessi aðferð hvetur hinsvegar til þess að losunin fari fram 

þar sem kostnaðurinn er lægstur. Öll Norðurlöndin að Íslandi undanskildu ákváðu á 

árunum 2005 til 2007 að innleiða viðskipti með losunarheimildir. Það kom til af því að 

Danmörk, Svíþjóð og Finnland eru í ESB og lúta ákvörðunum sem sambandið tekur. 

Noregur hafði á þessum tíma ákveðið að fylgja fordæmi hinna Norðurlandanna 

varðandi viðskipti með heimildirnar og sett voru lög þess efnis sem tóku gildi 1. 

janúar 2005.160 Það er athyglisvert í ljósi þess að Ísland ákvað að standa fyrir utan 

slíkt skipulag en skýringar á því má væntanlega einkum rekja til þess að Ísland taldi 

sig ekki í stakk búin til að takast á við slíkar skuldbindingar þar sem á þessum árum 

2005-2007 var mikill uppbygging á stefnuskránni og voru í það minnsta tvö ný álver 

og hugsanleg stækkun á einu fyrirhuguð. 

 Á fyrstu tveimur tímabilinum viðskiptakerfisins er orkuverum sem fara yfir 

ákveðin mörk gert að mæla og tilkynna losun sína. Þeim er úthlutaður losunarkvóti á 

grundvelli forsögu losunar þeirra án endurgjalds og heimilað að eiga viðskipti með 

kvóta sem þau nýtta ekki sbr. tilskipun nr. 2003/87/EB. Losun íslensku orkuveranna 

er undir þeim mörkum sem skilgreind voru í tilskipuninni. Þrátt fyrir endurgjaldslausa 

úthlutun, olli takmörkunin í reynd þó því að markaðsverði losunarheimildanna var velt 

út í raforkuverðið að fullu. 

 Á þriðja tímabili viðskiptakerfisins verður meginreglan sú að losunarheimildir 

verða boðnar upp skv. tilskipun 2009/29/EB. Iðngreinar sem valda útblæstri þurfa því 

að kaupa sér heimildir þegar fram í sækir. Í upphafi munu þó þær iðngreinar, sem 

eru í hættu vegna samkeppnisstöðu gagnvart öðrum heimshlutum, ekki þurfa að 

kaupa sér kvóta. Á þetta meðal annars við um ál- og kísilmálmiðnaðinn sem 

stundaður er á Íslandi. Vegna lítillar losunar frá orkuverum á Íslandi mun verð 

losunarheimilda ekki hafa teljandi áhrif á kostnað við raforkuvinnslu. Má því segja að 

raforkufyrirtækin hér á landi muni ekki þurfa að huga að þessu breytingum beint á 

þriðja tímabilinu.  En það er aftur á móti sá möguleiki að raforkufyrirtækin komi til 

með að finna fyrir áhrifum markaðs með losunarheimildir óbeint þar sem stærstu 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
159 Skýrsla,  Orkustefna fyrir Ísland – Stýrihópur um mótun heildstæðrar orkustefnu frá 
Iðnaðarráðuneytinu. Frumdrög, 25. maí 2010, hægt að nálgast á vefslóðinni: 
http://www.nea.is/media/orkustefnunefnd/Orkustefna+-+frumdr%25C3%25B6g+til+umsagnar.pdf	  
160 Lov om Kvotaplikt og handel med kvoter for utslipp av klimagasser (klimakvoteloven) nr. 99 frá 
17.desember 2004 (Noregur) 

viðskiptavinir þeirra eru einmitt ál- og kísilmálmiðnaðurinn sem falla undir tilskipun nr. 

2009/29/EB. 

 Alþingi samþykkti að koma á fót kerfi fyrir viðskipti með heimildir til losunar 

gróðurhúsalofttegunda þann 26. mars 2007 með lögum nr. 65/2007 um losun 

gróðurhúsalofttegunda sem gerir fyrirtækjum kleift að eiga viðskipti með 

losunarheimildir sem betur verður farið í í næsta kafla. Miðast núverandi gildissvið 

viðskiptakerfisins á Íslandi við losun á koldíoxíði frá ákveðinni starfsemi til dæmis 

orkuframleiðslu, járn-, jarðefna- og pappírsiðnaði, en ekki áliðnaði. Vegna þessa 

afmarkaða gildissviðs fellur hverfandi hluti af heildarlosun hér á landi ekki undir 

gildissvið tilskipunarinnar. Breytingar eru nú þar á, þar sem tilskipunin mun taka inn 

flugiðnaðinn árið 2012 og áliðnaðinn ári síðar eins og fram hefur komið. Á árinu 2012 

stefnir í að Ísland muni verða þáttakandi í viðskiptakerfinu með tilkomu innleiðingar 

flugsins inní kerfið með tilskipun 2008/101/EB. 

5.1.1. Lög nr. 65/2007 um losun gróðurhúsalofttegunda 
Eins og komið hefur verið inn á setti Alþingi lög um losun gróðurhúsalofttegunda nr. 

65/2007, sem hafa það markmið að skapa skilyrði fyrir stjórnvöld til að standa við 

alþjóðlegar skuldbindingar Íslands í loftslagsmálum. Lögin ná til iðnaðarframleiðslu, 

sem losar meira en 30.000 tonn koldíoxíðs árlega og orkuframleiðslu með brennslu 

jarðefnaeldsneytis, sem losar meira en 30.000 tonn koldíoxíðs árlega sbr. b. lið. 7. 

gr. laga nr. 65/2007. Lögin ná hins vegar ekki til þeirra fyrirtækja sem reka 

jarðvarmavirkjanir. 

Framleiðslu sem fellur undir lögin er óheimilt að stunda á tímabilinu 1. janúar 

2008 til 31. desember 2012 nema viðkomandi fyrirtæki, afli sér losunarheimilda eða 

leggi fram áætlun um hvernig slíkra heimilda verði aflað. Var losunarheimildum í 

fyrsta sinn úthlutað til fyrirtækja á grundvelli laganna í september sama ár Með 

lögunum var verið að lögfesta takmörkun á koldíoxíði eða með öðrum orðum það að 

auðlindin er takmörkuð. 

Hugmyndafræðin á bak við setningu laganna var að setja upp eins konar 

öryggisgirðingar til að tryggja að ný stóriðjuverkefni verði ekki til þess að Ísland brjóti 

alþjóðlega bindandi skuldbindingar sínar gagnvart Kýótó-bókuninni. Þetta var gert 

með því að skylda atvinnurekstur sem losar mikið magn koldíoxíðs til þess að afla 

sér losunarheimilda sem nægja fyrir losuninni. Samkvæmt lögunum munu stjórnvöld  

úthluta þeim heimildum sem Ísland hefur til ráðstöfunar til stórra losunaraðila eftir 

reglum sem settar eru í lögunum og sett eru takmörk á magn losunarheimilda sem 



	  
	  

66	  

hægt er að úthluta. Fái atvinnurekstur ekki úthlutað nægum losunarheimildum frá 

stjórnvöldum fyrir losun sinni þarf hann að útvega sér þær eftir öðrum leiðum sbr. 14. 

gr. laganna. 

Lög nr. 65/2007 fela ekki í sér að bann sé lagt á atvinnurekstur sem ekki fær 

úthlutað nægum losunarheimildum en tryggir að kostnaður við það fellur á 

viðkomandi atvinnurekstur en ekki á stjórnvöld. Áður en lög nr. 65/2007 voru sett á 

höfðu stjórnvöld engin stjórntæki til þess að takmarka losun á koldíoxíði frá stóriðju 

en úr því er bætt með setningu laganna eins og kemur fram í frumvarpi sem varð að 

lögum um losun gróðurhúsalofttegunda.161  

Með lögunum var settur rammi um bókhaldið og skráningarkerfið þar sem 

losunarheimildirnar eru færðar inn og er Umhverfisstofnun ábyrg fyrir því kerfi sbr. 5. 

gr. laganna. Að auki var fastsett hvaða gildi bindingaeiningar ættu að hafa.  Lögin 

voru hugsuð sem kerfi utan um bókhald fyrir losunarheimildir og þær takmarkanir 

sem við það eiga. 

Um er að ræða einu lögin sem sett hafa verið hérlendis í þeim tilgangi að 

uppfylla skyldur Íslands samkvæmt Kýótó-bókuninni. Lög nr. 65/2007 verða að teljast  

á margan hátt takmörkuð og óljós hvað varðar heimild lögaðila til viðskipta með 

kolefnisheimildir.  

Þannig má sjá ef gildisvið laganna er skoðað að þar kemur fram í 2. gr. að 

lögin gildi um losun gróðurhúsalofttegunda á landi og mengunarlögsögu landsins. Í 3. 

gr. eru gróðurhúsalofttegundirnar skilgreindar  en þær eru eftirtaldar: 

Koldíoxíð CO2, Metan CH4, Díköfnunarefnisoxíð N2O, Vetnisflúorkolefni HFC, 

Perflúorkolefni PFC og Brennisteinshexaflúoríð SF. 

Gildissvið laganna er svo þrengt enn frekar þegar kemur að upplýsingaskyldu 

einstaks atvinnurekstrar og er takmarkað við losun koldíoxíðs sbr. 13. gr. laganna. 

Sá atvinnurekstur sem fellur undir lögin samkvæmt 2. mgr. 7. gr. laganna er 

staðbundin orku- og iðnaðarframleiðsla sem losar meira en 30.000 tonn árlega af 

koldíoxíð. Sú skylda er lögð á Umhverfisstofnun samkvæmt lögunum að halda 

bókhald um losun og bindingu gróðurhúsalofttegunda sbr. 5. gr. laganna.  

Atvinnurekendum sem falla undir gildissvið laganna er gert skylt að afla sér 

kolefnisheimilda. 

Umsókn um úthlutun kolefnisheimilda þar að senda til Umhverfisstofnunar 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
161 Alþt. 2006-2007. A- deild, 133 löggjafarþing, þskj. 1360, mál 641. 

samkvæmt 8. gr. laganna. Umsækjandi þarf að gefa upp upplýsingar sem fram koma 

í stafliðum í 8. gr. Í umsókn atvinnureksturs sem fellur undir íslenska ákvæðið eða 

14/CP.7 þarf að tilgreina hvernig losun koldíoxíðs fullnægir skilyrðum 

ákvörðunarinnar, sbr. 2. mgr. 8. gr. Umhverfisstofnun ber að fara yfir umsóknina og 

kanna hvort skilyrðum 1. og 2. mgr. 8. gr. laganna sé fullnægt. Ef umsækjandi 

uppfyllir öll skilyrði þá framsendir Umhverfisstofnun umsóknina til úthlutunarnefndar 

kolefnisheimilda, sem hefur heimild til að krefja umsækjanda um frekari upplýsingar.  

Úthlutunarnefnd losunarheimilda er þriggja manna nefnd sem skipuð er af 

umhverfisráðherra. Úthlutunarnefnd metur það hvort efnisskilyrði umsóknar séu fyrir 

hendi. Hvergi er tekið fram í lögunum hver efnisskilyrðin eru, en af 2. mgr. 12. gr. 

laganna má ráða að einhver tiltekin lágmarksskilyrði þurfi að vera til staðar. Í umsókn 

um úthlutun skal taka fram heildarmagn kolefnisheimilda sem óskað er eftir fyrir 

úthlutunartímabilið, sbr. 1. mgr. 8. gr. laganna.  Úthlutun er bindandi samkvæmt 2. 

mgr. 9. gr. laganna. Úthlutunarnefnd getur þó endurskoðað ákvörðun sína einu sinni 

á ári samkvæmt. 4. mgr. 9. gr. laganna en svigrúm hennar til þess er afar takmarkað.  

Þegar nefndin tekur afstöðu til umsóknar ber að hafa til hliðsjónar viðmið sem koma 

fram í 1. mgr. 11. gr. laganna.162 

 Lög nr. 65/2007 um losunarheimildir snúast um úthlutun á losunarheimildum 

fyrst og fremst en ekki viðskipti með þær. Í 14. gr. laganna koma fram  fjórar leiðir til 

þess að kaupa losunarheimildir. Þar kemur fram að atvinnurekstri er heimilt að afla 

sér losunarheimilda á annan hátt en með úthlutun losunarheimilda skv. 9. gr. 

laganna, svo sem með fjármögnun verkefna á sviði bindingar kolefnis í gróðri og 

jarðvegi, með þátttöku í verkefnum á sviði loftslagsvænnar þróunaraðstoðar eða 

sameiginlegrar framkvæmdar eða með kaupum á losunarheimildum erlendis frá.  Að 

auki kemur fram í 14. gr. laganna að umhverfisráðherra sé heimilt að setja reglugerð 

með nánari ákvæðum um það hvaða losunarheimildir hann metur gildar að fengnum 

tillögum Umhverfisstofnunar.  
 5.1.2.1. Hverju er ábótavant í lögunum? 

Ljóst er af umfjölluninni hér á undan að setja þarf ný lög eða endurvinna lög nr. 65/ 

2007 um losun gróðurhúsaloftegunda. Eyða þarf óvissu um viðskipti með kaup og 

sölu á losunarheimildum og gera lagaumhverfi kolefnisviðskipta skýrt svo raunhæft 

sé fyrir lögaðila að eiga viðskipti með kolefnisheimildir og jafnframt til að Ísland geti 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
162 Alþt. 2006-2007, 133. löggjafarþing, þskj. 957, 641. mál. 

orðið virkur aðili á alþjóðlegum kolefnismörkuðum.  

 Talið verður að heimildarákæði 14. gr. laganna varðandi öflun losunarheimilda 

sé of veik heimild til að byggja reglugerð á. Hér er um það mikla hagsmuni að ræða 

að það verður að vera löggjafinn sjálfur sem veitir leiðbeiningar í slíkum tilvikum. 

Grundvallarlög eru þau lög sem löggjafinn sjálfur setur og verða þau ávallt talin æðri 

en sú óbeina réttarheimild sem reglugerð er sem sett er af framkvæmdavaldinu. 

Þegar um jafn mikla hagsmuni og hér er að ræða verður að telja að sett lög af 

Alþingi verði að koma til. Ákvæði 14. gr laganna verður að teljast alltof opið ákvæði 

sem aldrei verður nýtt vegna þess að réttarheimildin sem slík er of veik. Heimildin er 

því of opin heimild til að nýtast sem grunnur fyrir viðskiptakerfi um losunarheimildir. 

 Að auki er nauðsynlegt að Alþingi fullgildi Viðskiptatilskipun ESB nr. 

2009/29/EB til að Ísland geti orðið aðili að kolefnismarkaði Evrópusambandsins og 

fyrirtæki geti gengið til viðskipta á markaðinum. Stjórnvöld þurfa að setji sér skýrari 

stefnu varðandi þátttöku Íslands á alþjóðlegum kolefnismörkuðum og þá með 

lagasetningu. 

5.1.2.2. Úthlutunarnefnd losunarheimilda samkvæmt lögum um 
losun gróðurhúsaloftegunda nr. 65/2007 
Úthlutunarnefnd losunarheimilda var skipuð af umhverfisráðherra með bréfi dagsettu 

11. maí 2007 í samræmi við 2. mgr. 4. gr. laga um losun gróðurhúsalofttegunda. Í 

nefndinni eiga sæti þrír aðilar, einn frá iðnaðarráðuneyti, annar frá 

umhverfisráðuneyti og sá síðasti frá fjármálaráðuneyti. 

 Í samræmi við 9. gr. laganna bar nefndinni að gefa út áætlun eigi síðar en 1. 

október 2007 um úthlutun losunarheimilda til atvinnureksturs vegna tímabilsins 1. 

janúar 2008 til 31. desember 2012. Í áætlun nefndarinnar skal tekið fram hversu 

mörgum losunarheimildum er fyrirhugað að úthluta til hvers atvinnureksturs sem 

sækir um á hverju ári á tímabilinu. Er áætlunin bindandi hvað varðar úthlutun til 

atvinnureksturs nema hvað heimilt er að skerða losunarheimildir til atvinnureksturs 

sem fengið hefur vilyrði um úthlutun í áætlun ef breytingar hafa orðið í rekstri þess 

sem hafa orðið þess valdandi að starfsemi eða losun frá henni sé minni en gert var 

ráð fyrir við útgáfu áætlunarinnar sbr. 4 .gr. laganna. 

 Alls hefur nefndin 10.500.000 losunarheimildir til úthlutunar vegna tímabilsins 1. 

janúar 2008 til 31. desember 2012. Þar af eru 8.000.000 losunarheimilda sem þurfa 

að fullnægja þeim skilyrðum sem sett eru fram í ákvörðun 14/CP.7. eða íslenksa 

ákvæðinu við Kýótó-bókunina. Til að falla undir umrædda ákvörðun 14/CP. 7 þarf 

koldíoxíðútstreymi frá nýrri stóriðju eða stækkun stóriðjuvers að hefja starfsemi eftir 

1990 og leiða til meira en 5% aukningar í útstreymi á fyrsta skuldbindingartímabili 

bókunarinnar (2008–2012) en það eru um 107.000 tonn koldíoxíðs á ári. Einnig er 

gerð krafa um notkun endurnýjanlegrar orku, að notkun hennar leiði til samdráttar í 

útstreymi, að besta fáanlega tækni sé notuð og að bestu umhverfisverndaraðgerðir 

séu viðhafðar við framleiðsluna sbr. 9. gr. laganna. 

 Samkvæmt 7. gr. laga nr. 65/2007 er staðbundinni iðnaðarframleiðslu, sem 

losar meira en 30.000 tonn koldíoxíðs árlega, og staðbundinni orkuframleiðslu með 

brennslu jarðefnaeldsneytis, sem losar meira en 30.000 tonn koldíoxíðs árlega, 

óheimilt að starfa á tímabilinu 1. janúar 2008 til 31. desember 2012 nema hún hafi 

aflað sér losunarheimilda eða lagt fram áætlun um hvernig slíkra heimilda yrði 

aflað.163 

5.2. Endurnýjanleg orka á Íslandi 
Í alþjóðlegum samanburði hefur orkunotkun á Íslandi mikla sérstöðu. Orkunotkun á 

hvern íbúa er hér með því mesta sem þekkist og hlutfall endurnýjanlegra orkugjafa er 

hærra en hjá öðrum þjóðum. Jarðhiti er hvergi mikilvægari í orkubúskapnum en hér á 

landi, enda er Ísland á meðal þeirra þjóða sem nýta þessa orkulind mest og er þá 

ekki miðað við höfðatölu heldur heildartölur. Auk jarðhita byggist orkubúskapur okkar 

á vatnsafli og innfluttu eldsneyti. Hlutur innlendra orkulinda hefur aukist mikið á 

undanförnum áratugum og nam árið 2002 rúmlega 70% af heildarorkunotkun 

landsmanna.Venja er að flokka jarðhita sem endurnýjanlega orkulind. Að baki því 

liggur sú staðreynd að jarðhitinn endurnýjast sífellt, þótt sú endurnýjun gangi mishratt 

fyrir sig eftir eðli vinnslusvæðanna. 164  

Af þessu má sjá að Ísland nýtur mikilli sérstöðu hvað varðar endurnýjanlega 

orku.  Ísland á samt sem áður mjög líklega eftir að auka endurnýjanlega orku frá og 

með 2020 til að uppfylla skyldur tilskipunarinnar nr. 2009/29/EC. Það ætti ekki að 

reynast erfitt þar sem hlutfall endurnýjanlegra orkugjafa á Íslandi er hærra en hjá 

öðrum þjóðum.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
163 Alþt. 2006-2007, 133. löggjafarþing, þskj. 957, 641.mál. 
164 Skýrsla frá Orkustofnun og iðnaðar og viðskiptaráðuneyti Íslands, 2003, Um Orku Íslands 
upplýsingarit um orkumál. Skýrsla aðgengileg á vefslóðinni 
http://www.efnahagsraduneyti.is/media/Acrobat/orkaislands.pdf	  

5.2.1. Uppptaka RES- tilskipunar 2009/29/EC í íslenskan rétt 
Komið var inná RES-tilskipun nr. 2009/29/EC í fyrri köflum þesarar ritgerðar. 

Tilskipuninn er EES-hæf og er til skoðunar hjá EES-nefndinni. Það sem helst er verið 

að vinna með í þeirri skoðun er hlutföll markmiða. Markmið Íslands er að fá 

niðurstöðu um það hvort 50% sé hámark hlutar af endurnýjanlegri orku en það 

kemur ekki skýrt fram í tilskipuninni sjálfri.165 

Tilskipun ESB um endurnýjanlega orku nr. 2009/28/EC verður tekin upp að 

fullu hér á landi. Þar er meðal annars gert ráð fyrir að Ísland muni þurfa að auka 

nýtingu endurnýjanlegrar orku til ársins 2020 en ekki liggur fyrir hversu mikið. Nefna 

má sem dæmi að Svíþjóð þarf að auka hlut endurnýjanlegrar orku úr tæpum 40% í 

tæp 50%.166 

5.3.Samningur milli ESB og Íslands um fulla þátttöku Íslands í orku- 
og loftslagspakka ESB. 
Samkvæmt EES-samningnum mun stór hluti losunar gróðurhúsalofttegunda á Íslandi 

falla undir viðskiptakerfið með losunarheimildir (ETS) frá og með 1. janúar 2013 en 

þá bætist meðal annars við losun gróðurhúsalofttegunda frá stóriðnaði eins og 

álverum og járnblendiverksmiðjum. Er áætlað að um 40% af allri losun á Íslandi falli 

undir kerfið frá þeim tíma. Að óbreyttu þyrfti þessi losun einnig að uppfylla 

skuldbindingar Íslands í væntanlegum nýjum alþjóðlegum samningi eftir 2012 þegar 

Kyoto-bókunin rennur sitt skeið. 

Það verður að teljast flókið og íþyngjandi fyrir Ísland og íþyngjandi að þurfa að 

taka á sig tvíþættar skuldbindingar, annars vegar samkvæmt nýjum alþjóðasamningi 

og hins vegar samkvæmt EES-samningnum.  

Með bréfi 3. júní 2009 til formennskulands ESB (Tékklands) og 

framkvæmdastjórnar ESB óskaði umhverfisráðherra Íslands eftir því að kannaður 

yrði grundvöllur samkomulags um fulla þátttöku Íslands í loftslagsaðgerðum ESB 

sem þýðir í raun að Ísland taki þátt í öllum „orku- og loftslagspakka" ESB þar á meðal 

ákvörðun um skiptingu byrðarinnar en um 60% af allri losun á Íslandi mun falla þar 

undir, sem sagt samgöngur. Ráðherraráð ESB ákvað á fundi sínum 15. desember 

2009 að ganga til samninga við Ísland um fulla þátttöku í aðgerðum bandalagsins.167 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
165 Viðtal við Lárus M.K. Ólafsson, yfirlögfræðing hjá Orkustofnun. 
166 Yfirlitskýrsla Sendiráðs Íslands í Brussel fyrir janúar – júlí 2009. Skýrslan er aðgengileg á 
vefslóðinni:  http://www.iceland.org/media/be/Yfirlitsskyrsla_Brussel_fh2009.PDF 
 
167 Yfirlitskýrsla Sendiráðs Íslands í Brussel fyrir janúar – júlí 2009. Skýrsla aðgengileg á vefslóðinni: 
http://www.iceland.org/media/be/Yfirlitsskyrsla_Brussel_fh2009.PDF 

Náist samkomulag milli Íslands og ESB um málið það er að segja um sameiginlegar 

skuldbindingar Íslands og ESB gagnvart nýju alþjóðasamkomulagi eftir 2012 er 

komið í veg fyrir að Ísland þurfi að taka á sig tvíþættar skuldbindingar og hugsanlega 

reka tvö kerfi á þessu sviði og tryggt að sömu reglur muni gilda fyrir losun frá stóriðju 

á Íslandi og í ríkjum ESB. Því væri ekki þörf á sérákvæðum eins og íslenska 

ákvæðið er með um stóriðju eða aðra hlutaðeigandi þætti á Íslandi eftir 2012. Það 

verður því að telja æskilegt að ganga frá þátttöku Íslands í orku-og loftlagspakkanum 

með tilskipun 2009/29/EB sem allra fyrst þannig að hægt sé að eyða út óvissu 

varðandi tvíþættar skuldbindingar. 

5.3.1. Samstarf ESB og Íslands í orku- og loftslagsmálum 
Íslensk stjórnvöld fóru formlega fram á það við Evrópusambandið í byrjun júní 2010 

að fá að vera með sameiginlegan loftslagskvóta með Evrópubandalaginu gagnvart 

loftslagssamningi Sameinuðu þjóðanna. Jafnframt tilkynnti umhverfisráðherra að 

íslensk stjórnvöld væru reiðubúin að taka að fullu upp loftslags- og orkulöggjöf 

sambandsins. Ráðherraráð Evrópubandalagsins samþykkti þessa málaleitan  og 

ákvað að hefja samningaviðræður um nákvæma útfærslu samkomulagsins.168 

Ísland mun því fylgja ákvörðunum Evrópubandalagsins um samdrátt í 

útstreymi gróðurhúsalofttegunda, leggja fé til þróunarríkja eins og aðildarríki ESB og 

taka upp markmið um að auka nýtingu endurnýjanlegrar orku. Af framangreindu 

samkomulagi leiðir að Ísland og Evrópubandalagið munu því hafa sameiginlegt 

markmið um samdrátt útstreymis smkvæmt loftslagssamkomulagi því sem unnið var 

að í Kaupmannahöfn 2009. Ísland mun innleiða í heild loftslags- og orkulöggjöf 

Evrópubandalagsins sem samþykkt var árið 2008.  

Þar sem útstreymisheimildir orkufreks iðnaðar á Íslandi fást í framtíðinni úr 

sameiginlegum útstreymisheimildum Íslands og Evrópubandalagsins verður 14/CP.7. 

eða íslenska ákvæðið svokallaða væntanlega óþarft þótt vart sé unnt að gefa það 

eftir að fullu fyrr en búið er ganga formlega frá samningi við ESB. Þótt erindið hafi 

verið sent til ESB í byrjun júní 2009 hefur enn ekki formlega verið gengið frá 

samningi.  

Rétt er að skoða aðeins nánar hvað felst í orku- og loftslagslöggjöf 

Evrópusambandsins fyrir Ísland. Rétt er að benda á að hluti þessarar löggjafar liggur 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
168 Yfirlitskýrsla Sendiráðs Íslands í Brussel fyrir janúar – júlí 2009. Aðgengileg á vefslóðinni. 
http://www.iceland.org/media/be/Yfirlitsskyrsla_Brussel_fh2009.PDF 

utan við EES-samninginn og Ísland mun verða að setja sér markmið um samdrátt 

útstreymis til 2020 sem reiknað verður út á sama hátt og fyrir ESB-ríkin. Ákveði ESB 

að hækka samdráttarmarkmið sitt úr 20% í 30% miðað við 1990, í kjölfar þess að 

gerður verður nýr alþjóðlegur loftslagssamningur, mun Ísland fylgja því. Eins mun 

Ísland þurfa að setja sér sérstakt markmið um að auka nýtingu endurnýjanlegrar orku 

hér á landi. Telja verður að slík aukning hér á landi ætti ekki að reynast erfið þar sem 

hlutfall endurnýjanlegra orkugjafa á Íslandi er hærra en hjá öðrum löndum.  

  Annar hluti orku- og umhverfislöggjafarinnar er þegar hluti af EES-

samningnum. Það á til dæmis við um viðskiptakerfi með útstreymisheimildir 

(viðskiptaeiningar). Flugsamgöngur munu falla undir kerfið 2012 og orkufrekur 

iðnaður á Íslandi frá 2013.  

Að auki verður Ísland aðili að sameiginlegri ákvörðun Evrópuþingsins og 

Evrópuráðsins frá 23. apríl 2009 nr. 406/2009/EC um skiptingu markmiðs ESB um 

samdrátt í útstreymi gróðurhúsalofttegunda til 2020. Samkvæmt því verður sett 

markmið um samdrátt útstreymis á Íslandi fram til 2020. Líklegt er að það markmið 

verði til þess að draga þurfi úr útstreymi gróðurhúsalofttegunda á landinu um 20% frá 

1990 til 2020. Þetta markmið ESB um samdrátt útstreymis verður hækkað náist 

almennt og víðtækt samkomulag um alþjóðlegan sáttmála og getur það þá orðið allt 

að 30%.169 

  Ákvörðun nr. 406/2009/EC nær til útstreymis vegna eldsneytisnotkunar, 

útstreymis frá almennum iðnaði, úrgangi og landbúnaði. Á Íslandi er útstreymið 

einkum frá samgöngum og fiskiskipaflotanum. Það er mjög takmarkað hvað nýta má 

af heimildum sem fengnar eru með svokölluðum sveigjanleikaákvæðum Kyoto-

bókunarinnar eins og með verkefnum í þróunarríkjum. Eins er ekki gert ráð fyrir að 

ákvörðunin nái til verkefna sem tengjast landgræðslu, skógrækt og endurheimt 

votlendis en ætlunin er að setja reglur um þessi atriði á árinu 2011. 

Með ákvörðun nr. 406/2009/EC er gert ráð fyrir að öll aðildarríki leggi fé til 

þróunarríkja og þurfa íslensk stjórnvöld að leggja fram fjármagn til verkefna til að 

draga úr útstreymi, bregðast við loftslagsbreytingum og stuðla að tækniþróun í 

þróunarríkjunum en ESB ákvað nýlega að leggja 6 milljarða evra til þessara mála 

næstu þrjú árin.  Þá ber að huga að því að vaxandi krafa mun verða á Ísland um að 

styðja þróunarríki til að draga úr losun og að aðlagast loftslagsbreytingum og er 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
169 Orku og loftlagspakkann má nálgast á vefslóðinni : 
http://ec.europa.eu/clima/policies/brief/eu/package_en.htm 

meðal annars gert ráð fyrir stórauknum framlögum til þróunarríkja bæði til skemmri 

og lengri tíma í Kaupmannahafnarsamkomulaginu.  

Rétt er að ítreka að útstreymi frá þeim greinum sem falla undir viðskiptakerfi 

ESB með útstreymisheimildir falla utan við þessa ákvörðun og þar með 

flugsamgöngur, ál- og járnblendiframleiðsla. Útstreymisheimildir þessara greina 

munu koma úr sameiginlegum potti ESB og Íslands.170 

Samkomulag náðis á loftslagsráðstefnunni í Cancún í Mexíkó í desember 

2010 um efldar alþjóðlegar aðgerðir og fjármögnun í loftslagsmálum. Eitt stærsta 

skrefið í samkomulaginu eru vilyrði um stóraukin framlög til þróunarríkja til að takast 

á við afleiðingar loftslagsbreytinga og draga úr losun gróðurhúsalofttegunda. Veita á 

30 milljörðum Bandaríkjadala í þessu skyni á tímabilinu 2010-2012 og stefnt er að 

því að framlög þróaðra ríkja verði árlega orðin um 100 milljarðar Bandaríkjadala árið 

2020. Stofnaður verður nýr sjóður, Græni loftslagssjóðurinn, sem verður 

meginfarvegur aukinnar fjármögnunar loftslagsverkefna.171 

5.3.2.  Innleiðing tilskipunarinnar á Íslandi 
Samið var um sérstaka aðlögun fyrir Ísland vegna þeirrar atvinnustarfsemi hér á 

landi sem fellur undir gildissvið tilskipunarinnar, þar sem losun koldíoxíðs frá 

umræddum fyrirtækjum er hverfandi hluti af heildarlosun hér á landi. Vegna þröngs 

gildissviðs tilskipunarinnar fellur afar lítið af losun á Íslandi undir tilskipunina, eða 

eingöngu vararafstöðvar Alcan í Straumsvík og hjá Orkuveitu Reykjavíkur, sem og 

tíu fiskimjölsverksmiðjur, en af þeim eru tvær ekki starfræktar lengur þótt þær hafi gilt 

starfsleyfi. 

 Íslenska aðlögunin, sem samið var um við framkvæmdastjórnina, miðar við það 

að svo lengi sem losun á koldíoxíði frá framangreindri einstakri starfsemi fari ekki yfir 

25.000 tonn á ári, lúti engin starfsemi á Íslandi ákvæðum tilskipunarinnar. Hefur 

þessi aðlögun þannig í för með sér að tilskipunin mun taka gildi hér á landi ef ný 

starfsemi hefst hér á landi sem fellur undir gildissvið tilskipunarinnar og fer yfir 

25.000 tonna markið. Þetta á því ekki við um þau fyrirtæki sem nú þegar eru 

starfandi hér á landi og losa meira en 25.00 tonn á ári. 

Þá er einnig ljóst að verði gildissvið tilskipunarinnar útvíkkað þannig að hún 

nái til fleiri tegunda atvinnustarfsemi og lofttegunda þá mun það ennfremur gilda hér 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
170 http://www.sa.is/files/Council_um_samvinnu_við_%C3%ADsland_um_loftslag_1867989073.pdf	  
171 Fréttatilkynning á vef Umhverfisráðuneytisins, Samkomulag í loftslagsmálum í Cancún, aðgengileg 
á vefslóðinni: http://www.umhverfisraduneyti.is/frettir/nr/1730 

á landi. Einnig gætu íslensk stjórnvöld ákveðið að fella atvinnustarfsemi utan 

gildissviðsins undir tilskipunina, í samræmi við heimildarákvæði í tilskipun 

2009/29/EB. Í ákvörðun sameiginlegu EES-nefndarinnar kemur fram að EES/EFTA-

ríkin muni beita sömu refsingum og ESB fyrir losun umfram heimildir.172 

Samkvæmt nýútgefinni skýrslu sem Umhverfisráðuneytið gaf út eru tíu 

aðgerðir sem lagt er til að verði meginviðfangsefni stjórnvalda á komandi árum.173 

Sameiginlega eiga þær að stuðla að því að Ísland geti staðið við væntanlegar 

skuldbindingar sínar gagnvart alþjóðasamfélaginu fram til ársins 2020. Þar er fyrst og 

fremst lagt upp með að muni Ísland gangast undir viðskiptakerfi ESB með 

losunarheimildir. 

Ísland er nú þegar þátttakandi í viðskiptakerfi ESB með losunarheimildir, 

ásamt öðrum ríkjum á Evrópska efnahagssvæðinu. Engin starfsemi á Íslandi fellur 

hins vegar undir kerfið, en það mun breytast á næstu árum. Stóriðja býr nú þegar við 

skyldu til að útvega sér losunarheimildir samkvæmt íslenskum lögum sbr. lög nr. 

65/2007. Í lögum þessum er kveðið á um að sérstök nefnd úthluti ókeypis heimildum 

samkvæmt ákvæðum laganna upp að ákveðnum mörkum, en stóriðjufyrirtækjum er 

skylt að afla sér heimildaumfram þau mörk. Þessar heimildir í íslenskum lögum taka 

aftur mið af skuldbindingum Íslands og heimildum í Kýótó-bókuninni. Gildistími 

bókunarinnar  og úthlutun losunarheimilda er samkvæmt lögum nr. 65/2007 til 

ársloka 2012, en í ársbyrjun 2013 falla íslensk stóriðjufyrirtæki undir viðskiptakerfi 

ESB. Það er því ljóst að þá verður um kerfisbreytingu að ræða, sem stjórnvöld og 

viðkomandi fyrirtæki þurfa að undirbúa vel, þar sem forsendur og reglur í 

viðskiptakerfi Evrópubandalagsins eru ólíkar þeim sem nú er að finna í lögum um 

losun gróðurhúsalofttegunda nr. 65/2007.  

Það er mat íslenskra stjórnvalda að viðskiptakerfi Evrópubandalagsins sé 

eðlilegt regluumhverfi fyrir stóriðjufyrirtæki og að þau eigi að búa við sambærileg 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
172 Skýrsla Samgönguráðuneytisins, 2008, skýrsla stýrihóps um losunarheimildir á koltvísýringi (CO2) 
í flugi , Skýrslan er aðgengileg á vefslóððinni : http://www.samgonguraduneyti.is/utgefid-efni/nr/1688 
173 Skýrsla gefin út af  Umhverfisráðuneytissins, Aðgerðaráætlun í loftlagsmálefnum, október 2010. 
Skýrslan er aðgengileg á vefslóðinni 
http://www.umhverfisraduneyti.is/media/PDF_skrar/Adgerdaaaetlun-i-loftslagsmalum.pdf 

skilyrði og önnur evrópsk fyrirtæki í sömu grein hvað loftslagsmál varðar.174 Hins 

vegar vakna spurningar um hvaða áhrif losun frá stóriðju kann að hafa á alþjóðlegar 

skuldbindingar Íslands, þar sem Ísland er sjálfstæður aðili að Kýótó-bókuninni og í 

viðræðum um framhald hennar, en Evrópuríkin hyggjast taka á sig sameiginlega 

skuldbindingu gagnvart nýjum alþjóðasamningi. Viðskiptakerfið er því einfaldlega 

hluti af innri framkvæmd ESB á alþjóðlegum skuldbindingum ESB-ríkjanna, en í tilviki 

Íslands gætu komið upp árekstrar milli alþjóðlegra skuldbindinga og evrópskra 

reglna. Ef til dæmis ákvörðun 14/CP.7, eða hið svokallaða íslenska ákvæði við 

Kýótó-bókunina, væri framlengt, þyrftu stóriðjufyrirtæki hér á landi bæði að hlíta 

skilyrðum þess og viðskiptakerfis ESB, sem gæti skapað árekstra. Ef ákvæðið væri 

ekki framlengt gæti Ísland hins vegar lent í þeirri stöðu að ríkið hefði ekki nægar 

heimildir fyrir stóriðju í alþjóðlega kerfinu, þótt þær væru fyrir hendi í evrópska 

viðskiptakerfinu. Íslensk stjórnvöld telja mikilvægt að Ísland og íslensk fyrirtæki búi 

ekki við tvöfalt kerfi skuldbindinga eftir 2012. Stjórnvöld hafa því átt í viðræðum við 

Evrópusambandið um lausn á þeim vanda. Einfaldasta lausnin væri sú að Ísland 

tæki upp reglur Evrópusambandsins í heild varðandi losun gróðurhúsalofttegunda og 

tæki síðan á sig sameiginlegar skuldbindingar með ESB gagnvart nýju 

alþjóðasamkomulagi. Sú lausn væri hagfelldust fyrir Ísland að teknu tilliti til allra 

sjónarmiða, að mati samninganefndar Íslands um loftslagsmál.175  

Nú liggur fyrir að ESB hefur samþykkt hugmyndir Íslands í þessa veru, þótt 

ekki verði hægt að ganga frá endanlegu samkomulagi fyrr en nýtt alþjóðlegt 

samkomulag liggur fyrir. 

Þetta hefur grundvallarþýðingu í för með sér varðandi aðgerðaáætlun Íslands í 

loftslagsmálum, bæði varðandi losun frá stóriðju og aðra losun. Varðandi stóriðju, þá 

verður hún fyrst og fremst undir samevrópskum reglum um losun og úthlutun 

heimilda en ekki séríslenskum reglum. Það er því lítil ástæða fyrir stjórnvöld til að 

skoða reglusetningu til að tryggja minnkun losunar frá stóriðju, því viðskiptakerfið 

skapar innbyggðan hvata til þess og ef fyrirtæki ná ekki að draga úr losun þurfa þau 

að kaupa heimildir á evrópskum markaði. Samkvæmt mati sérfræðinganefndar eru 

fremur takmarkaðir möguleikar á því að draga úr losun frá starfandi stóriðju á Íslandi 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
174 Skýrsla gefin út af  Umhverfisráðuneytissins, Aðgerðaráætlun í loftlagsmálefnum, október 2010. 
Skýrslan er aðgengileg á vefslóðinni 
http://www.umhverfisraduneyti.is/media/PDF_skrar/Adgerdaaaetlun-i-loftslagsmalum.pdf 
175 Yfirlitskýrsla Sendiráðs Íslands í Brussel fyrir janúar – júlí 2009. Aðgengileg á vefslóðinni: 
http://www.iceland.org/media/be/Yfirlitsskyrsla_Brussel_fh2009.PDF 

fram til 2020, en sjálfsagt að fyrirtæki grípi til þeirra aðgerða sem þar eru nefnd. 

Innleiðing viðskiptakerfis ESB mun skapa hvata fyrir fyrirtækin til að gera það og 

skoða aðrar aðgerðir til að draga úr losun. Hún er því langstærsta einstaka aðgerðin 

til þess fallin að draga úr losun frá stóriðju.176 

Reiknað er með að stóriðjufyrirtæki dragi úr losun umtalsvert meira árið 2020 

umfram það sem annars hefði verið vegna aðgerða sem þau grípa til vegna hvata 

sem viðskiptakerfi ESB hefur í för með sér. 

5.3.3. Nefnd til að semja frumvarp vegna viðskiptatilskipunar 
Umhverfisráðherra hefur skipað nefnd til að semja frumvarp til laga vegna 

innleiðingar reglna um viðskiptakerfi Evrópusambandsins með losunarheimildir 

gróðurhúsalofttegunda (viðskiptaheimildir). Á grundvelli EES-samningsins mun stór 

hluti losunar gróðurhúsalofttegunda á Íslandi falla undir viðskiptakerfi 

Evrópusambandsins  frá og með 1. janúar 2013. Þar er meðal annars um að ræða 

alla losun frá stóriðju, og er reiknað með að rúmlega 40% af allri losun á Íslandi verði 

úthlutað innan viðskiptakerfis ESB frá þeim tíma.177 

Nefndin átti að skila tillögum til umhverfisráðherra fyrir 1. ágúst 2010 en er 

þetta er ritað 8. desember 2010 hefur nefndin ekki enn skilað af sér frumvarpi. 

5.3.3.1. Nokkur helstu efnisatriði Cancún-samkomulagsins 
Í fréttatilkynningu frá Umhverfisráðuneytinu þann 11. desember 2010 kemur fram að 

samkomulag hafi náðst í loftlagsmálum á ráðstefnu sem haldin var í Cancun í 

Mexícó í desember 2010. Helstu niðurstöður ráðstefnunar eru eftirfarandi: 

 Áfram verður stefnumarkmið um að reyna að halda hnattrænni hlýnun jarðar undir 

2° C með því að draga úr losun gróðurhúsalofttegunda, en einnig á að skoða 

möguleika á því að styrkja þetta markmið með því að halda hlýnun jarðar undir 1,5° 

C. Ekki náðist samkomulag um að setja alþjóðlegt markmið um minnkun losunar á 

gróðurhúsalofttegundum til 2050, en markmiðið er að reyna að ná slíku samkomulagi 

á næsta ári. Samþykkt var verkáætlun til að styrkja starf varðandi aðlögun að 

loftslagsbreytingum og sérstök nefnd sett á laggir til að stýra henni. Að auki voru 

þróuð ríki hvött til þess að taka á sig metnaðarfyllri markmið en þau hafa gert til 

þessa. Þróunarríki eiga að grípa til aðgerða til að draga úr losun með aðstoð þróaðra 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
176 Skýrsla Umhverfisráðuneytisins, 2009, Möguleikar til að draga úr nettóútstreymi 
gróðurhúsalofttegunda á Íslandi. Skýrslan er aðgengileg á vefslóðinni: 
http://www.umhverfisraduneyti.is/media/PDF_skrar/Loftslag.pdf 
177 Fréttatilkynning frá Umhverfisráðuneytinu, þann 26. Febrúar 2010. Aðgengilegt á vefslóðinni: 
http://www.umhverfisraduneyti.is/frettir/nr/1592 

ríkja í formi fjármögnunar og tækniaðstoðar. Til þessa verkefnis á að veita  30 

milljörðum Bandaríkjadala á tímabilinu 2010-2012 til þróunarríkja til að takast á við 

afleiðingar loftslagsbreytinga og draga úr losun gróðurhúsalofttegunda. Ennfremur er 

stefnt að því að framlög þróaðra ríkja til þróunarríkja til að draga úr losun verði árlega 

um 100 milljarðar Bandaríkjadala árið 2020. Til þess verður stofnaður sér sjóður, 

Græni loftslagssjóðurinn. Mestur hluti fjárhagsaðstoðarinar í loftslagsmálum á að 

renna í gegnum sjóðinn, sérstaklega á sviði aðlögunar að loftslagsbreytingum. 

Alþjóðabankinn fær að hlutverk að vista sjóðinn að minnst kosti fyrstu þrjú árin. 

6. Niðurstaða 
Líkt og fram kemur í inngangsorðum ritgerðarinnar er markmið hennar að gera grein 

fyrir því regluverki sem Evrópusambandið hefur sett sér er varðar orku og loftlagsmál 

og hvernig það tengist íslensku réttarkerfi. Í þessu skyni var byrjað á að skoða hvaða 

lög og reglur eru í gildi á Íslandi varðandi raforku. Því næst var skoðað hvaða 

alþjóðlegar skuldbindingar Ísland hefur gengist undir, einkum var litið til EB-

samningsins í gegnum EES-samninginn en einnig var litið til loftlagssamningsins og 

Kýótó-bókunarinnar við hann. Raforkustefna Evrópubandalagsins var  enn fremur 

skoðuð allar þær tilskipanir og gerðir er snerta orku og umhverfismál. Erfitt er að 

skoða orkumál án þess að hafa umvherfismál með, þar sem samþætting á þessum 

tveimur sviðum er óhjákvæmileg. Í þessu samhengi voru aðallega tvö atriði 

gaumgæfð, losun á gróðurhúsalofttegundum útí andrúmsloftið og endurnýjanlegir 

orkugjafar. Varðandi losun á gróðurhúsalofttegundum þá hafa ríki sett upp á legg 

kolefnismarkaði þar sem takmarkaðar losunarheimildir eru til staðar. Einkum var litið 

til Evrópu en þó ögn vikið að slíkum markaði í Bandaríkjunum. Ísland hefur gefið það 

út að það muni taka þátt af fullum þunga í kolefnismarkaðinum frá og með 1. janúar 

2012 er flugrekstur verður felldur undir markaðinn með tilskipun 2008/101/EB. Í 

kjölfarið muna fleiri atvinnutegundir falla undir markaðinn á árinu 2013 þar með talinn 

ál-og kísilmálmiðnaðurinn. Lög nr. 65/2007 um losun gróðurhúsalofttegunda voru 

sett hér á landi árið 2007 en eins og lýst var í ritgerðinni eru þau mjög óskýr. Þar 

sem um mikla hagsmuni er að ræða er brýnt að gera eftir atvikum breytingar á 

núgildandi lögum eða setja á ný lög er skýra betur heimildir fyrirtækja hérlendis sem 

vilja taka þátt í alþjóðlegum kolefnismörkuðum 

Íslensk stjórnvöld hafa óskað eftir því að gerast aðili að orku-og loftlagspakka 

Evrópusambandsins og verða þar með með sameiginlegan loftlagskvóta með ESB.  

Þegar tilskipun nr. 2009/29/EB verður tekin upp hér á landi árið 2013 mun það 

ekki koma til með að hafa áhrif á íslensk raforkufyrirtæki þar sem losun þeirra er lítil. 

Aftur á móti er hugasanlegt að raforkufyrirtækin komi til með að finna fyrir áhrifum 

markaðs á losunarheimildir óbeint þar sem stærstu viðskiptavinir þeirra eru einmitt 

ál- og kísilmáliðnaðurinn.  Að auki á Ísland eftir að taka upp nýja tilskipun er varðar 

endurnýjanlega orkugjafa, en með henni er Evrópubandalagið að skylda ríki til að 

framleiða meira með endurnýjanlegum orkugjöfum. Ríkin fengu þar mismunandi þak 

til að miða við en í alþjóðlegum samanburði hefur orkunotkun á Íslandi mikla 

sérstöðu  þar sem hlutfall endurnýjanlegra orkugjafa er mun hærra hér en hjá öðrum 

ríkjum. Því ætti ekki að reynast íslenska ríkinu erfitt að uppfylla skyldur 

tilskipunarinnar. 

Þegar tilskipun nr. 2009/29/EB verður að fullu lögleidd myndast mörg tækifæri 

fyrir Ísland þar sem hér eru margar orkuauðlindir og möguleikar, eins og til dæmis sá 

að nýta ónýtt landsvæði til skógræktar eða bindingu lands. 

 Hér á landi er mikil þekking til staðar varðandi lausnir í umhverfistækni og 

fyrirtæki geta farið að framleiða heimildir með kolefnisjöfnun og þannig hámarkað 

framleiðslu sína. Fyrirtæki geta einnig tekið þátt í þróunarverkefnum sem stuðla að 

minnkandi útblæstri gróðurhúsalofttegunda og þannig bætt ímynd landsins verulega. 

